
DEKLaraTa E POLITIKëS MONETarE Të BaNKëS Së 
SHQIPërISë Për gjaSHTëMUjOrIN E DyTë Të vITIT 
2007

FjaLa E gUvErNaTOrIT

Ekonomia shqiptare gjatë vitit 2007 ka shënuar një ecuri pozitive, 
karakterizuar nga rritje e qëndrueshme vjetore, në përputhje me parashikimet, 
mbajtje e inflacionit nën kontroll, si dhe konsolidim i mëtejshëm i stabilietit 
financiar. ruajtja e parametrave optimalë makroekonomikë gjatë këtij viti ka 
kërkuar vëmendje të lartë ndaj zhvillimeve në tregjet botërore dhe brenda 
vendit, analizë të kujdesshme të këtyre zhvillimeve, si dhe ndërmarrjen në 
kohë të masave parandaluese, me qëllim shmangien e implikimeve negative 
në një periudhë afatmesme. Parashikimet paraprake flasin për vazhdueshmëri 
të rritjes aktuale ekonomike edhe gjatë vitit 2008, ndërkohë që Banka e 
Shqipërisë do të vazhdojë të jetë vigjilente ndaj zhvillimeve brenda dhe jashtë 
vendit, për të siguruar përmbushjen e objektivit të inflacionit prej 3%.

Ekonomia shqiptare vazhdon të rritet në mënyrë të qëndrueshme dhe sipas 
parashikimeve. rritja ekonomike reale gjatë vitit 2007 vlerësohet të ketë qenë 
rreth 6% ose e njëjtë me rritjen e një viti më parë. Kontribuesit kryesorë në 
këtë rritje kanë qenë veçanërisht sektorët e transportit dhe telekomunikacionit, 
tregtisë, hotelerisë dhe restoranteve si dhe ai i industrisë. rritja e aktivitetit në 
këta sektorë ka balancuar ngadalësimin e aktivitetit në sektorin e ndërtimit. 
Pavarësisht kërkesës së lartë për investime në pasuri të paluajtshme, në sektorin 
e ndërtimit regjistrohet një rënie vjetore në vëllimin e ndërtimeve të reja prej 
19%. Banka e Shqipërisë rithekson nevojën e ndërmarrjes së reformave 
strukturore në bujqësi, me qëllim rritjen e eficiencës dhe prodhimit në këtë 
sektor, në mënyrë që në një periudhë afatmesme të mund të zvogëlohen 
përmasat dhe efektet e goditjeve nga jashtë që kanë të bëjnë me prodhimet 
bujqësore.

Norma mesatare e inflacionit vjetor për vitin 2007 rezultoi 2.9%, duke qenë 
mjaft pranë objektivit 3% të Bankës së Shqipërisë. Objektivi i inflacionit u arrit 
në terma mesatarë, pavarësisht luhatjeve të ndjeshme midis tremujorëve, si 
pasojë e goditjeve nga ana e faktorëve të ofertës, të cilët ishin kryesisht me 
origjinë jashtë ekonomisë sonë dhe të paparashikueshëm në një kohë më të 
hershme. Kriza energjitike, çmimet në rritje të naftës dhe drithërave, si dhe 
rritja e çmimeve të importit, kanë qenë faktorët kryesorë të ofertës që kanë 
ndikuar në norma më të larta të inflacionit gjatë periudhës gusht – shtator 
2007. Në të njëjtën kohë, në kahun e kërkesës, ka vepruar edhe rritja e 
vazhdueshme e kredisë për sektorin privat, e cila, megjithëse ka vijuar të rritet 
me norma më të ulëta këto dy vitet e fundit, mbetet një faktor potencial që 
mbart rrezik në arritjen e objektivit të inflacionit.

Banka e Shqipërisë, në përgjigje të zhvillimeve të mësipërme dhe të 
madhësisë së materializimit të tyre në normat e ardhshme të inflacionit, gjykoi 
të nevojshme rritjen e normës bazë të interesit tre herë gjatë vitit 2007, me 
75 pikë bazë gjithsej, duke e çuar atë në nivelin 6.25%. Nëpërmjet këtyre 
vendimeve, Banka e Shqipërisë ka synuar sterilizimin e presioneve të pritshme 
inflacioniste në ekonomi në funksion të ruajtjes së stabilitetit afatmesëm të 
çmimeve të konsumit.

Zhvillimet në sektorin e jashtëm të ekonomisë dëshmojnë për një rritje 
të mëtejshme të kërkesës së brendshme. Pavarësisht ecurisë pozitive të 
eksporteve, deficiti tregtar është rritur me 27% në terma vjetorë, duke arritur 
në nivelin 28% ndaj PBB-së. 

gjysma e dytë e vitit është karakterizuar nga një ecuri normale e realizimit 
të shpenzimeve buxhetore, si dhe nga respektimi i objektivave të politikës së 
re fiskale, të shpallur në fillim të gjashtëmujorit të dytë të vitit, në drejtim të 
realizimit të të ardhurave. Sipas të dhënave të Ministrisë së Financave, balanca 
fiskale në fund të muajit nëntor ka rezultuar me një suficit prej 4.7 miliardë 
lekësh, nga një deficit i planifikuar në shumën 25.9 miliardë lekë. arsyeja 
kryesore e kësaj diference mbetet realizimi i shpenzimeve kapitale, të cilat kanë 
qenë vetëm 3.4% më të larta se në të njëjtën periudhë të vitit të kaluar. 

Zhvillimet monetare në ekonomi gjatë tremujorit të fundit të vitit 2007 
kanë qenë në linjë me ecurinë e aktivitetit real të ekonomisë, si dhe kanë 
ndjekur tendencat e projektuara në programin monetar. Zgjerimi i parasë së 
gjerë në ekonomi është karakterizuar nga një normë e qëndrueshme rritjeje, 
mbështetur kryesisht nga ruajtja e ritmeve të larta të kreditimit të sektorit privat 
nga sistemi bankar. 

Tendenca forcuese e lekut kundrejt shportës së valutave e vërejtur gjatë 
tremujorit të tretë vitit 2007 ka vazhduar të theksohet në tremujorin e 
fundit të tij, si në terma nominalë, ashtu edhe në terma realë. ajo reflekton 
qëndrueshmërinë makroekonomike në vend, thellimin e diferencës së normave 
të interesit midis lekut dhe monedhave të huaja si dhe nivelet e krahasueshme 
të inflacionit me partnerët kryesorë tregtarë. Megjithatë, krahasuar me një 
vit më parë, gjatë vitit 2007 leku paraqet një luhatshmëri më të lartë, si 
pasojë e zhvillimeve në tregjet ndërkombëtare si dhe pjesëmarrjes më aktive 
të agjentëve vendas në tregun valutor. 

Pavarësisht se normat e rritjes së kredisë kanë qenë në rënie të vazhdueshme 
gjatë dy viteve të fundit, ato mbeten ende në nivele të larta, prej rreth 48.5%, në 
praninë e kërkesës së lartë të sektorit privat për kredi, si dhe të gatishmërisë së 
lartë nga ana e bankave për të kënaqur këtë kërkesë. gjatë vitit 2007, raporti 
i kredisë për ekonominë ndaj PBB-së ka regjistruar zgjerim të ndjeshëm me 
8.8 pikë përqindjeje, duke arritur në 30% në muajin dhjetor. 

Duhet patur parasysh se ritme të larta të zgjerimit të portofolit të kredisë 
përfaqësojnë një proces normal për një ekonomi në zhvillim si e jona, në 
nevojë për thellim të mëtejshëm të ndërmjetësimit financiar. E rëndësishme 

në këtë proces është që rritja e kreditimit të jetë e kontrolluar, për të mos 
paraqitur rrezik për stabilitetin e çmimeve dhe njëkohësisht, të vazhdojë të 
jetë e shëndetshme, në mënyrë që të mënjanohen implikime të padëshiruara 
për stabilitetin financiar në vend. angazhimi i Bankës së Shqipërisë në këtë 
drejtim ka qenë dhe mbetet maksimal. Përveç masave makroprudenciale për 
zbutjen e rritjes së kredisë dhe ruajtjen e cilësisë së saj, të ndërmarra në fillim 
të vitit 2007, fillimi i vitit 2008 shënoi një progres të rëndësishëm në punën 
për ruajtjen e stabilitetit financiar, me krijimin e regjistrit të Kredive.

gjatë vitit 2007 u bëmë sërish dëshmitarë të rëndësisë jetike të sistemit 
financiar për mbarë ekonominë, të përmasave dhe formave të reja që mund 
të marrin krizat financiare si rrjedhojë e transformimit të rrezikut, si dhe të 
shpejtësisë dhe shkallës së lartë të përhapjes së tyre si pasojë e globalizimit 
të tregjeve financiare. Ndonëse sistemi ynë financiar nuk vlerësohet të jetë 
prekur nga këto zhvillime, ato kanë patur vëmendjen tonë maksimale, për t’i 
paraprirë zhvillimeve të ngjashme në të ardhmen, kur tregjet tona të bëhen 
më të ndjeshme ndaj goditjeve të jashtme, si pasojë e integrimit dhe thellimit 
të mëtejshëm të tyre. 

Në përfundim, dëshiroj të ritheksoj angazhimin e Bankës së Shqipërisë 
ndaj përmbushjes së objektivit të stabilitetit të çmimeve. Banka e Shqipërisë 
mbetet e përkushtuar për të reaguar në kohë dhe në drejtimin e duhur ndaj 
shtimit të presioneve inflacioniste ose kërcimit të pritshmërive inflacioniste në 
nivele përtej objektivit tonë për inflacionin. Dëshiroj të theksoj gjithashtu, që 
ankorimi i pritjeve inflacioniste është një detyrë dhe përgjegjësi që duhet ndarë 
nga të gjitha institucionet vendimmarrëse në të mirë të punës dhe suksesit të 
përbashkët drejt arritjes së një stabiliteti afatgjatë.

I. EKONOMIa E jaSHTME

I.1 EKONOMIa BOTërOrE 

aktiviteti ekonomik botëror ka regjistruar rënie të ritmit të rritjes gjatë 
tremujorit të katërt të vitit 2007. Ekonomia amerikane dhe disa nga vendet e 
industrializuara shfaqën shenja ngadalësimi, ndërkohë që vendet në zhvillim 
vijuan të luajnë rolin kryesor në rritjen ekonomike botërore. Në ecurinë e 
ekonomisë botërore dhe tregjeve financiare ndërkombëtare kanë ndikuar 
trazirat në tregun amerikan të kredive, i cili ka shfaqur probleme gjatë verës 
së vitit 2007, rritja e çmimit të energjisë dhe rritja e çmimit të produkteve 
ushqimore. 

 
Përshpejtimi në rritjen e inflacionit, kryesisht si pasojë e rritjes së çmimit 

të naftës dhe çmimeve të disa prej produkteve bujqësore, mund të ndikojë 
kërkesën si rezultat i rënies së fuqisë blerëse. Çmimi i naftës në dollarë është 
rritur1 si pasojë e kërkesës së lartë të vendeve në zhvillim, e stanjacionit në 
ofertën e naftës dhe e tensioneve gjeopolitike. Çmimet e produkteve agro-
ushqimore janë rritur si rezultat i rënies së përkohshme të ofertës për to, 
për shkak të motit të thatë dhe përdorimit të shtuar të disa prej produkteve 
bujqësore në industrinë biofuel.

rritja vjetore e 
PBB-së, T4

Norma e papunësisë, 
muaji dhjetor

Inflacioni, muaji 
dhjetor

SHBa 2.5 5.0 4.1
Eurozonë 2.3 7.2 3.1
Itali 1.9 * 6.0** 2.8
greqi 3.6 8.2** 3.9
japoni 1.8 3.8 0.7

* Për tremujorin e tretë.
** Për muajin shtator.
Burimi: Eurostat, raporti i muajit janar, vlerësime të Eurostatit për normën e papunësisë dhe IÇK, 
muaji dhjetor. 

EKONOMIA E SHTETEVE Të BASHKUArA Të AMErIKëS
Ekonomia amerikane shënoi ritme të larta rritjeje vjetore gjatë tremujorit 

të tretë të vitit. Kontribuesit kryesorë në rritjen e PBB-së ishin investimet fikse 
të kompanive dhe rritja e eksporteve, si pasojë e zhvlerësimit të dollarit. 
Konsumi, i cili nuk është ndikuar ende nga rënia në vlerën e banesave zuri 
një rol të rëndësishëm në rritjen e kërkesës. Tregues të tjerë të ekonomisë 
dëshmojnë për një ngadalësim të investimeve dhe një ecuri jo të mirë në 
sektorin e ndërtimit, gjatë tremujorit të fundit të vitit 2007. rënia në nivelin e 
shitjeve të banesave dhe rënia e investimeve në to, kanë shënuar përkeqësim 
të kushteve të tregut të pasurive të paluajtshme. Norma e papunësisë është 
rritur gjatë tremujorit të fundit. Inflacioni vijoi të rritet duke arritur nivelin 4% 
gjatë tremujorit të katërt të vitit, nga niveli 2.4% në tremujorin paraardhës. 
gjatë muajve shtator-dhjetor 2007, Komiteti Federal i Tregut të Hapur uli 
normën bazë të interesit me 100 pikë bazë. Përkeqësimi i kushteve në tregjet 
financiare dhe ecuria jo e mirë në tregun e banesave dhe në tregun e punës, 

Tabelë 1. Disa tregues 
kryesorë ekonomikë në 
terma vjetorë (në përqindje).

nxiti uljen e mëtejshme të normës bazë të interesit me 1.25 pikë përqindjeje, 
duke e çuar atë në nivelin 3 % në muajin janar të vitit 2008.

EKONOMIA E EUrOZONëS
gjatë tremujorit të tretë të vitit 2007 produkti i brendshëm bruto u rrit me 

0.8% krahasuar me tremujorin e mëparshëm. Konsumi i familjeve u rrit me 
rreth 0.5%, ndërkohë që investimet fikse bruto u rritën me 1.2%, pas një 
ecurie jo të mirë në tremujorin paraardhës si pasojë e rënies së investimeve 
në ndërtim. Investimet e bizneseve dhe eksportet kanë ardhur gjithashtu në 
rënie, duke u përkeqësuar gjatë muajve të fundit si rezultat i forcimit të euros 
dhe i rënies së kërkesës amerikane. Treguesit ekonomikë afatshkurtër për 
tremujorin e fundit të vitit 2007 dëshmojnë për një ngadalësim të aktivitetit 
ekonomik. Trazirat në tregjet financiare mund të ndikojnë ekonominë e 
Eurozonës duke përkeqësuar ecurinë në tregun e banesave të disa shteteve, 
sektorin e ndërtimit dhe shpenzimet për konsum. Megjithatë, përmirësimi i 
kushteve në tregun e punës dhe përfitueshmëria e lartë e kompanive zbusin 
ndikimin negativ të trazirave në produktin e brendshëm bruto. 

Norma vjetore e inflacionit gjatë muajit dhjetor arriti në nivelin 3.1%. 
Presionet në tregjet botërore për energji dhe produkte ushqimore, kanë çuar 
në rritjen e inflacionit. Sipas parashikimeve, norma e inflacionit gjatë vitit 
2008 do të jetë në nivelin 2.3%. Këshilli drejtues i BQE-së ka ndryshuar dy 
herë normën bazë të interesit gjatë vitit 2007, duke e çuar atë në nivelin 
4 %. Pavarësisht dobësimit të mëtejshëm në tregun e banesave, rritjes së 
çmimit të naftës dhe të çmimeve të produkteve ushqimore, dhe trazirave të 
vazhdueshme në tregjet financiare, këshilli drejtues e ka lënë të pandryshuar 
normën bazë të interesit edhe për muajt janar dhe shkurt të vitit 2008. 
Politika monetare e ndjekur nga BQE-ja ka vijuar të ketë si përparësi 
kryesore ankorimin e pritjeve afatmesme për inflacionin në linjë me ruajtjen 
e stabilitetit të çmimeve. 

I.2 EKONOMIa E vENDEvE ParTNErE 

EKONOMIA E ITALISë DHE GrEQISë
gjatë gjysmës së parë të vitit 2007, produkti i brendshëm bruto i të dyja 

vendeve shënoi një normë të lartë rritjeje. Kontributin kryesor në rritjen ekonomike 
e kanë dhënë përbërësit e kërkesës së brendshme, investimet në kapitale fikse 
dhe konsumi privat. Punësimi u rrit duke reflektuar rritjen ekonomike. gjatë 
gjysmës së dytë të vitit, shpenzimet për konsum dhe investimet u rritën me 
ritme më të ngadalta. Shpenzimet për konsum janë ndikuar kryesisht nga rritja 
e çmimit të energjisë, e çmimeve të produkteve ushqimore dhe shtrëngimi i 
kushteve të kredive. Forcimi i euros dhe ngadalësimi i tregjeve kanë ndikuar 
në rritjen e eksporteve me një ritëm më të ulët sesa importet. Faktorët kryesorë 
në thellimin e deficitit të llogarisë korente të greqisë janë deficiti më i lartë 
tregtar, pagesat më të larta për interesa dhe ngushtimi i suficitit të transfertave 
korente. Deficiti i llogarisë korente të saj është financuar nga flukset hyrëse 
të kapitalit. 

EKONOMIA E rEPUBLIKëS ISH - JUGOSLLAVE Të MAQEDONISë (rIJM)
aktiviteti ekonomik i rIjM ka vijuar të jetë i qëndrueshëm gjatë vitit 2007. 

PBB-ja gjatë viteve 2007 dhe 2008 parashikohet të rritet me 5 %. Në tremujorin 
e tretë të vitit 2007 produkti i brendshëm bruto u rrit me 4.2 % në nivel vjetor. 
Ecuri të mirë kanë regjistruar sektori i transportit dhe telekomunikacionit, 
dhe tregtia me shumicë dhe pakicë. gjatë periudhës janar- tetor, tregtia me 
jashtë u rrit me një normë vjetore prej 26 %. Importi i energjisë elektrike dhe 
eksporti i hekurit dhe çelikut ishin përkatësisht kontribuesit kryesorë të rritjes 
në importe dhe eksporte. gjatë kësaj periudhe, deficiti tregtar u rrit me 20 %. 
Pavarësisht çmimeve më të larta të produkteve ushqimore, norma mesatare 
vjetore e inflacionit parashikohet të jetë në nivelin 2% gjatë vitit 2007 dhe në 
nivelin 3%, gjatë vitit 2008. Pozicioni fiskal vazhdon të përmirësohet, rezervat 
valutore janë rritur dhe norma bazë e interesit mbetet e ulët. 

EKONOMIA E TUrQISë
aktiviteti ekonomik i Turqisë vazhdoi të rritej me një ritëm të moderuar edhe 

gjatë tremujorit të katërt të vitit 2007, megjithëse me një normë më të lartë se 
në tremujorin e tretë të vitit. Produkti i brendshëm bruto është rritur me 5.1 % 
gjatë vitit 2007. Politika monetare shtrënguese dhe përkeqësimi i kreditimit 
në shkallë botërore kanë kufizuar rritjen e kërkesës së brendshme, e cila është 
mbështetur kryesisht nga rritja e eksporteve. Deficiti i llogarisë korente është 
nxitur nga rritja më e shpejtë e importeve krahasuar me eksportet. Procesi i 
disinflacionit është ngadalësuar si rrjedhojë e rritjes së çmimit të energjisë, 
çmimeve të ushqimeve dhe çmimeve të administruara. Frenimi i inflacionit 
bazë, krijoi mundësinë e uljes së normave të interesit me 2 pikë përqindje, 
gjatë periudhës shtator-janar 2008. Norma e inflacionit ka arritur në nivelin 
8.4 % në vitin 2007 nga niveli 9.7 % në muajin dhjetor të vitit 2006. 

Tabelë 2. Vlerësime për disa nga treguesit kryesorë të vendeve të rajonit (në 
përqindje).
vendet rritja vjetore e PBB-së Inflacioni vjetor Papunësia Bilanci fiskal (% të PBB-së) Llogaria korente (% të PBB-së)

2007 2008 2007 2008 2007 2008 2007 2008 2007 2008
Itali 1.7 1.3 1.9 1.9 6.5 6.5 -2.1 -2.3 -2.3 -2.2
greqi 3.9 3.6 3 3.2 8.5 8.5 -2.1 -2.9 -9.7 -9.6
Maqedoni 5.0 5.0 2.0 3.0 .. .. .. .. -2.8 -5.9
Serbi 6.0 5.0 6.4 8.8 .. .. .. .. -14.7 -15.0
Kroaci 5.6 4.7 2.3 2.8 .. .. .. .. -8.4 -8.8
Turqi 5.0 5.3 8.2 4.6 .. .. .. .. -7.5 -7.0

Burimi: FMN, vlerësime.
World Economic outlook, muaji tetor 2007.

II. ZHvILLIMET Në INFLaCION

II.1 ÇMIMET E KONSUMIT 

Inflacioni vjetor në tremujorin e katërt të vitit 2007 shënoi të njëjtën vlerë 
me tremujorin paraardhës prej 3.6 %. Pas vlerës së lartë të muajit tetor (4.2%), 

norma e inflacionit ra në dy muajt e fundit të vitit, duke iu afruar objektivit të 
Bankës së Shqipërisë.2 Kjo prirje e inflacionit u ruajt edhe në muajin e parë të 
vitit 2008, kur inflacioni shënoi 3%3. Krahasuar me tremujorin e fundit të vitit 
2006, norma mesatare e inflacionit ishte rreth 1 pikë përqindjeje më e lartë. 
Faktorët e ofertës dhe të kërkesës kanë ushtruar presion në drejtim të rritjes së 
inflacionit, ndonëse presionet janë paraqitur më të zbutura se gjatë tremujorit 
të tretë të vitit. 

Ecuria e inflacionit gjatë tremujorit të katërt të vitit 2007 reflektoi nivelin e 
lartë të çmimeve të disa produkteve ushqimore bazë si dhe rritjen e mëtejshme 
të çmimit të naftës. Përmirësimi i kushteve të motit favorizoi ofertën vendase, 
duke ushtruar presion në drejtim të uljes së çmimeve për një pjesë të produkteve 

ushqimore të papërpunuara, të sezonit. Nga ana 
tjetër, situata e çmimeve të disa artikujve të tjerë 
ushqimorë, kryesisht të përpunuar (midis të cilëve, 
produkti më i rëndësishëm është buka), megjithë 
një stabilizim të përkohshëm, vazhdoi të mbetej e 
paqartë për shkak të varësisë së këtyre çmimeve 
nga çmimet e importit, të cilat vazhduan të shënonin 
norma të larta inflacioni4. Për më tepër, rritja e 
mëtejshme e çmimit të karburanteve, e shoqëruar 
me krizën energjitike, bëri të që rriteshin kostot e 
prodhimit duke krijuar presione të mëtejshme për 
rritjen e çmimeve të konsumit. 

Në tremujorin e tretë dhe atë të katërt të vitit kurba 
e inflacionit pësoi një zhvendosje në rënie si rezultat 
i shuarjes së efektit të rritjes së çmimit të energjisë 
elektrike dhe të akcizave të duhanit, të ndërmarra 
gjatë vitit 2006. Ky efekt kompensoi me disa pikë 
përqindje veprimin e faktorëve të ofertës. 

Matjet alternative të inflacionit neto tregojnë se norma e lartë e inflacionit 
erdhi si rezultat i kontributit të lartë të rritjes së çmimit të ushqimeve të 
përpunuara. Nga ana tjetër, rritja e çmimit të energjisë nuk u krye në mes 
të vitit 2007, siç ishte parashikuar. Për rrjedhojë, kontributi i kategorisë 
së çmimeve të administruara tek norma e përgjithshme e inflacionit, u bë 
pothuajse i papërfillshëm. Inflacioni neto pa përfshirë ushqimet dhe ai pa 
përfshirë çmimet e administruara, shënuan përkatësisht vlerat 0.7% dhe 3.5% 
në tremujorin e tretë, në një kohë që inflacioni total ishte 3.6%. 

Kategoritë “Ushqime të përpunuara”, “Ushqime të papërpunuara”, 
“Strehim” dhe “Shërbime” formuan rreth 97 për qind të normës vjetore të 
inflacionit, në tremujorin e katërt të vitit 2007. 

Inflacioni vjetor në tremujorin e katërt të vitit 2007 u përcaktua kryesisht 
nga inflacioni i kategorisë “Ushqime të përpunuara”. Kategoria “Ushqime të 
përpunuara” shënoi një normë vjetore inflacioni prej 2.4% në këtë tremujor, 

Inflacioni bazë

Burimi: INSTAT dhe llogaritje të Bankës së Shqipërisë.

Grafik 1. Inflacioni total dhe inflacioni
bazë (ndryshime vjetore në %).

ndërkohë që gjatë tetë viteve të fundit, inflacioni vjetor i kësaj kategorie 
ka regjistruar vlera pothuajse të papërfillshme5. ritmet e larta të rritjes në 
çmimet e kësaj kategorie që prej muajit gusht 2007, janë shkaktuar kryesisht 
nga rritja e çmimit të bukës në vend. 

Ndërkohë, me rritje paraqiten edhe çmimet 
e nënkategorive të produkteve të bulmetit dhe 
vajrave, të cilat reflektojnë kostot më të larta të 
prodhimit për shkak të krizës energjitike në vend 
dhe shtrenjtimin e çmimeve të kësaj kategorie 
mallrash në vendet partnere kryesore tregtare të 
Shqipërisë (Itali dhe greqi).

Inflacioni vjetor i kategorisë “Ushqime të 
papërpunuara” ishte 0.5%, duke ruajtur thuajse 
të njëjtën vlerë me tremujorin paraardhës. Brenda 
kësaj kategorie, çmimet e perimeve ranë me 0.4% 
në nivel vjetor. Kjo rënie mund të jetë ndikuar edhe 
nga efekti statistikor i bazës së lartë të krahasimit me 
tremujorin e katërt të një viti më parë, kur inflacioni 
shënonte vlera pozitive në fund të vitit. Zhvillimet në 
çmimet e kësaj kategorie janë të lidhura ngushtë me 
prodhimin e brendshëm bujqësor, i cili për shkak 
të kushteve më të favorshme klimaterike ka ndihmuar në rritjen e ofertës 
vendase. Këto zhvillime të favorshme të ofertës vendase kanë zbutur presionet 
inflacioniste, që trasmetohen nga kërkesa e lartë në këtë periudhë të vitit si 
dhe nga çmimet e larta të importit.

Burimi: INSTAT dhe llogaritje të Bankës së Shqipërisë.

Grafik 2. Matje alternative të inflacionit neto: Inflacioni pa
ushqimet (majtas) dhe inflacioni pa ushqimet dhe çmimet e administruara

dhe pa ushqimet dhe shërbimet (djathtas). 

Burimi: INSTAT dhe llogaritje të Bankës së Shqipërisë.

Grafik 3. Kontributi i kategorive në inflacionin
vjetor (në pikë përqindjeje).

T4-06 T1-07 T2-07 T3-07 T4-07
Ushqime të përpunuara (pp) 0.5 0.7 0.6 1.6 2.4
 Bukë dhe drithëra* (pp) 0.1 0.0 0.3 4.5 7.2
 alkol dhe duhan* (pp) 1.6 1.7 1.9 1.3 0.7
Ushqime të papërpunuara (pp) -0.2 0.2 -0.7 0.4 0.5
 Fruta* (pp) -1.4 -2.4 -3.1 1.1 2.6
 Perime*(pp) 0.0 3.0 -0.6 1.7 -0.4
Shërbime (pp) 0.2 0.2 0.3 0.4 0.4
Çmime të administruara (pp) 0.9 0.8 0.8 0.4 0.1
 Lëndë djegëse dhe energji* (pp) 7.8 7.6 7.8 2.7 0.3
Strehim (pp) 1.1 0.9 0.9 0.6 0.2
Indeksi i Çmimeve të Konsumit (v/v, %) 2.6 2.8 1.8 3.6 3.6

* Kontributi në inflacionin vjetor të kategorisë.
Burimi: INSTAT dhe llogaritje të Bankës së Shqipërisë.

Kategoritë e tjera të shportës dhanë një kontribut modest në vlerën 0.7% 
të inflacionit në tremujorin e katërt. Inflacioni vjetor i kategorive “Strehim” 
dhe “Mallra të administruar” është luhatur rreth vlerave 4-5% deri në muajin 
shtator, ndërsa në pjesën e mbetur të vitit mesatarja e inflacionit vjetor ka 
qenë 0.8%. Kjo rënie është ndikuar edhe nga efekti statistikor i bazës së lartë 
të krahasimit me tremujorin e fundit të vitit të kaluar6. Inflacioni i kategorisë 
“Shërbime” vazhdon të shënojë ritme të larta rritjeje. Norma vjetore e 
inflacionit të kësaj kategorie shënoi 4%, në muajin dhjetor. Mesatarisht, 
norma e inflacionit në gjashtëmujorin e dytë të vitit 2007 është rritur me 1.5% 
krahasuar si me gjashtëmujorin e parë të vitit 2007 ashtu dhe me periudhën 
korresponduese të një viti më parë. rritja ka reflektuar në pjesën më të madhe 
rritjen e çmimeve të shërbimeve të hotelerisë dhe të restoranteve, të cilat 
janë përballur me kosto shtesë, të shkaktuara nga përdorimi i alternativave 
zëvendësuese për sigurimin pa ndërprerje të energjisë elektrike.

Pavarësisht rritjes së çmimit të karburanteve, kontributi i kategorisë “Mallra 
konsumi joushqimorë” ka qenë i pandjeshëm në inflacionin e tremujorit të 
katërt. Po kështu ka ndodhur dhe me kategorinë “Mallra konsumi afatgjatë”, 
e cila ka regjistruar norma negative inflacioni prej një periudhe të gjatë, prirje 
kjo më e dukshme në tremujorin e fundit. Ndikimi i luhatjeve të inflacionit të 

Tabelë �. Kontributi i 
kategorive në inflacionin 

vjetor (në pikë përqindjeje).

Burimi: INSTAT dhe llogaritje të Bankës së Shqipërisë.

Grafik 4. Inflacioni vjetor i kategorisë “Mallra konsumi joushqimorë”
dhe “Mallra konsumi afatgjatë” (djathtas).

këtyre kategorive tek norma e përgjithshme do të jetë më i rëndësishëm me 
llogaritjet e shportës së re së inflacionit, ku të dyja këto kategori marrin një 
peshë më të madhe në shpenzimet mesatare të popullatës.

II.2. MaTjE Të TjEra Të INFLaCIONIT

Inflacioni bazë. Shtimi i presioneve inflacioniste në ekonomi, u reflektua 
në vlera të larta të normës vjetore të inflacionit bazë, gjatë pjesës së dytë të 
vitit 2007. Inflacioni bazë në tremujorin e tretë dhe të katërt ishte përkatësisht 
3.1% dhe 3.7%, duke arritur nivelet më të larta gjatë pesë viteve të fundit. 
Norma mesatare e inflacionit bazë gjatë vitit 2007 ishte 2.6% apo 0.8 pikë 
përqindjeje më e lartë se sa ajo e një viti më parë. Në normat e larta të 
inflacionit bazë kanë kontribuar rritjet e vazhdueshme të çmimeve të disa 
artikujve7, të cilët zënë një peshë të konsiderueshme në shportën e çmimeve 
të konsumit. Kjo prirje ka bërë që përbërësja e përhershme e inflacionit8 të 
regjistrojë rritje në një periudhë afatmesme, ndërkohë që kontributi mesatar 
vjetor i saj në inflacionin total për vitin 20079, ishte rreth 2 pikë përqindjeje. 
Ecuria e inflacionit bazë konfirmon praninë e presioneve inflacioniste me natyrë 
jo të përkohshme, të cilat kanë ushtruar presion për rritjen e përgjithshme të 
çmimeve të konsumit në vend, gjatë gjashtëmujorit të dytë të vitit të kaluar. 

Inflacioni në sektorin e mallrave të tregtueshëm dhe të patregtueshëm. 
rolin kryesor në rritjen e inflacionit vjetor gjatë pjesës së dytë të vitit 2007 e 
kanë luajtur rritjet e çmimeve të mallrave të tregtueshëm, të cilat janë më të 
ndjeshme ndaj lëvizjeve të çmimeve në tregjet e huaja. Inflacioni vjetor në 
tremujorin e katërt për këtë sektor ishte 5.3% ose vlera më e lartë e kësaj 
kategorie që nga viti 2002. Shtimi i presioneve inflacioniste me origjinë jashtë 
ekonomisë së vendit është reflektuar në mënyrë të drejtpërdrejtë në inflacionin 
e përgjithshëm, nëpërmjet rritjes së çmimeve të mallrave të tregtueshëm. 
Lëvizjet në çmimet e këtij sektori janë mjaft të ndjeshme ndaj atyre të grupit 

Burimi: INSTAT dhe llogaritje të Bankës së Shqipërisë.

Grafik 5. Normat vjetore e inflacionit bazë e total (majtas),
të tregtueshëm e të patregtueshëm (djathas) (në %).

“Ushqime” të shportës së konsumit të greqisë10. rritjet e çmimeve të naftës, 
të gazit dhe të energjisë, në tregjet ndërkombëtare kanë ndikuar në çmimet 
e lëndëve të para dhe të mallrave të ndërmjetëm të importuar, duke shtuar 
kostot e prodhimit dhe të shërbimeve në ekonominë e vendit. Ndërkohë, gjatë 
tremujorit të katërt vijoi rënia e kontributit të inflacionit të patregtueshëm të 
mallrave dhe të shërbimeve në inflacionin e përgjithshëm. Norma vjetore e 
tij arriti në 2.2%, ndërkohë që tremujorin paraardhës ajo ishte 3.4%. Një 
sjellje e tillë e inflacionit të patregtueshëm mund të reflektojë një frenim të 
ritmeve rritëse të kërkesës. Ndonëse norma mesatare vjetore e inflacionit 
të patregtueshëm për vitin 2007 ishte relativisht e lartë (3.6%), kjo kategori 
inflacioni ka paraqitur një prirje në rënie që nga fillimi i vitit 2005, duke 
zbritur nga norma prej rreth 7% pranë një norme prej 2%. 

II.3. ÇMIMET E PrODHIMIT

Lëvizjet në indeksin e çmimeve të prodhimit (IÇP) pritet të japin ndikimin e tyre në 
ecurinë e çmimeve të konsumit. Megjithatë, një lidhje statistikore midis çmimeve 
të prodhimit dhe atyre të konsumit në bazë të të dhënave të disponueshme në vite, 
nuk është konstatuar ende. arsyeja mund të jetë fakti që prodhimi në vend nuk 
ka qenë përcaktues në ofertën e mallrave në tregun shqiptar, duke mos ndikuar 
në mënyrë të drejtpërdrejtë në çmimet e konsumit. Nga ana tjetër, transmetimi 
i kostove në hallkën përfundimtare të konsumit, mund të jetë penguar dhe nga 
faktorë të tjerë si rritja e konkurrencës në aktivitetin e tregtisë me pakicë, si dhe 
nga kohë - vonesat që mund të kërkojë një kalim i tillë. 

gjatë vitit 2007 rritja e kostove të prodhimit, u përcoll në një masë më 
të dukshme në çmimet e konsumit. Një arsye është se rritja e çmimeve të 
konsumit ka ardhur në pjesën më të madhe, nga rritja e çmimeve të mallrave 
(në mënyrë të veçantë janë rritur çmimet e mallrave ushqimorë dhe të naftës, 
gazit dhe energjisë), ndërkohë që çmimet e shërbimeve nuk kanë pësuar 
luhatje të theksuara. Konjuktura e pafavorshme e çmimeve të mallrave në 
tregun botëror, ndikoi në mënyrë të drejtpërdrejtë si në çmimet e mallrave 
në tregun e pakicës (çmimet e konsumit) ashtu edhe në ato që shërbejnë 
si lëndë të para për prodhimin në vend (çmimet e prodhimit). Situata e 
përkeqësuar energjitike gjatë gjysmës së dytë të vitit ka ndikuar në rënien 
e produktivitetit, duke ushtruar presion në rritjen e mëtejshme të kostove të 
prodhimit. Si kanali i kostove të prodhimit ashtu dhe ai i çmimeve të importit, 
kanë ushtruar presion në drejtim të rritjes mbi çmimet e konsumit. Fakti që 
prodhimi i sektorit të industrisë përpunuese mbështetet kryesisht në lëndë të 
parë të importuar, bëri që ky sektor të shënonte rritjen më të madhe vjetore 
të çmimeve të prodhimit, nga 14.4% në tremujorin e parë të vitit, në 5.2% 
në tremujorin e tretë. Mesatarisht çmimet e prodhimit për këtë sektor kanë 
pësuar një rritje të dukshme prej rreth 9%11, ndërkohë që gjatë vitit të kaluar 
rritja ishte nën 1%. Në këtë industri, rritje e ndjeshme u regjistrua kryesisht në 
degën e industrisë ushqimore dhe atë të industrisë tekstile dhe të veshjeve, 
gjë që u reflektua dhe në ecurinë e çmimeve të konsumit. Ndryshimi vjetor i 
çmimeve në sektorin e prodhimit, të shpërndarjes së energjisë elektrike, gazit 
dhe ujit si dhe në atë të industrisë nxjerrëse, regjistruan norma në rënie.

Tabelë 4. Normat vjetore të ndryshimit të disa përbërësve të IÇP-së dhe të IÇK-së së 
kategorisë “Ushqime të përpunuara” (në %).

IÇP
IÇP

Industria  përpunuese 
gjithsej

IÇP
Industria përpunuese 

ushqimore

IÇK
Kategoria “ushqime 

të përpunuara”

IÇP 
Industria nxjerrëse

T1:06/T1:05 0.9 0.7 -0.1 0.0 7.3
T2:06/T2:05 -0.1 -0.5 -4.4 0.5 10.8
T3:06/T3:05 0.4 1.2 -2.1 1.1 8.4
T4:06/T4:05 -0.7 1.5 1.4 2.4 8.3
T1:07/T1:06 2.1 14.4 2.5 3.2 8.1
T2:07/T2:06 3.3 7.3 11.3 2.9 2.8
T3:07/T3:06 3.8 5.2 12.8 7.3 0.9
T4:07/T4:06 10.8

Burimi: INSTAT dhe llogaritje të Bankës së Shqipërisë. 

II.4. ÇMIMET E IMPOrTIT 

Çmimet e importit mund të ndikojnë inflacionin në vend, nëpërmjet çmimeve 
të mallrave të konsumit të importuara dhe ndikimit në koston që bizneset 
përballojnë. Zhvillimet në çmimet e mallrave të konsumit dhe të prodhimit 
dëshmojnë për ndikimin inflacionist të çmimeve të importit, gjatë vitit 2007. 
Çmimet e importit, matur nga indeksi i vlerës njësi të importeve shënuan rritje 
mesatare vjetore prej 8%, gjatë nëntëmujorit të parë të këtij viti. Mesatarja 
historike e rritjes vjetore të këtij indeksi në vitet 2001-2006 ishte 1.2%. 

Prirja rritëse e indeksit të vlerës njësi të importeve në periudhën janar – 
shtator’07 u vërejt si në grupin e mallrave të konsumit, ashtu dhe në grupin 
e lëndëve të para të prodhimit. Kategoritë e shportës së mallrave të konsumit 
“Ushqime të përpunuara” dhe “Mallra konsumi joushqimorë” shënuan 
ndryshime vjetore mesatare të çmimit njësi, me përkatësisht 4.5 dhe -0.4% në 
nëntëmujorin e parë të vitit. 

Ndërsa rritja e çmimeve të importit të lëndëve të para u ndje në indeksin e 
çmimeve të prodhimit, i cili u rrit me 3.1% për të njëjtën periudhë. Edhe nga 
raportimet e vetë bizneseve, në vrojtimin e besimit të bizneseve, rezulton se 
rritja e kostove të prodhimit gjatë këtij viti ka qenë rreth 2 herë më e lartë sesa 
mesatarja historike. 

Tabelë 5. Ndryshimet vjetore të çmimeve të importit sipas natyrës së grupmallrave. 

Mallra konsumi
Mesatare Mesatare

2001-2006 T107 T207 T307 2007
Produkte me origjinë kafshore 0.3 -3.9 -0.5 -0.2 -1.5
Produkte vegjetale -0.4 19.9 22.4 33.2 25.2
vajra dhe yndyra kafshore dhe vegjetale 0.3 -4.4 3.1 23.2 7.3
Ushqime të përgatitura, pije alkolike dhe duhan 0.0 12.1 5.3 6.3 7.9
Tekstile dhe artikuj tekstilë 0.6 2.8 5.5 6.7 5.0
veshje këmbe, koke etj. 3.7 -3.0 -3.8 -7.3 -4.7

Lëndë e parë
Mesatare Mesatare

2001-2006 T107 T207 T307 2007
Produkte minerale 2.3 3.5 14.4 4.3 7.4
Produkte të industrisë kimike 1.7 -0.7 6.4 22.7 9.5
Prodhime druri 4.5 -2.7 -3.5 30.3 8
Metalet bazë dhe artikujt prej tyre 2.0 14.5 17.7 1.0 11.1

Burimi: INSTAT.

Zhvillimet në çmimet e importit në lekë, janë kombinim i ecurisë së çmimeve 
të huaja në monedhën e vendit eksportues dhe kursit të këmbimit. aktiviteti 
tregtar i vendit tonë me jashtë është i orientuar drejt vendeve të Bashkimit 
Evropian12. Kursi i këmbimit të lekut ndaj monedhës evropiane ka një ndikim 
përcaktues. Duke filluar nga gjysma e dytë e vitit 2006 dobësimi i lehtë i 
lekut ndaj euros ka lejuar përcjelljen e presioneve inflacioniste nga çmimet e 
huaja. 

Çmimet e mallrave bazë, si drithi dhe nafta, 
në tregun botëror janë rritur me ritme të shpejta 
gjatë dy-tre viteve të fundit. rritja e këtyre çmimeve 
pjesërisht reflekton rritjen e kërkesës nga ana e 
ekonomive në zhvillim si Kina, India etj. si edhe 
veprimin e disa faktorëve që kanë kufizuar ofertën 
e këtyre mallrave. Pakësimi i ofertës për drithëra ka 
ardhur nga rënia e prodhimit - si pasojë e motit të 
thatë në vendet prodhuese të mëdha të drithërave 
- dhe pakësimit të stokut. 

Ndërsa zvogëlimi i kapaciteteve prodhuese të lira 
dhe rreziqet gjeopolitike, krahas pakësimit të stokut, 
kanë çuar në rritjen e çmimit të naftës. Çmimi i grurit 
në tregun botëror u rrit me 32% gjatë këtij viti13, në 
krahasim me rritjen mesatare vjetore 7% gjatë viteve 
1999 – 2006. Ky zhvillim, në prani të mungesës së 

prodhimit vendas dhe situatës jo të mirë energjitike, ndikoi në rritjen e çmimit 
të bukës dhe të produkteve të saj në vend. 

Inflacioni vjetor i indeksit të bukës dhe të drithërave u rrit me 10% gjatë 
vitit 2007, në krahasim me një periudhë 8-vjeçare të qëndrueshme14. Ky 
zë kontribuoi mesatarisht me rreth 1.5 pikë përqindje në normën vjetore të 
gjashtëmujorit të dytë. gjatë kësaj periudhe u ndje dhe efekti dytësor i kësaj 

rritjeje në çmimet e produkteve bulmetore. 

Forcimi në terma nominalë i lekut me 8% ndaj 
monedhës amerikane, në këtë vit, ka frenuar 
përcjelljen e plotë të rritjes së çmimit të drithit në 
vend (çmimi në vend u rrit sa 1/3 e rritjes së çmimit 
jashtë). 

Çmimi i naftës në tregun botëror ka ardhur në 
rënie në terma mesatarë por është luhatur ndjeshëm 
midis tremujorëve. Ndërsa në pjesën e parë të vitit 
ka shënuar norma negative rritjeje, në tremujorin e 
katërt të vitit, ky çmim është rritur me 51% në nivel 
vjetor. Dinamika e ndryshimit të çmimit të naftës 
në tregun botëror është ndjekur dhe nga çmimi i 
këtij produkti në vend. Çmimi i naftës ka qëndruar 
thuajse i pandryshuar në nëntëmujorin e parë të 

Burimi: INSTAT, Eurostat, Banka e Shqipërisë.

Grafik 6. Ndryshimi vjetor i indeksit të vlerës
njësi të importeve, i indeksit të vlerës njësi
të eksporteve të BE dhe kursit të këmbimit.

Burimi: Banka e Shqipërisë, FMN, INSTAT.

Grafik 7. Ndryshimi vjetor i çmimit të drithit në
vend (boshti majtas), i çmimit të drithit jashtë

dhe i kursit të këmbimit (boshti djathtas).



Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

18 Banka e Shqipërisë Banka e Shqipërisë 19

Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

18 Banka e Shqipërisë Banka e Shqipërisë 19

vitit dhe është rritur me 10% në tremujorin e fundit. 
Falë pozitës së fortë të lekut ndaj dollarit amerikan, 
madhësia e ndryshimit të këtij çmimi ka qenë më e 
vogël, sesa jashtë. Leku është forcuar mesatarisht 
me 12% në terma nominalë ndaj dollarit amerikan, 
në tremujorin e fundit të vitit. Megjithatë, rreziku i 
rritjeve të mëtejshme të çmimit të naftës vazhdon të 
jetë i pranishëm, në kushtet e pasigurisë në lidhje 
me ecurinë e situatës energjitike në vend. 

II.5. vENDIMET E POLITIKëS MONETarE DHE 
OBjEKTIvI I INFLaCIONIT 

Inflacioni mesatar vjetor në vitin 2007 rezultoi 
2.9%, vlerë thuajse e njëjtë me objektivin e 
Bankës së Shqipërisë 3% për inflacionin. Objektivi 
i inflacionit u arrit në terma mesatarë, pavarësisht luhatjeve të ndjeshme 
midis tremujorëve, si pasojë e goditjeve nga ana e faktorëve të ofertës, 
kryesisht me origjinë jashtë ekonomisë sonë. Ndikimi i politikës monetare në 
përmbushjen e objektivit të inflacionit, duhet të analizohet në retrospektivë. 
Pranohet gjerësisht se vendimet e politikës monetare ndikojnë mbi nivelin e 
përgjithshëm të çmimeve brenda një periudhe kohore nga 12-24 muaj. Për 
këtë arsye, për të vlerësuar efektin e politikës monetare mbi inflacionin gjatë 
vitit 2007, duhet të analizohet qëndrimi i politikës monetare të paktën gjatë 
vitit të mëparshëm.

Në vitin 2006 pritej që inflacioni vjetor pas një viti të rritej duke shënuar 
vlera brenda gjysmës së sipërme të intervalit të tolerancës, rreth 3-4%. 
Kriza energjitike, rritja e çmimit të energjisë elektrike dhe rritja e çmimit të 
naftës, krahas shqetësimeve lidhur me ecurinë e prodhimit të brendshëm 
bujqësor u vlerësuan se do të vazhdonin të ushtronin presion në drejtim të 
rritjes së inflacionit gjatë vitit 2007. Presione inflacioniste nga ekonomia 
reale mund të bëheshin të ndjeshme në kushtet e një politike monetare 
akomoduese15. 

Në korrik dhe nëntor të vitit 2006 norma bazë e interesit u rrit respektivisht 
me nga 25 pikë bazë, duke arritur, në muajin nëntor, nivelin 5.5%. Inflacioni 
ishte i ulët në fillim të vitit 200616. Megjithatë, Banka e Shqipërisë vlerësoi 
se presionet inflacioniste nga ana e kërkesës po bëheshin më të forta. Si 
inflacioni bazë ashtu dhe ai i mallrave të patregueshëm shfaqën prirje rritëse. 
Tregues të ndryshëm ekonomikë sinjalizonin për rritje me ritme të shpejta 
të kërkesës së brendshme. Kredia bankare vazhdoi të ushqente kërkesën e 
ekonomisë për para, kryesisht nga ana e sektorit privat. Masa monetare u 
rrit me 16.7% në vitin 2006. Një tjetër zhvillim që mund gjeneronte presione 
inflacioniste ishte rritja e pagave, thuajse në çdo sektor të ekonomisë. Në 
vitin 2006, pagat u rritën mesatarisht me 15% ndaj rritjeve prej 11 dhe 
7% gjatë dy viteve të mëparshme. Në kushtet e një krize energjitike, rritja e 
çmimit të energjisë pritej të sillte dhe efekte të mundshme dytësore në rritjen 

Grafik 8. Ndryshimi vjetor i çmimit të naftës në
vend dhe jashtë, dhe i kursit të këmbimit.

e kostove të prodhimit. Ngadalësimi i vlerësimit të monedhës vendase ndaj 
monedhave kryesore, së bashku me përdorimin në rritje të kapitalit prodhues, 
i shtoheshin listës së rreziqeve të mundshme për rritjen e inflacionit gjatë vitit 
2007. Në këto kushte, rritja e normës bazë të interesit, në të dyja momentet 
e marrjes së vendimit, synonte të mbante nën kontroll presionet e kërkesës, 
të transmetonte vullnetin institucional të Bankës së Shqipërisë për ruajtjen e 
stabilitetit të çmimeve në afat të mesëm dhe të ankoronte pritjet inflacioniste, 
të cilat mund të pësonin rritje në prani të goditjeve nga ana e faktorëve të 
ofertës. 

Parashikimet e vitit 2006 për inflacionin vjetor u materializuan në pjesën 
më të madhe të vitit 2007. Devijimi i inflacionit aktual mesatar në vitin 2007 
ndaj atij të parashikuar një vit më parë, rezultoi 0.5%. Kjo shmangie erdhi 
kryesisht nga mosrealizimi i rritjes së pritur të çmimit të energjisë dhe nga 
ndikimi më i ulët sesa ai i parashikuar, i rritjes së çmimit të naftës në tregjet 
ndërkombëtare. Ndërkohë, inflacioni vjetor u ndikua në drejtimin e rritjes nga 
veprimi i çmimeve të ushqimeve të përpunuara, kryesisht nga rritja e çmimit 
të bukës. Banka e Shqipërisë përpiqet të vlerësojë kohëzgjatjen e veprimit të 
faktorëve që ndikojnë në normën vjetore të inflacionit. Konkretisht, synohet 
të përcaktohet nëse këta faktorë kanë një natyrë të përkohshme apo do të 
zgjasin për një periudhë të pacaktuar kohe. 

Duke qenë se politika monetare orientohet për nga e ardhmja, për shkak të 
kohëvonesës së veprimit të mekanizmit të transmetimit, parashikimi i inflacionit 
si dhe projeksionet për ecurinë e ekonomisë në të ardhmen janë thelbësore. 
Kushtet aktuale ekonomike dëshmojnë për rritje të aktivitetit ekonomik, i cili 
është shoqëruar me një kërkesë më të madhe për mjete monetare. Normat 
reale të ulëta të interesit kanë nxitur rritjen e kredisë. vendimet për rritjen e 
normës së interesit bazë në vitin 2006, kanë mundur të ngadalësojnë ritmet 
e rritjes së kredisë. Megjithatë, ajo ka shënuar një rritje vjetore prej 50.4% në 
vitin 2007. 

Krahas faktorëve të kërkesës, rritja e kostove të prodhimit për shkak të 
situatës energjitike, rritjes së çmimit të drithërave në tregjet ndërkombëtare, 
luhatshmërisë së çmimeve të naftës dhe prodhimit të brendshëm bujqësor të 
vendit, ushtrojnë presion mbi çmimet e konsumit. rritja e inflacionit në vend 
ka ardhur kryesisht nga veprimi i faktorëve të ofertës. Por, ritmet e larta të 
rritjes së inflacionit, i cili ka arritur nivelin e inflacionit total17, sinjalizojnë se 
rritja e shpejtë e kërkesës po jep një ndikim proinflacionist. 

Në këto kushte, bëhet e qartë se ekonomia e vendit kërkon një politikë 
monetare akoma më shtrënguese gjatë vitit 2007, Këshilli Mbikëqyrës i 
Bankës së Shqipërisë rriti në tre etapa normën bazë të interesit me 75 pikë 
bazë në total, duke e çuar atë në nivelin 6.25%. Nëpërmjet këtyre vendimeve, 
Banka e Shqipërisë synon sterilizimin e presioneve të pritshme inflacioniste në 
ekonomi nga ana e kërkesës, në funksion të ruajtjes së stabilitetit afatmesëm 
të çmimeve të konsumit.

III. PërCaKTUESIT E INFLaCIONIT 

III.1. TrEgjET FINaNCIarE DHE ZHvILLIMET MONETarE

III.1.1 Normat e interesit 

Në tremujorin e katërt ka vazhduar prirja rritëse e normave të interesit në 
ndjekje të sinjaleve shtrënguese të politikës monetare. Interesat për depozitat 
në lekë kanë treguar një rritje të ndjeshme, gjë që ka sjellë zgjerimin e 
diferencës së tyre me interesat e depozitave në valutë. Normat e interesit për 
kredinë në lekë janë rritur më ngadalë se ato për depozitat dhe luhaten rreth 
një mesatareje të njëjtë në dy vitet e fundit. 

Në tremujorin e katërt të vitit 2007, normat afatshkurtra të interesit kanë 
vazhduar të reflektojnë politikën shtrënguese të bankës qendrore të sinjalizuar 
në dy momente, fundmuaj shtator dhe atij nëntor. Operacionet në treg të 
hapur kanë konsistuar në injektimin e mungesave për likuiditet të shkaktuar 
nga faktorët autonomë, dhe kanë patur maturim njëjavor18. 

ato kanë synuar të sinjalizojnë kahun e politikës monetare të bankës 
qendrore dhe si të tilla, ato janë organizuar në formën e ankandeve repo të 
anasjellta njëjavore me shumë të kufizuar. Interesi mesatar në këto operacione 
llogaritet 6.35 për qind në tremujorin e katërt nga 5.81 për qind një tremujor 
më parë. Interesat e huadhënies në tregun ndërbankar janë luhatur brenda 
korridorit të ripërcaktuar në fund të shtatorit dhe në fund të muajit nëntor, pas 
ndryshimit të normës bazë të interesit. 

Ndryshe nga tremujori i kaluar, ato kanë shfaqur luhatshmëri më të ulët 
si pasojë e shpërndarjes më të mirë të ofertës së likuiditetit në treg. Norma 
mesatare e ponderuar për huadhënien njëditore, llogaritet 4.91 për qind nga 
5.14 për qind tremujorin e kaluar. Në kontrast, interesat për transaksionet 
njëjavore janë rritur në 5.92 për qind nga 5.70 për 
qind. vëllimi ditor i huadhënies ka mbetur në të 
njëjtat nivele si një tremujor me parë, mesatarisht 
në vlerën 2.2 miliardë lekë, i shpërndarë pothuajse 
në mënyre të barabartë midis afatit njëditor dhe atij 
shtatëditor. 

rezultatet në tregun primar janë ndikuar si nga 
orientimi për lëvizjen e normave të interesit ashtu 
dhe nga faktorë të tregut. Tregu primar ka reaguar 
menjëherë pas rritjes së normës bazë të interesit 
duke shkaktuar zhvendosje paralele të yield-eve të 
bonove të thesarit, por këto kanë rënë përsëri në 
fillim të këtij viti. Yield-et e bonove të thesarit u rritën 
në muajin tetor pas rritjes me 0.25 pikë përqindjeje 
të normës bazë të interesit në fund të shtatorit dhe 
pësuan një ulje të lehtë në muajin nëntor, si rezultat 
i refuzimit të disa ofertave me yield-e të larta. 

Grafik 9. Normat e interesit në tregun e parasë.

Me rritjen e dytë të normës bazë të interesit në fund të muajit nëntor, yield-
et pësuan një tjetër zhvendosje, këtë rradhë me një magnitudë më të lartë 
se sinjalizimi i politikës monetare. gjatë muajit dhjetor, u vu re një hezitim i 
bankave për të investuar në tregun primar të bonove të thesarit. 

Kjo gjë solli nga njëra anë çlirim të likuiditetit dhe nga ana tjetër, rritje të 
yield-eve në kushtet kur të gjitha ofertat u pranuan për të realizuar kufirin e 
financimit të brendshëm të deficitit. Në fund të muajit dhjetor, yield-et kapën 
nivelin 6.49 % për maturimin 3-mujor dhe 8.41 % për atë 12-mujor ose 
0.46 pikë përqindjeje dhe 0.36 pikë përqindjeje mbi nivelet e muajit nëntor 
(përpara rritjes së normës bazë). 

Në dy muajt e parë të vitit 2008, yield-et e bonove të thesarit në tregun 
primar janë stabilizuar pranë niveleve të muajit nëntor. Krahasuar me një vit 
më parë, yield-et 12-mujore janë rritur më shpejt se ato 3-mujoret, duke bërë 
që kurba e tyre të pjerrësohet gjatë vitit 2007. 

Në tremujorin e katërt të vitit, u theksua më tepër preferenca e sistemit 
bankar për të zhvendosur portofolin drejt obligacioneve 2-vjeçare, duke ulur 
atë në bono thesari. Kjo prirje është në linjë me politikën për financimin e 
brendshëm, ku shumat e emetuara për obligacionet kanë tejkaluar ato të 
maturuarat. Duke shfrytëzuar ecurinë e treguesit të financimit të brendshëm 
në fund të vitit, pjesëmarrësit në ankandet e obligacioneve 2-vjeçare ushtruan 
presion në rritjen e tij deri në 8.60 %. Ky tregues zbriti përsëri në janar të këtij 
viti në nivelet e nëntorit, 8.35 %. Yield-i për obligacionet 3-vjeçare është rritur 
me 0.65 % në tremujorin e katërt, por ky kërcim është shkaktuar më së shumti 
nga pjesëmarrja e ulët në këto ankande. 

Në muajin dhjetor u emetuan për herë të parë obligacione me maturim 
7-vjeçar. ajo çka duhet theksuar në këtë zhvillim është jo vetëm prirja për 
të zgjatur afatet e borxhit, por edhe pjesëmarrja e institucioneve të huaja 

Grafik 10. Nivelet e yield-eve në tregun primar. 

financiare në financimim e deficitit publik. renditja e 
Shqipërisë në nivele të kënaqshme nga institucionet 
përkatëse ndërkombëtare, përsa i përket rrezikut të 
vendit, pritet që të rrisë interesin e institucioneve të 
huaja për investime në vend19.

Interesat e depozitave në lekë janë rritur ndjeshëm 
në tremujorin e katërt, duke përcjellë rritjen e 
normës bazë të interesit në vlerën e kursimeve të 
publikut. Megjithëse pasivet në lekë janë rritur 
konsiderueshëm nga tremujori i tretë, kjo rritje 
është shkaktuar nga fluksi hyrës i llogarive likuide 
në muajin dhjetor, ndërsa depozitat me afat janë 
rritur relativisht në terma të përafërt me një vit më 
parë. 

Interesat 12-mujore të depozitave (mesatare e ponderuar)

Grafik 11. Interesat mesatarë të ponderuar të
depozitave me afat 12-mujor (të dhëna mujore). 

Grafik 12. Diferenca midis normave të ponderuara të interesit
të depozitave në lekë dhe në euro (të dhëna mujore). 

Grafik 13. Norma mesatare e ponderuar për kredinë e re (të dhëna mujore). 

Burimi: Banka e Shqipërisë.

Interesi mesatar i ponderuar i depozitave 12-mujore arriti në 6.33 për 
qind në muajin dhjetor, 0.63 pikë përqindjeje më lart se në muajin shtator 
dhe 0.87 pikë përqindjeje më lart se një vit më parë, duke tejkaluar dhe 
marxhin e sinjalizuar nga politika monetare. Në fund të vitit, reklamohen 
norma të larta depozitash dhe për efekt të tërheqjes së të ardhurave që hyjnë 
nga emigrantët. Diferenca me normat e interesit të depozitave në euro (të 
cilat zënë pjesën më të madhe të depozitave në valutë) është zgjeruar që 
prej gjysmës së dytë të vitit, gjë që mendohet të ketë mbështetur vlerësimin e 
monedhës vendase. 

Me rritjen e kërkesës për kredi në lekë në fund të vitit, normat e interesit 
kanë pësuar një rritje, 14.1 për qind në tremujorin e katërt nga 13.1 për 
qind në tremujorin e kaluar. Pesha e kredisë në lekë mbetet ende e ulët dhe 
interesat për këtë tregues janë të luhatshëm nga një periudhë në tjetrën, në 
varësi të shpërndarjes së kredidhënies. Nga ana tjetër, rritja e konkurrencës 
së sistemit bankar në kredidhënie ka ndikuar në ruajtjen e një niveli mesatar 
të normës së kredisë, pavarësisht orientimit të politikës monetare. Kjo ka sjellë 
dhe një ulje të lehtë të diferencës së interesave midis depozitave dhe kredisë 
në lekë, gjatë këtij viti. Mesatarisht, ky tregues llogaritet në 8.9 për qind 
nga 9.4 për qind vitin e kaluar. Kjo shifër është më e ulët për monedhën 
evropiane. Normat e interesit për kredinë në euro janë rritur gjatë vitit 2007 
në përputhje me ecurinë e interesave në euro në tregun ndërkombëtar, por 
diferenca e tyre me depozitat në të njëjtën monedhë ka rënë në 5.25 pikë 
përqindjeje nga 5.50 pikë përqindjeje gjatë vitit 2006.

 
III.1.2  Kursi i këmbimit

Tendenca mbiçmuese e lekut kundrejt shportës së valutave, e vërejtur 
gjatë tremujorit të tretë vitit 2007 ka vazhduar më e theksuar në tremujorin 
e fundit të tij. Në terma nominalë efektivë vjetorë gjatë tremujorit të katërt 
leku është mbiçmuar kundrejt monedhave të huaja mesatarisht me 4.0 pikë 
përqindjeje, ndjeshëm më e lartë se 0.9 për qind që ai pasqyroi një vit më 
parë. Paralelisht, gjatë këtij tremujori, kursi real efektiv i këmbimit paraqet një 
rritje vjetore mesatarisht prej 4.6 pikë përqindjeje. Ky mbiçmim, nënkupton 
uljen e konkurrencës ndaj tregjeve ndërkombëtare dhe atraktivitet më të lartë 
për importet e mallrave të huaja. Sjellja mbiçmuese e lekut si në terma realë 
ashtu edhe nominalë reflekton qëndrueshmërinë makroekonomike në vend, 
thellimin e diferencës së normave të interesit si dhe nivelet e krahasueshme të 
inflacionit me partnerët kryesorë.

Krahasuar me një vit më parë, gjatë vitit 2007 leku paraqet një luhatshmëri 
më të lartë. rritja e dinamikës reflekton zhvillimet e tregjeve ndërkombëtare si 
dhe pjesëmarrjen më aktive të agjentëve vendas në tregun valutor. Pozitat e 
lekut janë forcuar në mënyrë të vazhdueshme ndaj dollarit amerikan mesatarisht 
12.4 për qind, duke arritur në 83.38 lekë për usd në fund të periudhës. 
Ecuria e lekut ndaj monedhës amerikane është ndikuar kryesisht nga lëvizjet 
në tregjet ndërkombëtare, ku dollari ka humbur pikë të vazhdueshme ndaj 
euros, duke pasqyruar problemet e ekonomisë amerikane. Kursi mesatar i 
lekut ndaj euros për tremujorin e fundit të vitit ishte 121.69 lek/euro, duke u 

mbiçmuar me 1.6 për qind në terma vjetorë. Forcimi i pozitës së lekut, përveç 
ndikimit nga faktorët sezonalë të kësaj periudhe ka pasqyruar edhe efektin e 
kërkesë- ofertës për monedhën evropiane në këtë fundvit. Të dhënat e muajit 
janar 2008 tregojnë mbarimin e efektit sezonal dhe rikthimin e kuotimit të 
lekut pranë niveleve mesatare vjetore. 

III.1.3 Zhvillimet monetare 

Zhvillimet monetare në ekonomi, në tremujorin e fundit të vitit 2007, kanë 
ndjekur tendencat e parashikuara në programin monetar si dhe kanë qenë 
në përputhje me ecurinë e aktivitetit real të ekonomisë. Norma e zgjerimit 
të parasë së gjerë në ekonomi ka ndjekur ritme të qëndrueshme duke u 
mbështetur nga ruajtja e ritmeve të larta në kreditimin e sektorit privat nga 
sistemi bankar. Megjithatë, krijimi i flukseve monetare në formën e kredisë 
për sektorin privat dhe atë publik është shoqëruar me pakësimin e rezervës 
valutore neto të sistemit bankar, e cila ka dhënë një kontribut negativ në 
zgjerimin monetar. 

gjatë tremujorit të katërt të vitit 2007, rritja vjetore e agregatit (M3) paraqet 
ngadalësim në 13%, krahasuar me 16.5% që u rrit mesatarisht në gjysmën e 
parë të vitit. Zbutja e ritmeve të agregatëve evidenton stabilizimin e kërkesës 
së brendshme për mjete monetare. Kjo prirje konstatohet në uljen e ritmeve 
të agregatit M2 në rreth 5%, kundrejt rreth 12% në fillim të vitit, si edhe në 
nivelin e pandryshuar të M1 në terma vjetorë. Në terma sezonalë, gjatë muajit 
dhjetor, ekonomia thithi nivelin më të lartë të masës monetare të parashikuar 
për vitin 2007.

Prirje rënëse e kërkesës për mjete monetare të brendshme është konstatuar 
edhe në ecurinë e agregatëve monetarë në terma realë. M2 real është rritur 
me rreth 2 për qind në terma vjetorë, kundrejt rritjes prej 9.5 për qind të M3 
real. Në tremujorin e fundit, krijimi i mjeteve monetare në lekë në ekonomi 

Burimi: Banka e Shqipërisë.

u ndikua nga përqendrimi i huamarrjes së brendshme të sektorit publik dhe 
nga rritja e qëndrueshme e kredisë në lekë22.gjithashtu, dinamika aktuale e 
agregatëve monetarë evidenton pjesërisht zhvendosjen e strukturës valutore 
të M3 drejt përbërësit valutor.

Faktorët makroekonomikë kanë ushtruar 
ndikimin kryesor në ritmin e krijimit të parasë dhe 
rrjedhimisht, të depozitave. Megjithatë, kërkesa për 
mjete monetare në ekonomi dhe struktura e flukseve 
vjetore, janë nën ndikimin e diferencës së normave 
të interesave. 

Në këtë mënyrë, struktura valutore e agregatit 
M3 ka ruajtur prirjen drejt përbërësit valutor. Në 
tremujorin e fundit, pesha e depozitave në valutë 
ndaj M3 rezultoi rreth 34 për qind kundrejt mesatares 
prej 30.5%, në gjysmën e parë të vitit.

Ecuria e huamarrjes së brendshme të sektorit 
publik në muajin dhjetor, ka ushtruar ndikimin 
kryesor në rikthimin e parasë në sistemin bankar në 
formën e depozitave. Në terma mujorë, depozitat 

në lekë u rritën me rreth 5.5 për qind, ndërsa paraja jashtë bankave u rrit me 
vetëm 8.4 për qind. Ndërsa në terma vjetorë, paraja jashtë bankave pësoi 
rënie prej 5 për qind. 

gjithashtu, rritja më e shpejtë e mjeteve monetare jolikuide është shoqëruar 
me ulje të raportit të parasë jashtë bankave ndaj M3 në 20.4 për qind kundrejt 
rreth 24 për qind, në fund të vitit 200623. Zbatimi i politikës monetare të 
Bankës së Shqipërisë gjatë vitit 2007 ka marrë parasysh realizimin objektivave 
sasirë të Bankës së Shqipërisë.

Grafik 15. Ritmi vjetor i parasë së gjerë (M3) dhe M1 (në për qind).

Grafik 16. Ecuria e agregatit M2
(rritja vjetore në terma realë).

 Dhjetor ‘06 Mars ‘07 Qershor ‘07 Shtator’07 Dhjetor ’07
rezerva ndërkombëtare neto e Bankës së Shqipërisë (në milionë dollarë)
Objektivi 1,343 1,318 1,337 1,459 1,593
aktuale 1,484 1,487 1,486 1,650 1,615
Diferenca (a-Obj) 141 169 149 191 22
Mjetet e brendshme neto të Bankës së Shqipërisë (në miliardë lekë)
Objektivi 79 81 81 95 93
aktuale 78 74 73 59 76
Diferenca (a-Obj) - 1 - 7 - 8 - 35 - 17
Kredia e brendshme neto për qeverinë (në miliardë lekë)24

Objektivi 342 339 347 346  357
aktuale 331 333 331 318 352 
Diferenca (a-Obj) -11 -6 -16 -28  -5

Burimi: Banka e Shqipërisë.

III.1.4 Kredia për sektorin privat

gjatë tremujorit të fundit të vitit kërkesa e ekonomisë për para ka vijuar të 
jetë e lartë. Edhe pse ritmet e rritjes së kredisë janë ngadalësuar ajo vazhdon 
të jetë një ndër faktorët kryesorë në zgjerimin e parasë së gjerë në ekonomi, 
duke përbërë potencial për presione inflacioniste në një periudhë afatmesme 
dhe afatgjatë. Kontributin kryesor në rritjen e kredisë e japin bizneset, por 
gjatë vitit 2007 kreditimi i individëve ka ruajtur norma të larta rritjeje, duke 
kontribuar gjithmonë e më shumë në zgjerimin e portofolit të kredisë. 

ritmi i rritjes së kredisë për ekonominë ka vijuar të ulet në 50.3%, gjatë 
tremujorit të fundit të vitit 2007. Megjithëse kjo normë përfaqëson normën 
më të ulët të rritjes gjatë dy viteve të fundit, zgjerimi i portofolit të kredisë gjatë 
muajve tetor – dhjetor 2007 në vlerë absolute arriti nivelin rekord prej 32.8 
miliardë lekësh, mbi 50% e të cilës u akordua vetëm gjatë muajit dhjetor. 
Pavarësisht ngadalësimit të ritmeve të rritjes së kredisë, kërkesa për kredi 

Grafik 17. Struktura e M3-majtas; diferenca e normave
të interesave dhe struktura e kredisë.

Tabelë 6. realizimi i 
objektivave sasiorë.

nga sektori privat vazhdon të jetë e lartë. Një fakt i tillë pohohet edhe nga 
specialistët25 e kredisë të bankave tregtare. Po kështu, gatishmëria e bankave 
për të dhënë kredi mbetet e lartë edhe pse Banka e Shqipërisë ndërmori në 
fillim të vitit disa masa prudenciale për frenimin e rritjes së kredisë. arsyeja 
kryesore pse politikat e bankave për kredidhënien mund të mos jenë ndikuar 
sa duhet nga këto masa, qëndron në faktin se aktiviteti bankar në Shqipëri 
ofron norma relativisht të larta të kthimit ndaj kapitalit. Këto kthime ruajnë 
nivele të larta edhe pas një rritjeje të mëtejshme të kapitalit, për të ruajtur 
raportin e mjaftueshmërisë në nivelet e përcaktuara nga Banka e Shqipërisë, 
në rast të rritjes së kredisë tej normës së përcaktuar në rregullore26. 

gjatë vitit 2007 raporti i kredisë për ekonominë 
ndaj PBB ka njohur zgjerim të ndjeshëm me 8.8 pikë 
përqindje, duke arritur në 30% në muajin dhjetor. 
Megjithë rreziqet që mbartin zhvillimet e shpejta në 
portofolin e kredisë, niveli i kreditimit të ekonomisë 
nga sistemi bankar është akoma i ulët dhe ritmi i 
lartë i zgjerimit të portofolit të kredisë përfaqëson 
një proces normal për një ekonomi në zhvillim. 

E rëndësishme në këtë proces është që kjo rritje 
të jetë e kontrolluar dhe e shëndetshme, në mënyrë 
që të shmangen ndërlikime të padëshiruara për 
stabilitetin makroekonomik dhe financiar në vend. 
Struktura e kredisë sipas monedhave nuk ka pësuar 
ndryshime të ndjeshme. 

Kredia në valutë dominon kredinë për 
ekonominë. gjatë tremujorit të katërt të vitit, ajo 

është karakterizuar nga ritme më të larta rritjeje (mesatarisht prej 52.6%) se 
sa kredia në lekë (mesatarisht prej 46.5%), duke kontribuar gati 3 herë më 
shumë në rritjen e kredisë për ekonominë. Një shpërndarje e tillë e kredisë 

0%

5%

10%

15%

20%

25%

30%

35%

40%

Q
ershor 02

Shtator
D

hjetor 2002
M

ars
Q

ershor
Shtator 
D

hjetor 2003
M

ars
Q

ershor
Shtator 
D

hjetor 2004
M

ars
Q

ershor
Shtator 
D

hjetor 2005
M

ars 2006
Q

ershor
Shtator 
D

hjetor 2006
M

ars
qershor
Shtator 
D

hjetor 2007

0%

10%

20%

30%

40%

50%

60%

70%

80%

90%

Kredi/M3
Kredia/PBB Rritja vjetore e kredisë (shkalla djathtas)

Burimi: Banka e Shqipërisë.

Grafik 18. Ecuria e portofolit të kredisë.

Grafik 19. Struktura valutore e kredisë sipas grupeve dhe ndikimi
i diferencës së normave të interesit lekë/euro në këtë strukturë.

mes valutave është favorizuar kryesisht nga diferencat pozitive mes normës së 
interesit për monedhën vendase ndaj atyre për monedha të huaja, shoqëruar 
në të njëjtën kohë nga një vlerësim i qëndrueshëm i lekut gjatë viteve të 
fundit. 

gjatë këtij tremujori, sektori privat mbetet nxitësi kryesor i kredisë për 
ekonominë, me një rritje vjetore prej 48.5%. Kontributin më të madh në këtë 
rritje vazhdon ta japë kredia për biznese (me 28.3%). 

Megjithatë, ky kontribut është në rënie të qëndrueshme gjatë këtyre dy viteve 
të fundit, si rezultat i normave më të larta të rritjes së kredisë për individë ndaj 
asaj për biznesin. rritja më e ulët e kredisë për biznesin ka ardhur si pasojë 
e ngadalësimit të normave të rritjes së kredisë për investime si dhe rritjes më 
të shpejtë të kredisë për kapital qarkullues. Kjo e fundit karakterizohet nga 
periudha afatshkurtra maturimi dhe për pasojë, nivelet e larta të shlyerjes të 
kredisë kanë ndikuar në rritjen më të ulët të tepricës së portofolit. 

Në gjysmën e dytë të vitit kërkesa e bizneseve për kredi për mbulimin e 
nevojave për likuiditet, sikurse pohohet edhe nga specialistët e bankave 
tregtare, ka qenë më e lartë krahasuar me atë për investime. 

 
Tabela me rritje vjetore mesatare të tremujorit (%) 
Dhjetor ‘06 T1’07 T2’07 T3’07 T4’07

Portofoli i kredisë (në mld lekë) 287.5 56.3 57.8 56.2 53.6 50.9

Përbërja e portofolit të kredisë në % (dhjetor ‘07)
kredia për bizneset 64.2  54.15 54.0 50.6 46.6 43.7
kapital qarkullues(+overdraft) 30.1  47.8 47.8 64.2 61.8 58.0
investime 34.1  67.1 59.0 40.9 36.2 33.2
kredia për individët 35.8 63.90 65.8 68.2 67.5 65.5
konsum 9.1 121.78 101.2 100.9 106.7 61.5
pasuri të paluajtshme 26.7  58.62 67.4 66.3 62.4 76.8

Burimi: Banka e Shqipërisë.

rritja vjetore e kredisë për individë ka qenë e 
qëndrueshme në nivele të larta mbi 65%, gjatë 
vitit 2007. Kjo ecuri është mbështetur në ritmet e 
larta (prej 77%) të rritjes së portofolit të kredisë për 
pasuri të paluajtshme, e cila dominon kredinë për 
individë. gjithsesi në tremujorin e katërt rritja e 
portofolit të individëve, rezultoi më e ulët se sa ajo 
e tremujorëve paraardhës. Ky reduktim ka ardhur 
si rezultat i një kontributi më të ulët që ka dhënë 
kredia për konsum. Nga vrojtimi me specialistë 
të kredisë vihet re që, pavarësisht se kërkesa për 
kredi konsumatore ka qëndruar e lartë, bankat po 
reflektojnë prirje për të shtrënguar standardet për 
dhënien e kësaj lloj kredie. 

Tabelë 7. Treguesit e 
portofolit të kredisë.

Burimi: Banka e Shqipërisë.

Grafik 20. Kontributi sipas qëllimit të
përdorimit të kredisë në rritjen tremujore

të portofolit (në pikë përqindje). 

III.2 TrEgTIa E jaSHTME 

Shkëmbimet tregtare gjatë tremujorit të fundit të vitit 2007 paraqesin një thellim 
të deficitit tregtar me 20% ndaj tremujorit paraardhës27, shkaktuar kryesisht nga 
rritja e importit të mallrave me 15%. Eksporti i mallrave paraqet një rënie prej 
rreth 0.3%. Ngadalësimi i eksporteve, prirje e dy tremujorëve të fundit të vitit, ka 
qenë më i ulët se në tremujorin paraardhës (5%). Në bazë vjetore importet dhe 
eksportet u rritën me 29 dhe 18%. Shkalla e mbulimit të importeve nga eksportet 
e mallrave është 23%. Ndonëse kjo është vlera më e ulët përgjatë vitit 2007, 
është e krahasueshme me vlerën e të njëjtës periudhë të vitit 2006 (24%). Deficiti 
tregtar gjatë tremujorit të fundit të vitit arriti në 28% të PBB-së, ndërkohë që në 
të njëjtën periudhë të vitit 2006 ishte sa 24% e PBB-së. 

T4 2006 janar-dhjetor’06 T4 2007 janar- dhjetor’07
vëllim (milionë euro)
Eksporte 167.32 630.74 196.87 782.52
Importe 679.14 2,410.91 874.82 3,036.90
Bilanci tregtar -391.36 -1,780.17 -677.95 -2,254.38
Ndryshimi vjetor (në %)
Eksporte 18% 24%
Importe 29% 26%
Bilanci tregtar 32% 27%

Burimi: Banka e Shqipërisë.

Partnerët kryesorë tregtarë nga vendet e BE-së vazhdojnë të jenë Italia dhe 
greqia. Importet dhe eksportet e mallrave me këto dy vende përbëjnë 35 dhe 
13% të vëllimit të përgjithshëm tregtar, rreth 2 pikë përqindjeje më të ulët ndaj 
vitit 2006. rritje paraqesin eksportet dhe importet e mallrave me austrinë dhe 
Britaninë e Madhe28, ndonëse pesha e tyre ndaj vëllimit të përgjithshëm të 
shkëmbimeve tregtare nuk ka ndryshuar në kohë (2%). Nga vendet e rajonit, 
partnerët kryesorë tregtarë vazhdojnë të jenë Turqia, Maqedonia dhe Kroacia. 
Një fakt për t’u përmendur është se gjatë vitit 2007, shkëmbimet tregtare me 
Maqedoninë janë rritur me 57%, kryesisht në sajë të rritjes së eksporteve të 
mallrave (77%). Në rritjen e eksporteve mendohet të ketë ndikuar pozitivisht 
zbatimi i marrëveshjes së tregtisë së lirë me Maqedoninë. Kroacia vazhdon të 
jetë një partner i rëndësishëm tregtar ndonëse gjatë vitit 2007, shkëmbimet 
tregtare me të shënojnë një rënie vjetore prej 17%. rritje të konsiderueshme 
paraqet dhe vëllimi i shkëmbimeve tregtare me Kinën gjatë vitit 2007 (46%).

gjatë periudhës janar-dhjetor 2007 importet dhe eksportet e mallrave 
u rritën me 26 dhe 24%, krahasuar me të njëjtën periudhë të vitit 2006. 
Kategoritë që kanë regjistruar rritje më të lartë në vlerën e importit janë 
‘minerale, lëndë djegëse dhe energji elektrike’, ‘makineri, pajisje dhe pjesë 
këmbimi’ dhe ‘materiale ndërtimi dhe metale’29. rritja e vlerës së importit 
të kategorisë ‘minerale, lëndë djegëse dhe energji elektrike’ me rreth 50%, 
reflekton kryesisht rritjen e vëllimit dhe të çmimit të energjisë elektrike të 
importuar. Duke përjashtuar importin e energjisë elektrike, rritja vjetore e 
importit të mallrave është 22%. rritja në importet e mallrave kapitalë, e vërejtur 
gjatë gjithë vitit 2007, reflekton rritjen e vazhdueshme të investimeve në vend. 
Importet e kategorisë ‘ushqime, pije dhe duhan’ janë rritur me 17%. 

Tabelë 8. Tregues të bilancit 
tregtar për periudhën 2006-

2007.

Importe Eksporte
janar-Dhjetor 2007 rritje janar-Dhjetor 2007 rritje

Ushqime, pije, duhan 506.00 17% 57.14 14%
Minerale, lëndë djegëse, energji 508.04 51% 120.56 153%
Produkte kimike dhe plastike 318.39 18% 6.35 -5%
Lëkurë dhe artikuj prej tyre 62.79 18% 16.35 35%
Prodhime druri dhe letre 107.36 21% 24.37 20%
Tekstile dhe këpucë 315.79 11% 378.43 10%
Materiale ndërtimi dhe metale 481.14 24% 123.83 17%
Makineri, pajisje dhe pjesë këmbimi 633.68 29% 31.38 28%
Të tjera 113.01 34% 23.27 24%
Totali 3,046.20 26% 781.67 24%

Burimi: INSTAT.

ritmi i rritjes së eksporteve ndaj vendeve të BE-së dhe atyre të rajonit, ka 
qenë 18 dhe 24%. ritmi i rritjes së ekporteve ndaj vendeve të BE-së ka qenë 
i njëjtë me atë të vitit 2006, ndërsa ndaj vendeve të rajonit, rreth 4 pikë 
përqindjeje më i lartë. Industria e tekstileve dhe këpucëve përbën zërin kryesor 
të industrisë eksportuese në vend (48.4%) por me një peshë në rënie vitet e 
fundit30. Eksportet e kategorive ‘materiale ndërtimi dhe metale’, ‘makineri, 
pajisje e pjesë këmbimi’, janë rritur përkatësisht 18 dhe 29% ndonëse pesha 
e tyre në strukturën e eksporteve ka mbetur thuajse e njëjtë në kohë. Eksportet 
e kategorisë ‘lëndë djegëse, minerale dhe energji elektrike’ janë rritur me 
154%, duke reflektuar përmirësimin e situatës hidrometerologjike në vend. 
Kjo rritje e eksporteve ka ndikuar në dyfishimin e peshës së kësaj kategorie 
ndaj vëllimit të përgjithshëm të eksporteve krahasimisht me një vit më parë, 
duke e çuar atë në 15% në fund të vitit 2007. 

III.3 FaKTOrë Të OFErTëS DHE KërKESëS

III.3.1  Prodhimi sipas sektorëve

rritja ekonomike gjatë vitit 2007 vlerësohet të ketë qenë rreth 6%, normë 
kjo e barabartë me atë të një viti më parë. Ndryshimi më i madh në profilin e 
rritjes midis dy viteve është rënia e kontributit të sektorit të ndërtimit (me 1.1 
pp), rritja e kontributeve të sektorëve të transportit dhe telekomunikacionit, atij 
të tregtisë, hoteleve dhe restoranteve, dhe industrisë. 

Në mungesë të të dhënave zyrtare, rritja reale e sektorit të bujqësisë 
mbetet e diskutueshme. Projeksionet për vitin 2008 janë përftuar në bazë të 
supozimeve për ecurinë relative të sektorëve nga viti 2007 në vitin 200831. 

2006 2007* 2007-2006 2008P
Bujqësia 0.1 0.2 + 0.1 0.5
Industria 0.9 1.1 + 0.2 1.2
Ndërtimi 1.4 0.3 - 1.1 0.8
Transport&Telekomunikacion 0.4 1.0 + 0.6 0.6
Tregti, hotele, restorante 1.1 1.4 + 0.3 1.4
Shërbime të tjera 2.1 1.9 - 0.2 1.8
Ekonomia (vlerësim BSH) 6.0 6.0 0.0 6.3

Burimi: INSTAT dhe vlerësime të Bankës së Shqipërisë.

Tabelë 9. Importet dhe 
eksportet (në milionë euro) 
dhe rritjet vjetore sipas 
grupmallrave.

Tabelë 10. Kontributi i rritjes 
së prodhimit sipas sektorëve 
në rritjen reale të PBB-së. 
(në pikë përqindjeje).

gjatë vitit 2007 prodhimi në vend i energjisë 
elektrike në krahasim me vitin 2006 pothuajse u 
përgjysmua. Importet e energjisë ishin rreth 3 herë 
më të larta sesa një vit më parë. Për vitin 2007 oferta 
e energjisë (importe dhe prodhim) ishte rreth 9% 
më e ulët sesa ajo e vitit 2006. Kërkesa për energji 
elektrike nga ana e bizneseve ka ardhur vazhdimisht 
në rritje, ndërkohë që konsumi i energjisë nga ana 
e tyre u rrit me rreth 20% gjatë këtij viti. Konsumi 
familjar vazhdon të marrë pjesën më të madhe 
të energjisë elektrike të furnizuar (rreth 60% të 
burimeve). gjatë vitit 2007 raporti i humbjeve 
teknike dhe joteknike ndaj sasisë së përgjithshme të 
furnizuar të energjisë, ka ardhur në rënie. rënia më 
e madhe është regjistruar në kategorinë e humbjeve 
teknike.

III.3.2 Kërkesa e brendshme dhe investimet 

TrEGUES Të KërKESëS DHE KONSUMIT
Të dhënat më të fundit për tremujorin e tretë të vitit 2007 dëshmojnë për rritje 

të kërkesës së brendshme, të reflektuar në një numër treguesish ekonomikë. 
Shitjet janë rritur në të gjitha degët e sektorit të shërbimeve32, ku kontributin 
kryesor e ka dhënë dega “tregti, hotele dhe restorante” (65%). Në këtë degë, 
krahas rritjes së shitjeve (16%)33 është regjistruar dhe një rritje e numrit të të 
punësuarve dhe pagave, me 7.8 dhe 11.5%. Tregtia me pakicë është rritur 
me 9% ndaj tremujorit paraardhës dhe me 15% ndaj të njëjtës periudhë të 
vitit 2006. Konsumatorët familjarë kanë shpenzuar kryesisht për mallrat e 
kategorisë “ushqim, pije dhe duhan”, “veshje, këpucë dhe artikuj lëkure” 
dhe “pajisje të ndryshme shtëpiake”. Shitjet e këtyre kategorive janë rritur 
me përkatësisht 3%, 17% dhe 18% në krahasim me tremujorin paraardhës34. 
Kërkesa konsumatore është rritur me 17% ndaj tremujorit paraardhës. Në 
rritjen e kërkesës spikasin rritja e importeve të televizorëve dhe makinave 
larëse me 34 dhe 27%. Ndërsa importi i autoveturave të blera, për herë të 
parë pas disa tremujorëve rradhazi, shënon një rënie prej 24%. Ndryshe nga 
zhvillimet tremujore, ato vjetore paraqesin një rënie prej 6% në importin e 
mallrave të konsumit afatgjatë. Importi i makinave larëse dhe televizorëve 
ka rënë me 1% dhe 14%, ndërsa importi i autoveturave është rritur me 
3%. rritja e kërkesës konsumatore në tërësi, shpjegon aktivitetin intensiv 
në sektorin e tregtisë së jashtme, ku prej disa tremujorëve ritmi i rritjes së 
importeve të mallrave të konsumit shënon vlerën 30%. Shpenzimet e shtuara 
të konsumatorëve janë mbuluar kryesisht nga rritja e të ardhurave nga puna, 
nga zgjerimi i shpejtë i aktivitetit kreditues për individët dhe pjesërisht nga 
dërgesat e emigrantëve. rritja e pagave në sektorin shtetëror dhe privat, në 
krahasim me tremujorin paraardhës, është shoqëruar me një rritje të numrit 
të të punësuarve me përkatësisht 0.2 dhe 1.1%. Kredia për individët është 
rritur me 62% në terma vjetorë. Zërat kryesorë të saj si kredia konsumatore 
dhe ajo për pasuri të paluajtshme, kanë shënuar një rritje vjetore prej 50 

Grafik 21. Tregues të bilancit të energjisë elektrike.

dhe 75%. Dërgesat e emigrantëve përbëjnë një burim të konsiderueshëm të 
ardhurash për konsumatorin shqiptar. Ndonëse ato kanë rënë me 17% ndaj 
tremujorit të dytë, rritja vjetore për periudhën janar- shtator’07 ishte 22%. 
Besimi i konsumatorëve, pavarësisht një përmirësimi të lehtë prej 1.2 pikë 
përqindjeje ndaj tremujorit të tretë të vitit, vazhdon të shënojë vlera negative.

TrEGUESIT E INVESTIMEVE
Ecuria e treguesve të investimeve gjatë tremujorit të tretë të vitit 2007 

dëshmon për një rritje të investimeve në të gjithë sektorët e ekonomisë, në 
krahasim me një vit më parë. Shpenzimet kapitale të sektorit publik janë 
thuajse dyfishuar në krahasim me shpenzimet e tremujorëve paraardhës. Një 
tjetër faktor i rëndësishëm në rritjen e nivelit të investimeve në vend janë dhe 
investimet e huaja direkte. Këto investime kanë arritur në 216 milionë euro, 
duke qenë disa herë më të larta ndaj tremujorëve paraardhës. Importet e 
mallrave të ndërmjetëm dhe të atyre kapitalë janë rritur me 35 dhe 50% ndaj 
të njëjtës periudhë të vitit të kaluar. 

Tabelë 11. Ecuria e treguesve të investimeve.
T2’06 T3’06 T4’06 T1’07 T2’07 T3’07 T3’07/T3’06

Importe të mallrave të ndërmjetëm (mln euro) 301 296 345 347 396 399.96 35%
Importe të mallrave kapitalë (mln euro) 76.9 66.5 83.6 87.3 98 99.94 50%
Shpenzimet kapitale të qeverisë (mld lekë) 5.1 6.6 32.6 5.7 5.5 10.13 53%
Investimet e huaja direkte (mln euro) 69 75 58 88.1 57.4 216 276%

Burimi: Banka e Shqipërisë dhe Ministria e Financave.

Një burim i konsiderueshëm për financimin e investimeve ka qenë huamarrja 
në sistemin bankar. Kredia që iu është akorduar bizneseve për makineri e 
pajisje dhe për pasuri të paluajtshme është rritur me 37 dhe 28%, në bazë 
vjetore. Kërkesa e lartë për investime në pasuri të paluajtshme, si nga individët 
ashtu dhe bizneset, shpjegon rritjen e portofolit të kredisë së sistemit bankar për 
pasuri të paluajtshme, me 54.4%35. Pavarësisht kërkesës së lartë për investime 
në pasuri të paluajtshme, në sektorin e ndërtimit regjistrohet një rënie vjetore 
në vëllimin e ndërtimeve të reja prej 19%36. 

Presioni i këtyre dy faktorëve në ecurinë e indeksit 
të çmimit të banesave ka ndikuar në rritjen e tij me 
24.8% ndaj tremujorit paraardhës dhe me 16.7% 
ndaj vitit të kaluar37. Informacioni nga vrojtimi i besimit 
të bizneseve flet për një optimizëm në rritje, përsa i 
përket investimeve dhe situatës së tyre financiare. 

III.4. SEKTOrI FISKaL 

Ecuria e të ardhurave buxhetore deri në fund 
të muajit nëntor 2007, ka qenë në të njëjtën linjë 
me objektivat e politikës së re fiskale38, ndërkohë 
që shpenzimet buxhetore kanë ndjekur prirjen e 
zakonshme të realizimit. Burimi: Ministria e Financave.

Treguesit kryesorë fiskalë (si përqindje ndaj PBB)

Grafik 22. Treguesit kryesorë fiskalë.

gjatë muajve tetor dhe nëntor të vitit 2007, u vu re një frenim në ritmin 
e rritjes të të ardhurave buxhetore, ndërsa shpenzimet e kësaj periudhe janë 
rritur me ritme tepër modeste, sjellje e cila nuk paraqet ndryshim nga dy vitet 
paraardhës. Balanca fiskale në fund të muajit nëntor, ndryshe nga plani i 
Ministrisë së Financave, ka rezultuar me një suficit prej 4.7 miliardë lekësh, 
nga një deficit i planifikuar në shumën 25.9 miliardë lekë.

Të ardhurat buxhetore janë rritur me 12 për qind krahasuar me një vit më 
parë, rritje e cila është konsistente me rritjen vjetore mesatare të 7 viteve të 
fundit. Kontributin kryesor e kanë dhënë të ardhurat nga TvSH-ja, jo vetëm 
si rezultat i peshës që ka ky zë tek të ardhurat totale, por edhe si rrjedhojë 
e zbatimit të “paketës” shtesë, e cila shoqëroi paketën e re fiskale dhe 
konsistonte në eliminimin e të gjitha lehtësive që ishin akorduar më parë për 
TvSH-në. aplikimi i taksës së sheshtë ka rritur nivelin e të ardhurave të vjela 
nga tatimi mbi të ardhurat personale, me rreth 77 për qind kundrejt një viti 
më parë39, duke kontribuar gjithashtu në rritjen totale të të ardhurave, në 
masën 3 për qind. 

Një ndër elementet e paketës së re fiskale ishte dhe rritja e akcizës për disa 
mallra, faktor ky i cili ka ndikuar pozitivisht në rritjen vjetore të shënuar për të 
ardhurat. Ndërsa kontribut negativ në rritjen e të ardhurave ka sjellë reduktimi 
i taksave doganore si rezultat i zbatimit të MSa, CEFTa dhe Marrëveshjes së 
Tregtisë së Lirë me Turqinë.

Shpenzimet buxhetore gjatë 11 muajve janë rritur me 9%, kundrejt të njëjtës 
periudhë të një viti më parë ose me 3 pikë përqindjeje mbi mesataren vjetore 
të 7 viteve të fundit. rritja i atribuohet shpenzimeve afatshkurtra, kryesisht 
shpenzimeve për paga, sigurime dhe pensione, si një prej prioriteteve të 
përcaktuara në paketën e re fiskale. Ndërsa shpenzimet kapitale deri në fund 
të nëntorit 2007, kanë qenë larg niveleve të programuara nga Ministria e 
Financave, vetëm 3.4% më të larta se e njëjta periudhë e një viti më parë.

Grafik 23. Shpenzimet dhe të ardhurat buxhetore.

Për të mundësuar kryerjen me efikasitet të shpenzimeve të parealizuara gjatë 
vitit 2007, nëpërmjet një akti normativ të nxjerrë nga Ministria e Financave 
në muajin dhjetor, është mundësuar rialokimi i shpenzimeve buxhetore në 
shumën 17.0 miliardë lekë, një pjesë e konsiderueshme e të cilës është 
kanalizuar në segmentin e rrugës Durrës - Kukës. 

Tabelë 12. rritja vjetore e të ardhurave dhe shpenzimeve, balanca fiskale dhe 
financimi i deficitit në vlerë nominale40.

rritje vjetore në % Nëntor 
2001

Nëntor 
2002

Nëntor 
2003

Nëntor 
2004

Nëntor 
2005

Nëntor 
2006

Nëntor 
2007

Të ardhura 6% 16% 13% 11% 9% 12% 12%
1.1 Të ardhura nga tatimet dhe doganat 1% 19% 9% 13% 10% 15% 14%
1.2 Të ardhura tatimore të tjera 6% 24% 33% 13% 12% 6% 0%
1.3 Të ardhura jotatimore 30% -9% -7% -10% -7% -2% 54%
Shpenzime 3% 10% 7% 9% 4% 3% 9%
2.1. Shpenzime korente -2% 17% 12% 7% 5% 1% 11%
2.1.1 Shpenzime për pagat 17% 8% 8% 10% 10% 6% 10%
2.1.2.Shpenzime për interesat -28% 13% 22% -4% -9% -3% -1%
2.1.3 Shpenzime për sigurimet dhe pensionet 8% 25% 18% -15% 10% 8% 17%
2.2 Shpenzime kapitale 21% -9% -15% 20% -4% 17% -2%
3. Balanca fiskale (kumulative në mln lekë) - 33,910 - 31,487 - 25,643 - 24,791 - 16,301 - 1,467  4,707 
3.1 Financimi i brendshëm  18,701  13,530  19,414  19,675  11,982  (5,808)  (6,819)
3.2 Financim i huaj  15,210  17,957  6,226  5,115  4,319  7,275  2,109 

Burimi: Ministria e Financave.

Për vitin 2007, një prej objektivave kryesorë të politikës së huamarrjes 
të brendshme të qeverisë, ka qenë orientimi drejt instrumenteve të borxhit 
afatgjatë, të cilat përfaqësohen nga obligacionet me maturitete nga 2 deri 
në 7 vjet. Ndërsa stoku i borxhit të Qeverisë në instrumente afatshkurtra41, 
deri në fund të muajit nëntor 2007 është reduktuar me rreth 21 miliardë lekë. 
Financimi i deficitit me burime të huaja ka ruajtur nivele mjaft të ulëta, duke 
përfaqësuar vetëm 15 për qind të huamarrjes neto të qeverisë.42

Iv. TrEgU I PUNëS 

Iv.1 PUNëSIMI DHE PaPUNëSIa

Tremujori i tretë i vitit 2007 ka shënuar rritje në nivelin e punësimit, duke 
e çuar në rreth 936 mijë vetë numrin e të punësuarve. Punësimi është rritur 
me ritme të larta në sektorin e industrisë dhe në atë të shërbimeve. Punësimi 
në sektorin e industrisë u rrit me 7 për qind në bazë vjetore, si pasojë e rritjes 
me 10 për qind në degët e industrisë nxjerrëse dhe përpunuese. Për sektorin 
e shërbimeve-hotele, indeksi i punësimit tregon një rritje prej 8 për qind. 
Në sektorin e ndërtimit, numri i të punësuarve gjatë tremujorit të tretë ka 
vazhduar të bjerë, paralelisht me ngadalësimin e prodhimit dhe të shitjeve 
në bazë vjetore. Sektori i transportit vijon të regjistrojë një vëllim më të lartë 
shitjesh, me një numër më të vogël punonjësish.

Numri i të punësuarve në sektorin shtetëror ra me rreth 3 mijë vetë gjatë 
tremujorit të tretë të vitit 2007 krahasuar me një vit më parë, ndërkohë që në 

sektorin privat u punësuan rreth 5 mijë vetë. rritja e punësimit në bazë vjetore 
ishte në nivele më të larta në sektorin privat (rreth 4,700 persona). Norma e 
papunësisë regjistroi nivelin prej 13.18% në fund të tremujorit të tretë të vitit 
2007. Kjo normë ra me 0.6 pikë përqindjeje në nivel vjetor, duke regjistruar 
rënien më të lartë të papunësisë që prej vitit 2004. 

rënia e numrit të të papunëve me ritme më të shpejta se rritja e numrit të të 
punësuarve, u pasqyrua në një rënie të numrit të vlerësuar të forcave të afta 
për punë. gjatë tremujorit të tretë të vitit 2007 forca e aftë për punë u zvogëlua 
me 6 mijë individë në bazë vjetore. Shfaqja e kësaj dukurie në nivele më të 
larta mund të jetë rezultat i natyrës informale të marrëdhënieve të punës, i 
emigracionit dhe mospërputhjes midis ofertës dhe kërkesës për punë. Zbatimi 
i programeve të praktikave profesionale për punëkërkuesit dhe konsolidimi 
i qendrave të formimit profesional në rrethet jashtë Tiranës, të zbatuar gjatë 
vitit 2007, pritet të rrisin ofertën e punës, për periudhat e ardhshme.

Iv.2. ECUrIa E PagavE

Pagat shënuan rritje edhe gjatë tremujorit të tretë të vitit 2007. rritja e pagave 
ishte jo e njëjtë midis sektorëve. Ndryshe nga dy tremujorët e mëparshëm, 
rritja e pagave regjistroi një normë më të lartë në sektorin shtetëror sesa në 
atë privat, krahasuar me një vit më parë. rritja e pagës mesatare në sektorin 
shtetëror ishte rreth 23%, gjatë tremujorit të tretë të vitit, në nivel vjetor dhe 
rreth 12% krahasuar me tremujorin paraardhës. 

Në fund të tremujorit të tretë, mesatarja vjetore e rritjes së regjistruar së 
këtij niveli page ishte rreth 18%, më e larta që prej vitit 2002. rritja mesatare 
e pagave në sektorin privat nuk ndoqi rritjen e theksuar të tremujorit të dytë, 
duke shënuar rritje mesatare vjetore prej rreth 13% në tremujorin e tretë. 

Grafik 24. Ecuria e treguesve të papunësisë dhe të të punësuarve.



Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

�6 Banka e Shqipërisë Banka e Shqipërisë �7

Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

�6 Banka e Shqipërisë Banka e Shqipërisë �7

rritja e pagave në sektorin e industrisë dhe ndërtimit shënoi një normë 
më të lartë, përkatësisht rreth 23% dhe 19%. Pagat u rritën me një normë 
më të ulët në sektorin e shërbimeve prej rreth 12%, 28 pikë përqindjeje më 
pak se gjatë tremujorit të dytë të vitit. Paga minimale e miratuar dhe pagesat 
për papunësinë nuk kanë ndryshuar që prej vitit 2006, ndërkohë që numri i 
personave që përfitojnë pagesë papunësie ka ardhur në rënie. 

Tabelë 1�. Paga mesatare, paga minimale dhe ndihma ekonomike (në mijë lekë).
T1-06 T2-06 T3-06 T4-06 T1-07 T2-07 T3-07

Paga mesatare mujore në sektorin shtetëror 27,333 27,606 28,950 31,400 31,850 31,850 35,650
Paga bazë minimale mujore 11,800 11,800 14,000 14,000 14,000 14,000 14,000
Ndihma mesatare mujore për familje
-e plotë 2,442 2,455 2,477 2,883 2,621 2,536 2,482
-e pjesshme 1,836 1,800 1,995 1,960 1,747 1,784 1,835

Burimi: INSTAT, Konjuktura, Tremujori i tretë, 2007.

Grafik 25. Ecuria e pagës në sektorin
e industrisë dhe ndërtimit.

Grafik 26. Ecuria e pagës mesatare në
sektorin publik (rritje vjetore, në përqindje).

SHëNIME

1 Që prej fillimit të vitit 2007 çmimi është rritur me më shumë se 80 për 
qind.

2 Inflacioni vjetor sipas muajve: korrik 2.1%; gusht 4.2%; shtator 4.4%; 
tetor 4.2%, nëntor 3.5%, dhjetor 3.1%.

3 Norma e inflacionit në muajin janar është llogaritur bazuar në shportën e 
re të konsumit (INSTaT, Indeksi i çmimeve të konsumit, janar 2008).

4 vlerat e inflacionit të grupit ushqime, në tremujorin e katërt të vitit, në Itali 
dhe greqi ishin të larta respektivisht 3.8% dhe 4.6%.

5 rritja mesatare vjetore për periudhën janar’99-korrik’07 rezulton rreth 
vlerës zero për qind.

6 Shkak i rritjes së madhe të inflacionit të kategorisë “Strehim” në fundin e 
vitit 2006 ishte rritja e konsiderueshme e tarifave të paguara nga studentët 
për konviktet, ndërsa për kategorinë “Mallra të administruar” ishte rritja e 
çmimit të energjisë në muajin gusht të këtij viti, me 14 %.

7 rritja e çmimit të bukës dhe të drithërave, përfshirë dhe disa produkteve 
të tjera përpunuara. 

8 Një përqasje e përshtatshme e saj është inflacioni bazë.
9 Norma vjetore e inflacionit total për vitin 2007 ishte 3%. 
10 Ushqimet në shportën e llogaritjes së indeksit të çmimeve të mallrave të 

tregtueshëm zënë rreth 70%. 
11 Kjo vlerë është pothuajse e njëjtë me treguesin e çmimeve të prodhimit 

për tremujorin e katërt të vitit 2007, sipas vrojtimit të besimit të biznesit. 
12 Tregtia e jashtme me to zë 68% të totalit.
13 Burimi: Departamenti i Kërkimeve, Zyra e Produkteve, FMN.
14 Inflacioni mesatar vjetor i këtij grupi gjatë viteve 1999 – 2006 ka qenë 

0.6%.
15 Që prej muajit mars’03 deri në muajin qershor’05, norma bazë ka patur 

një prirje rënëse, për të qëndruar e pandryshuar në nivelin 5% (vlera më e ulët 
historike) deri në muajin qershor’06. Masa monetare ka ardhur në rritje që 
nga viti 2003, duke kulmuar në vitin 2006.

16 Kjo lidhej me faktin që rritja e çmimit të energjisë në vitin 2005 nuk 
rezultonte më në shifrën e inflacionit, si pasojë e shuarjes së këtij efekti.

17 Inflacioni bazë vjetor dhe inflacioni total vjetor në tremujorin e katërt të 
vitit 2007 ishin 3.6%. 

18 Në tremujorin e tretë u organizuan dhe ankande të marrëveshjeve të 
anasjellta të repos me maturim njëmujor dhe tremujor. 

19 Në muajin qershor, kompania “Moody Investors Service” e renditi 
Shqipërinë në kategorinë B1, përsa i përket aftësisë së qeverisë së saj për të 
paguar borxhet. 

20 NEEr – kursi nominal efektiv i këmbimit, i llogaritur kundrejt dy monedhave 
sipas një peshe të përafërt që zënë në tregtinë me jashtë, euro (80 për qind ) 
dhe usd (20 për qind). Një rritje e NEEr do të thotë mbiçmim i lekut.

21 rEEr- kursi real efektiv i këmbimit i deflatuar me IÇK-të e partnerëve 
kryesorë.

22 gjithashtu, ritmi i ulët i M2 kundrejt realizimit të huamarrjes së brendshme 
të sektorit publik, pasqyron rialokimin dhe kryerjen e kësaj të fundit pjesërisht 
në monedhë të huaj.

23 Ecuria e raportit të parasë jashtë bankave ndaj M3 shfaq sezonalitet 
përgjatë vitit.

24 Objektivi i “Kredisë neto për qeverinë” është rregulluar për efekt të “të 
ardhurave nga privatizimi”, “letrat me vlerë për mbulimin e rivlerësimit të 
BSh” si dhe është marrë parasysh zhvendosja e shpenzimeve në dy javët e 
para të muajit janar të viteve 2006 dhe 2007.

25 Sipas rezultateve paraprake të vrojtimit për aktivitetin kreditues të bankave 
tregtare në gjashtëmujorin e dytë të vitit 2007. 

26 Në dhjetor 2006, Banka e Shqipërisë miratoi një ndryshim në rregulloren 
“Për administrimin e rrezikut të kredisë”, që ka hyrë në fuqi në mars të vitit 
2007, sipas të cilës rriten kërkesat për kapital për banka me rritje të kredisë 
tej një norme të caktuar.

27 Në bazë vjetore, defici tregtar u thellua me 32% krahasuar me të njëjtën 
periudhë të vitit 2006. 

28 Në bazë vjetore, eksportet dhe importet e mallrave me austrinë dhe 
Britaninë e Madhe janë rritur me 37% dhe 16%.

29 rritja vjetore e importit të kategorisë “makineri, pajisje dhe pjesë këmbimi” 
dhe “materiale ndërtimi dhe metale” ka qenë përkatësisht 29% dhe 24%.

30 Një vlerë prej 48% ndaj vlerës së përgjithshme të eksporteve për periudhën 
janar-dhjetor 2007, kundrejt vlerës prej 54% në vitin 2006 dhe 58% në vitin 
2005. 

31 Konkretisht, është supozuar që sektori i bujqësisë do të paraqesë një 
përmirësim të lehtë në krahasim me vitet 2006-2007; sektori i industrisë do 
të vazhdojë të rritet me ritme të krahasueshme me ato të vitit 2007; sektori i 
ndërtimit do të rritet më tepër se në 2007, por më pak se në vitet 2005 dhe 
2006 për shkak të ngopjes së tregut; sektorët e tregtisë dhe të shërbimeve të 
tjera pritet të rriten me ritme të njëjta me ato të vitit 2007, dhe rritja e sektorit 
të transportit dhe telekomunikacionit mund të ketë një rënie të lehtë, për 
shkak të ngadalësimit të aktivitetit të telekomunikacionit. 

32 Në këtë sektor përfshihet nënsektori i tregtisë, hotele-restorante, i 
transportit, i telekomunikacionit dhe shërbimeve të tjera si ndërmjetësimi 
financiar. 

33 Krahasimi ka për bazë tremujorin e dytë të vitit 2007.
34 Shitjet e kategorisë “ushqim, pije dhe duhan” shënojnë një rënie 

vjetore prej 28%, ndërsa dy kategoritë e tjera një rritje vjetore të shitjeve prej 
përkatësisht 51% dhe 48%. 

35 Kjo rritje është shprehur në bazë vjetore, dhjetor 2006-dhjetor 2007.
36 Në uljen e vëllimit të ndërtimeve të reja mund të ketë ndikuar mungesa e 

dhënies së lejeve të reja të ndërtimit për një kohë relativisht të gjatë. 
37 Ecuria e këtij indeksi i referohet qytetit të Tiranës.
38 U vu në zbatim në gjashtëmujorit të dytë të vitit 2007.
39 rritja mesatare vjetore e këtij zëri për 5 vitet më të fundit është rreth 

23%.
40 Si rezultat i mungesës të të dhënave për muajin dhjetor, analiza nuk është 

tremujore, ndaj janë shfrytëzuar të dhënat kumulative për muajin nëntor të 7 
viteve të fundit.

vlera që përfaqëson financimin e brendshëm përfshin : Emetimin e letrave 
me vlerë (obligacione dhe bono) (+)

Të ardhurat nga privatizimet (+)

Teprica aktuale e likuiditetit të Qeverisë në fund të çdo periudhe përkatëse (-).
41 Bono thesari 3, 6 dhe 12-mujore.
42 Borxhi i qeverisë deri në fund të nëntorit është rritur me 11.7 mld lekë 

nëpërmjet emetimit të letrave me vlerë, ndërsa huamarrja e huaj në vlerë 
nominale është 2.1 mld lekë.

LEKSION I gUvErNaTOrIT Të BaNKëS Së 
SHQIPërISë, Z.arDIaN FULLaNI
Në Universitetin e Bocconi-t “Konvergimi i ekonomive dhe i institucioneve të 

Evropës juglindore drejt BE-së: Pikëpamja e Shqipërisë” 
10 tetor 2007, Milano, Itali 

Zonja dhe zotërinj, mirëdita!

Të nderuar studentë, jam i lumtur që dal përpara jush sonte. Ky është një 
rast shumë i mirë dhe unë jam i kënaqur që po ndaj me ju disa nga mendimet 
dhe pikëpamjet e mia mbi vendin tim dhe mbi rajonin e Ballkanit.

1. PaK FjaLë MBI SHQIPërINë

Do të doja ta filloja prezantimin tim duke thënë pak fjalë mbi vendin tim, 
mbi zanafillën, të kaluarën dhe e të tashmen e tij.

Shqipëria është një vend i vogël në Evropën juglindore, i lagur nga deti 
adriatik dhe nga deti jon, dhe në kufi me greqinë, Maqedoninë, Kosovën 
dhe Malin e Zi.

Sot, njihet botërisht se shqiptarët janë një nga popujt më të lashtë të Evropës 
juglindore. Të gjitha të dhënat të çojnë në faktin se ata janë pasardhës të 
ilirëve. autorët e lashtësisë tregojnë se ilirët ishin njerëz miqësorë dhe mikpritës, 
të njohur për trimërinë dhe guximin e tyre në luftë. gratë ilire kishin status të 
barabartë me burrat, edhe për sa i përket të qenurit prijëse të bashkësive 
fisnore. Toka e Ilirisë ishte e pasur me minerale hekuri, bakri, ari, argjendi 
dhe ilirët ishin mjaft të aftë në nxjerrjen dhe përpunimin e metaleve. ata ishin 
mjeshtër të mëdhenj në ndërtimin e anijeve dhe madje, detarë shumë të aftë. 
Në të vërtetë, galerat e tyre të lehta dhe të shpejta të njohura si “liburne” ishin 
të ndërtuara aq mirë, saqë romakët i trupëzuan ato në flotën e tyre si një lloj 
luftanijeje të quajtur “Liburnia”.

Oratori i famshëm romak Ciceroni, i mahnitur nga bukuria e apollonisë e 
quajti atë në Philippics, si magna urbs et gravis – një qytet madhështor dhe 
i rëndësishëm. Në shekullin e parë p.k., Oktavian augusti studioi filozofi në 
apolloni, deri në momentin që dëgjoi për vrasjen e Çezarit në Senat dhe u 
kthye që të bëhej perandori i ardhshëm romak.

Më shumë se një mijë vjet më pas, kalaja e Skënderbeut në qytetin malor 
të Krujës, u bë mjaft e rëndësishme për popullin shqiptar, pasi përforcoi 
solidaritetin e tij, e bëri më të vetëdijshëm për identitetin kombëtar dhe më vonë 
shërbeu edhe si burim i madh frymëzimi në luftën e tij për bashkim kombëtar, 
liri dhe pavarësi. arritjet ushtarake të Skënderbeut zgjuan interesimin dhe 
admirimin e shtetit papal, të venecias dhe të Napolit, të cilat gjendeshin të 
kërcënuara nga forcat e fuqizuara otomane përtej adriatikut.

Kushdo që ka vizituar Shqipërinë është mrekulluar nga bukuritë dhe nga 
shpirti i banorëve të saj. Mjaft figura të shquara botërore ishin aq të prekur 
në vizitat e tyre, saqë bënë që emri i Shqipërisë të përjetësohej në kryeveprat 
e tyre artistike. 

Shqipëria gëzon famën e një toke me bukuri dhe romanticitet të lartë natyror. 
Të dyja këto karakteristika e kanë bërë atë më tërheqëse, më misterioze, 
më të ndaluar dhe më sfiduese për të huajt, qofshin ata udhëtarë, studiues, 
diplomatë apo tregtarë. Shumë prej tyre i janë referuar asaj si “Zvicra e 
Ballkanit” ose si “kopshti shkëmbor i Evropës juglindore”. Nga ana tjetër, 
izolimi i pazakontë i vendit nga pjesa tjetër e botës, si rezultat i terrenit të thyer 
malor, ka bërë që të huajt t’i referohen si “Tibeti i Evropës” ose si një vendi 
më të mistershëm sesa afrika Qendrore.

Historiani i madh anglez i shekullit të tetëmbëdhjetë Edward gibbon, duke 
folur për Shqipërinë, ka thënë se ajo është “një vend brenda fushëpamjes së 
Italisë, i cili është më pak i njohur sesa brendësia e amerikës”.

Largësia dhe izolimi i vendit u kthye në një legjendë dhe shumë shpesh, ato 
u bënë shkas për relacione dhe përshkrime të vendit dhe të njerëzve – madje 
edhe në libra dhe në enciklopedi – të cilat ngjanin më shumë me legjendat 
sesa me realitetin. Ndoshta për shkak të largësisë së saj romantike dhe për 
arsye të tjera, Shqipëria ka magjepsur vazhdimisht artistët, përfshirë këtu 
poetët, dramaturgët, kompozitorët dhe kohët e fundit, regjisorët e filmave 
dhe producentët e programeve televizive.

 
Shekspiri krijoi komedinë e tij “Nata e dymbëdhjetë në Iliri”, emër me të 
cilin Shqipëria njihej në kohët antike. Lord Bajroni, i cili vizitoi Shqipërinë 
jugore në vitin 1810, shkroi disa vargje prekëse për peizazhin e këtij vendi në 
poemën e tij “Çajlld Harold”.

 
“agimi lind; me të po çohen brigjet e Shqipëris’ së rreptë...  

çuka mjegull veshur, të lara prrenjsh të bardhë si dëbora..”

Në operën komike të Moxartit “Così fan tutte”, personazhet kryesorë 
mashkullorë, Ferrando dhe guglielmo, shfaqen në pjesën më të madhe si dy 
“fisnikë shqiptarë”, me një plan mendjehollë për të provuar dashurinë e të 
fejuarave të tyre.

U përpoqa t’ju sillja pak nga atmosfera e vendit tim nëpër shekuj. Duke 
qenë një udhëkryq, porta kryesore e lindjes drejt perëndimit, Shqipëria e sotme 
përfaqëson një faktor të rëndësishëm, roli i vetëm i së cilës është sigurimi i 
paqes dhe stabilitetit në rajon.

2. SHQIPërIa gjaTë TraNZICIONIT

Për shumë dekada me rradhë, Shqipëria u izolua nga vendet e tjera 
evropiane, përfshirë këtu edhe ato të Evropës Qendrore dhe Lindore, për shkak 



Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

42 Banka e Shqipërisë Banka e Shqipërisë 4�

Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

42 Banka e Shqipërisë Banka e Shqipërisë 4�

të centralizimit ekonomik të tejskajshëm dhe të ndjekjes së parimit të mbështetjes 
në forcat e veta. Tranzicioni solli një ndryshim strukturor të parimeve të filozofisë 
ekonomike. Forcat e tregut morën nën kontroll shpërndarjen e burimeve 
ekonomike dhe reduktimin e zhbalancimeve ekonomike ekzistuese. Ky proces 
çoi në rritjen e papunësisë, në uljen e prodhimit dhe të konsumit, në një kohë 
kur çmimet e mallrave të konsumit u rritën me mbi 100 për qind. Nën presionin 
e uljes së prodhimit dhe të zhvlerësimit të madh të monedhës vendase, rezervat 
valutore u zhdukën pothuajse menjëherë. Besimi i publikut ra në masë të madhe 
dhe shumë shqiptarë emigruan kryesisht në vendet fqinje. gjendja financiare 
gjithashtu, u përkeqësua në mënyrë të shpejtë. Siç e dimë, politika monetare nuk 
ekzistonte në atë kohë, pasi Shqipëria nuk kishte një bankë qendrore moderne. 

reformat e para strukturore u përqendruan në shkurtimin e subvencioneve 
për ndërmarrjet shtetërore në gjendje falimentimi, në liberalizimin masiv të 
çmimeve, në procesin e privatizimit dhe në reformën e tokës. ato u shndërruan në 
një nxitje të nevojshme për konsolidimin e shpejtë makroekonomik gjatë viteve 
1993 – 1995. gjatë viteve ‘90, rruga e Shqipërisë ka qenë mjaft e çrregullt, 
duke përbërë një nga përvojat më unike të tranzicionit. Ishte një eksperiment, 
një “provo e gabo!” nga të gjithë. Ishte kërkimi i të kuptuarit të rolit dhe të 
pozicionit në këtë ekonomi të re tregu; i rizbulimit të stimujve të sipërmarrjes 
private dhe të rrezikut që përfshihej në vendimmarrjen ekonomike. gjatë këtij 
procesi, shoqëria shqiptare hodhi themelet e konsolidimit makroekonomik që 
filloi me mijëvjeçarin e ri, si dhe të anëtarësimit në Bashkimin Evropian. Për 
një periudhë të gjatë kohore, ekonomia është rritur me rreth 6 për qind në vit, 
duke kontribuar në tendencën rritëse të PBB-së për frymë e duke kapur shifrën 
prej rreth 2.500 euro. Inflacioni ka qenë mjaft i qëndrueshëm, duke mbetur 
brenda intervalit tonë të synuar prej 2 – 4 për qind, i mbështetur nga politika 
e përgjegjshme monetare dhe fiskale. 

reformat e tjera strukturore përmirësuan funksionimin e ekonomisë së 
tregut. Privatizimi i ndërmarrjeve të mesme e të mëdha, privatizimi i ish-
bankave publike, modernizimi i kuadrit ligjor, si dhe shumë reforma të tjera të 
rëndësishme ndihmuan në ecurinë e mëtejshme të ekonomisë shqiptare. 

vitet e fundit, unë mendoj që vendi ka bërë hapa të konsiderueshëm në 
rrugën e tij drejt Bashkimit Evropian. Pasi humbëm shanset tona gjatë viteve 
‘90, unë mendoj se jemi në rrugën e duhur dhe personalisht, kam bindjen 
se distanca që na ndan nga destinacioni ynë përfundimtar, Brukseli, po 
shkurtohet dita-ditës. vitet në vijim kanë një rëndësi jetike për anëtarësimin 
në BE, duke qenë se Shqipëria po përgatitet për të ecur me këmbët e veta. 
Marrëveshja aktuale me FMN-në përfundon në fund të vitit 2008. Shpresoj 
që acquis Communautaire do të shndërrohet në një motor të jashtëm që do 
të drejtojë vendin tonë drejt familjes evropiane.

3. BaNKa E SHQIPërISë

Shqipëria krijoi për herë të parë institucionin e bankës qendrore në vitin 
1913. Ky institucion u krijua si rezultat i një marrëveshjeje të qeverisë së 

Ismail Qemalit me disa përfaqësues të një grupi bankar austro-hungarez dhe 
të Banca Commerciale Italiana. Institucioni nuk pati jetë të gjatë për shkak 
të shpërthimit të Luftës së Parë Botërore dhe aktiviteti i bankës rifilloi vetëm 
në vitin 1925, nën emrin e Bankës Kombëtare të Shqipërisë. gjatë viteve 
1944-1992, institucioni u quajt Banka e Shtetit Shqiptar, e cila në atë kohë 
ushtronte së bashku funksionet e një banke qendrore dhe ato të një banke 
tregtare. vetëm pas vitit 1992, në Shqipëri u vendos sistemi dynivelor dhe 
Banka e Shqipërisë mori funksionet e një banke qendrore moderne. Në bazë 
të ligjit të Kuvendit, ajo ka mandatin e autoritetit monetar dhe mbikëqyrës të 
vendit.

Objektivi kryesor i Bankës së Shqipërisë është arritja dhe ruajtja e stabilitetit 
të çmimeve. Duket se në këtë mënyrë, Banka e Shqipërisë ka gjetur zgjidhjen 
e dilemës së objektivit themelor të politikës monetare në favor të stabilitetit të 
çmimeve, i cili do të kontribuojë në një rritje të qëndrueshme dhe në arritjen 
e një ekuilibri të tregut të punës, në periudhën afatgjatë.

Nga një këndvështrim historik, që në fazat e para të tranzicionit, ne 
adoptuam regjimin e shënjestrimit monetar. Zgjedhja u bë duke besuar në 
thënien e Friedmanit se “inflacioni është kudo dhe gjithmonë një fenomen 
monetar”. Kontrolli i drejtpërdrejtë mbi rritjen e parasë, mbi rritjen e kredisë 
dhe mbi normat e interesit përbënin instrumente operacionale të politikës 
monetare, që kishin për qëllim kontrollin e ofertës së parasë, e cila shërben 
si objektiv i ndërmjetëm. 

Për të arritur objektivat monetarë, u zgjodh një regjim i luhatshëm i kursit 
të këmbimit. Format e tjera të regjimeve të kursit të këmbimit nuk u diskutuan 
asnjëherë, për shkak të mungesës së rezervave të mjaftueshme valutore e për 
pasojë, të paaftësisë për të mbështetur një normë fikse të monedhës vendase. 
Për më tepër, regjimi fleksibël u zgjodh si një stabilizator automatik i rritjes së 
shpejtë të deficitit korent. Si rrjedhojë, zgjedhja midis alternativave të ndryshme 
të programit të stabilitetit ishte e kushtëzuar (dhe e thjeshtë).

Në përgjithësi, ky regjim ka rezultuar i suksesshëm dhe vazhdon të jetë ende 
kuadri operativ i politikës monetare. Unë kam bindjen, se suksesi i tij është 
përcaktuar nga ndërhyrjet financiare të pakta dhe nga tregjet e pazhvilluara 
financiare. Marrëdhënia e supozuar e qëndrueshme ndërmjet parasë dhe 
transaksioneve mundësoi një programim të sigurtë monetar, të bazuar në 
ekuacionin e këmbimit të Fisherit. Megjithatë, me rritjen e efikasitetit dhe 
të shpejtësisë së ndërmjetësimit financiar dhe me vënien në lëvizje të risive 
financiare, kjo politikë është vjetëruar. Banka e Shqipërisë është zhvendosur 
nga kontrolli i drejtpërdrejtë i parasë, drejt kontrollit jo të drejtpërdrejtë të 
ofertës së parasë në ekonomi.

Në kontekstin e rishikimit të mënyrës së drejtimit të politikës monetare 
gjatë viteve të fundit, ne i kemi kushtuar pjesën kryesore të burimeve tona 
kërkimore dhe analitike të kuptuarit më mirë të lidhjes dhe të shkakësisë midis 
inflacionit dhe faktorëve ekonomikë, që kanë ndikim mbi të në kuadrin e 
ekonomisë shqiptare. gjatë kësaj periudhe, ne kemi harmonizuar në politikën 

tonë, elemente të rëndësishme të politikës monetare, të cilat përcaktojnë 
karakteristikat kryesore të regjimit të inflacionit të shënjestruar. Ekspertë të 
ndryshëm të politikës monetare, të njohur në arenën ndërkombëtare kanë 
krahasuar kuadrin aktual të politikës monetare me kuadrin e plotë të inflacionit 
të shënjestruar.

gjatë viteve të fundit, Banka e Shqipërisë ka bërë publik një objektiv 
numerik prej 3 për qind, me një zonë tolerance +/-1 për qind për 
inflacionin e 12 muajve të ardhshëm. Për më tepër, norma e marrëveshjeve 
të riblerjes me maturim njëjavor është kthyer në instrumentin më të 
rëndësishëm sinjalizues të politikës monetare. Ne ende jemi në procesin 
e kërkimit empirik dhe të kuantifikimit të kanaleve të transmetimit 
monetar, me vëmendje të veçantë mbi eficiencën e tregjeve ndërbankare.  
 
Më duhet të pranoj se efektiviteti i politikës tonë monetare është rritur. Në 
përgjithësi, ne jemi të kënaqur me reagimin e normës së interesit, e cila 
modelon zhvillimet e normës bazë të Bankës së Shqipërisë në një vonesë të 
duhur kohore. gjithashtu, komunikimi në rritje dhe më efikas me publikun 
reflektohet në ruajtjen e pritshmërive të inflacionit, të cilat ankorohen në 
objektivin numerik të shpallur nga Banka e Shqipërisë. Ne jemi të kënaqur 
të konstatojmë se rezultatet e vrojtimeve të besimit të konsumatorit dhe të 
biznesit, si edhe vrojtimet mbi pritshmëritë e tregjeve financiare dëshmojnë 
për këto tendenca. Dihet se këto përfundime janë rezultat i vëmendjes së 
vazhdueshme që i është kushtuar përmirësimit konstant të kuadrit institucional 
dhe rregullativ, nën të cilin vepron Banka e Shqipërisë. Në veçanti, kjo vlen për 
aspektin e pavarësisë, të transparencës dhe të përgjegjshmërisë. Institucionet 
vendase dhe të huaja janë të vetëdijshme për faktin se statusi i pavarësisë 
ligjore dhe reale të Bankës së Shqipërisë gëzon standarde të kënaqshme. 
Nga ana tjetër, ne besojmë se pavarësia përfaqëson një proces dinamik e jo 
një proces statik. Për rrjedhojë, ne kemi adoptuar praktika bashkëkohore të 
komunikimit, me qëllim shpjegimin e vendimeve tona publikut shqiptar. 

Ky proces është konkretizuar në përmirësimin e vazhdueshëm të raportit të 
politikës monetare, në komunikimin zyrtar të Këshillit Mbikëqyrës lidhur me 
vendimet e politikës monetare, në përmirësimin e analizave dhe të kërkimeve, 
dhe e fundit por jo më pak rëndësishmja, në aktivitetin publik të shpeshtë 
të guvernatorit të Bankës së Shqipërisë, mbajtur me grupe të ndryshme të 
interesit në të gjithë vendin. Të gjitha këto të marra së bashku kanë përmirësuar 
aftësinë e të kuptuarit të publikut dhe ndërtimin e pritshmërive nga ana e tij 
lidhur me zhvillimet aktuale dhe ato të ardhshme të inflacionit dhe të aktivitetit 
ekonomik.

Mënyra e komunikimit të Bankës së Shqipërisë ka rritur më tej 
përgjegjshmërinë, besueshmërinë dhe autoritetin tonë përpara publikut 
shqiptar. gjatë 2–3 viteve të fundit, ne kemi rritur rolin tonë në programet 
afatshkurtra dhe afatmesme të zhvillimit ekonomik dhe financiar. Që nga 
fillimi i periudhës së tranzicionit, programi ekonomik është hartuar dhe 
zbatuar me mbështetjen e programeve të FMN-së. Programi aktual do të 
përfundojë në vitin 2008. Duke filluar nga viti 2009, Banka e Shqipërisë dhe 

autoritetet e tjera shqiptare do të marrin tërësisht pronësinë e hartimit dhe 
të zbatimit të politikave financiare dhe monetare. Ndërkohë bashkëpunimi 
ynë me Fondin Monetar Ndërkombëtar do të vazhdojë sipas artikullit Iv, për 
më tepër, ndihma e FMN-së do të shihet gjithmonë si një faktor i mirëpritur 
dytësor. 

Në këtë kuadër, Banka e Shqipërisë ka bashkëpunuar me institucione të 
rëndësishme shqiptare, së pari dhe më së shumti me autoritetet fiskale, me 
banka qendrore evropiane të ndryshme, këshilltarë financiarë ndërkombëtarë 
dhe akademikë, për të identifikuar regjimin e ri të politikës monetare. regjimi 
i ri duhet të jetë eficient, i parë në dritën e ndryshimeve të fundit në tregjet 
financiare dhe më e rëndësishmja, ai duhet të sigurojë pika referimi të 
shëndosha për politikën monetare dhe për sovranitetin e saj. 

Më lejoni të përshkruaj shkurtimisht karakteristikat kryesore të regjimit të ri 
që ne mendojmë të zbatojmë.

A. regjimi i politikës monetare. Sikurse e përmenda më lart, kemi më 
shumë se dy vjet që po punojmë për regjimin e ri. gjatë gjithë kësaj periudhe, 
kemi rrahur mendime dhe kemi studiuar në mënyrë të hollësishme regjimin 
e inflacionit të shënjestruar në formën e plotë të tij. Siç mund ta kuptoni fare 
thjesht, jemi gati të fillojmë zbatimin e këtij regjimi në fillim të vitit 2009. analizat 
tona tregojnë, se duke pasur parasysh karakteristikat aktuale dhe zhvillimet e 
pritshme të tregjeve financiare, inflacioni i shënjestruar siguron zgjedhjen më 
të mirë të politikës monetare për të ardhmen. Një histori relativisht e gjatë e një 
inflacioni të ulët dhe të qëndrueshëm, një politikë monetare eficiente, një sistem 
bankar i shëndoshë, një kurs këmbimi valutor i luhatshëm, një konsolidim fiskal 
dhe së fundi, por jo më pak e rëndësishmja, një kuadër i përshtatshëm dhe i 
besueshëm institucional, janë faktorë të rëndësishëm, të cilët na kanë bindur 
në suksesin potencial të regjimit të inflacionit të shënjestruar.

B. Kuadri institucional. Harmonizimi i politikës monetare dhe i asaj fiskale 
do të vazhdojë të përbëjë një sfidë. Besoj se suksesi i gjatë dhe pavarësia 
e vërtetë e politikës monetare arrihen me funksionimin e duhur të kësaj 
lidhjeje të njëkohshme. Kushtetuta e Shqipërisë dhe ligji aktual “Për Bankën e 
Shqipërisë” i japin ekskluzivisht Bankës së Shqipërisë përgjegjësinë për hartimin 
dhe zbatimin e politikës monetare. Ne besojmë, se ky kuadër ligjor dhe 
aspiratat dhe angazhimet e shoqërisë shqiptare për kriteret e konvergjencës 
së Maastrichtit japin siguri për një përputhje të politikës monetare dhe të asaj 
fiskale, në të ardhmen. 

C. Eficienca e tregut financiar. Shqipëria është një ekonomi e vogël, e hapur 
dhe tejet e euroizuar. Në përgjithësi, tregjet financiare karakterizohen nga 
vëllime të ulëta tregtare dhe nga një paqëndrueshmëri e normave të interesit. 
Kjo gjendje përfaqëson një përqendrim të lartë të mjeteve dhe detyrimeve në 
sistemin bankar si dhe një ofertë shumë të kufizuar të instrumenteve financiare 
në monedhën vendase. Për këtë arsye, ne jemi treguar shumë agresivë në 
drejtim të hartimit dhe të nxjerrjes së një sërë rregullave të rinj për kuadrin 
operacional. rregullorja e re ka për qëllim rritjen e eficiencës së aftësisë së 

tregut ndërbankar të huamarrjes. ajo gjithashtu, synon të ulë shpeshtësinë 
e organizimit të ankandeve të bonove të thesarit, si dhe të përmirësojë 
rregulloren “Mbi rezervën e detyruar”. Objektivi ynë është që kjo paketë të 
vihet në zbatim që në fillim të vitit 2008. 

D. Stabiliteti financiar. Ky proces ka përparuar me rritjen e aktivitetit 
bankar. Megjithatë, më duhet të pranoj se rritja dhe konsolidimi i aktivitetit 
bankar shoqërohet me rritje të shpejtë të kredisë për ekonominë. Kjo rritje 
e shpejtë e kredisë është kthyer në sfidën e momentit. Por unë besoj, se 
eficienca dhe shëndeti i sistemit financiar është një proces dinamik dhe 
një sfidë e vazhdueshme. Shpesh, kjo sfidë mund të shkaktohet dhe nga 
tregjet financiare ndërkombëtare. globalizimi i tregjeve financiare ka rritur 
rrezikun e kontaminimit. Zhvillimet e fundit në huatë hipotekore, të cilat u 
jepen individëve me cilësi të ulët të kredisë, duhet të na kujtojnë përherë që 
surprizat nuk mbarojnë kurrë; e këto surpriza e bëjnë gjithmonë më të vështirë 
ekuilibrin midis politikës monetare dhe stabilitetit financiar.

Dëshiroj të bëj të qartë se me stabilitet financiar unë nuk po flas vetëm për 
mungesën e një krize financiare, por për një sistem financiar që funksionon 
siç duhet. Unë mendoj, se rregulloret tejet të shtrënguara, të cilat në mënyrë 
përfundimtare minimizojnë të gjitha rreziqet, nuk çojnë në rritje të qëndrueshme. 
Kështu që, sfida e vërtetë për të cilën ne punojmë shumë është të gjejmë një 
ekuilibër optimal ndërmjet liberalizimit, i cili nxit forcat e tregut dhe risitë 
financiare, me pasojat negative që rrjedhin nga dështimet e mundshme të 
tregut dhe nga krizat e mundshme financiare. 

4. rajONI I BaLLKaNIT: PrIrjET DHE KaraKTErISTIKaT KryESOrE

Të dashur studentë,

Pjesa e mbetur e diskutimit tim do të përfshijë disa përfundime të arritura 
mbi zhvillimet në rajonin e Evropës juglindore. Do të komentoj shkurtimisht 
problemet dhe karakteristikat e përbashkëta të rajonit dhe do të shpreh 
mendimin tim, lidhur me drejtimin e mundshëm të zhvillimit dhe të konvergimit 
në politika. 

Kohët e fundit, guvernatorët e bankave qendrore të rajonit kanë qenë 
vazhdimisht të shqetësuar për çështjet, që lidhen me veprimtarinë e sistemit 
bankar, me efektivitetin e tregut, me stabilitetin financiar, me ekspozimin ndaj 
rrezikut dhe sigurisht, me rolin e bankës qendrore. I gjithë ky diskutim bëhet 
në kontekstin e aspiratave rajonale për integrimin në Bashkimin Evropian. 

jo vetëm pse jam guvernator, por sepse kjo është dhe filozofia ime, kam 
arritur të besoj se nuk mund të ketë integrim të vërtetë politik, kulturor dhe 
shoqëror, pa një integrim të arsyeshëm financiar. Unë ndaj të njëjtin mendim 
me vlerësimet e tjera evropiane, për vlerat dhe rëndësinë e konsolidimit të 
shoqërisë demokratike dhe për përqafimin e mendësive të reja shoqërore dhe 
kulturore. Me të vërtetë, mendoj se procesi i transformimit, që ka ndryshuar 

shoqëritë tona që nga momenti i rënies së Murit të Berlinit, është i pakthyeshëm. 
Pyetja e duhur do të ishte, sa kohë duhet që të përfundojë ky proces? Besoj 
se hedhja e themeleve të forta për shpërndarje efektive të mbështetjes dhe të 
ndërmjetësimit financiar do ta shkurtonte mjaft kohën e përfundimit të këtij 
procesi. Kjo do të siguronte gjithashtu, kuadrin e duhur të infrastrukturës për 
objektivat e integrimit dhe do ta plotësonte këtë proces me mbështetjen e 
iniciativave private. 

Një rajon i zhvilluar dhe financiarisht i integruar do të jetë më tërheqës për 
investitorët e huaj strategjikë, duke hapur rrugën drejt projekteve të zhvillimit rajonal, 
veçanërisht të atyre që lidhen me infrastrukturën, me tregun e punës dhe me pronat e 
patundshme, ku bankat e rajonit mund të jenë financuese dhe bashkëfinancuese. 
Nëse do të më kërkonin që të përkufizoja me fjalë të thjeshta mënyrën se si e 
kuptoj unë procesin e konvergimit, përgjigjja ime do të ishte shumë e thjeshtë: 
Konvergim do të thotë tërësia e standardeve, që lidhen me kriteret e ecurisë 
dhe me reformat strukturore. Kjo do të thotë, se çdo vend duhet të zbatojë 
standardet që rrjedhin nga acquis Communautaire dhe nga kode të ndryshme 
ndërkombëtare (Bazel II). ato gjithashtu, duhet të hedhin hapa të shpejtë në 
drejtim të përmirësimit të ekonomisë, të shoqërisë, të kulturës dhe të mjedisit. 
Mendoj se kjo, përbën një domosdoshmëri për nxitjen e eficiencës së tregut 
financiar në mbarë rajonin.

Më lejoni të bëj një përmbledhje të sistemit financiar në rajon, sipas 
karakteristikave të mëposhtme: 

- Sistemi mbizotërohet nga bankat tregtare. roli i ndërmjetësit financiar 
i institucioneve të tjera financiare është i dobët. Industria e sigurimeve në 
pjesën më të madhe të vendeve të rajonit është krejtësisht e vogël dhe e 
pazhvilluar. Një qeverisje e varfër tradicionale, praktika të papërshtatshme të 
administrimit të rrezikut dhe mungesa e besimit të konsumatorit kanë kufizuar 
totalin e mjeteve të zotëruara nga këto institucione, duke kufizuar në të njëjtën 
kohë deri diku mundësinë për të paraqitur një burim të rrezikut sistemik ndaj 
sektorit financiar. Megjithatë, zgjerimi i shpejtë i këtij sektori në disa vende, 
përfshirë Shqipërinë, kërkon hartimin e kuadrit të duhur ligjor mbi veprimtarinë 
e kompanive të sigurimit, si dhe forcimin e kuadrit mbikëqyrës. Ndërmjetës të 
tjerë financiarë, të tillë si aktivitetet e leasing-ut janë rritur ndjeshëm vitet e fundit 
(Serbi, Bosnje dhe Hercegovinë), duke përfaqësuar një burim të rëndësishëm 
financues për investimet fikse dhe për ndërmarrjet e vogla dhe të mesme. 
Subjektet që ofrojnë mikrokredi, mjaft prezente në Bosnje dhe Hercegovinë, 
janë krijuar kryesisht me fonde të dhuruara, por gjatë viteve të fundit, e kanë 
zhvendosur burimin e financimit të tyre drejt kredive bankare. Konsolidimi në 
unione më të mëdha të kreditit do të ofrojë mundësinë për kredi më të mëdha 
dhe sigurimin e shërbimeve të ngjashme bankare. Programi për vlerësimin 
e Sektorit Financiar (FSaP) ka evidentuar fuqizimin e mëtejshëm të kornizave 
mbikëqyrëse, pavarësisht faktit se mbikëqyrja e unifikuar nën një agjenci 
mbikëqyrëse të vetme konsiderohet ende si e pa si e parakohshme. Tregjet e 
kapitalit dhe të parasë janë të vogla ose joekzistente. Në këtë fazë të zhvillimit 
është e nevojshme që politika e institucioneve rregullatore të fokusohet në 
përmirësimin e infrastrukturës dhe të qeverisjes.

- rreth 100 për qind e kapitalit të sistemit bankar në rajon zotërohet nga 
kapitali privat, ku mbizotëron në mënyrë të dukshme ai i huaj. Sistemi bankar 
në rajon përbën nga 40 për qind të totalit të aktiveve ndaj PBB-së në Maqedoni, 
në 119 për qind të totalit të aktiveve ndaj PBB-së në Kroaci dhe mbizotërohet 
nga banka me kapital privat të huaj ose me kapital të përbashkët. Privatizimi i 
bankave të mëdha shtetërore ka përfunduar në të gjitha vendet, përveç Serbisë, 
duke përbërë rreth vetëm 38 për qind të kapitalit të përgjithshëm në sistemin 
bankar. Sistemi mbizotërohet nga një numër i kufizuar i bankave të mëdha 
evropiane, të cilat janë të pranishme në të gjitha vendet e rajonit. Së fundmi, 
vërehet edhe një rritje e interesit nga ana e grupeve të tjera bankare. 

- Ndërmjetësimi financiar në rritje, vitet e fundit ka çuar në një zgjerim të 
shpejtë të kredisë. Kjo prirje, pasqyron një integrim financiar në rritje me vendet 
anëtare të Bashkimit Evropian dhe mbështet rritjen e tregtisë, të investimeve, si dhe 
forcimin institucional. Zgjerimi i sektorit financiar dhe të ardhurat nga kursimet 
në valutë mund ta mbështesin fuqimisht procesin e konvergimit real. Megjithatë, 
edhe rritja e raportit të kredisë ndaj PBB-së, nga 23 për qind në Maqedoni në 76 
për qind në Kroaci, shton shqetësimet për një boom të mundshëm të kreditimit. 
vlen të theksohen disa prirje të rëndësishme: Përbërja e kredisë mbizotërohet 
nga kredia konsumatore dhe më pak nga kredia për biznese; raporti kredi/
depozitë është rritur vazhdimisht duke dëshmuar për gatishmërinë e bankave 
për të zgjeruar aktivitetin e tyre kreditues me një ritëm më të shpejtë sesa rritja 
e kursimeve. Megjithatë, mesatarja e raportit kredi/depozitë për rajonin është 
akoma nën nivelin e vendeve të reja anëtare të Bashkimit Evropian. Në pjesën 
më të madhe, kredia është në monedhë të huaj, si rezultat i euroizimit të lartë 
të ekonomive dhe të normave më të ulëta të interesit në monedhë të huaj; një 
ndryshim tjetër strukturor në portofolin e kredive, lidhet me prirjen në rritje drejt 
kreditimit afatgjatë, e cila të paktën në tre vende të rajonit (Shqipëri, Maqedoni 
dhe Bosnjë dhe Hercegovinë) përbënte 50 për qind ose më shumë të totalit 
të kredisë; diferenca midis normave të interesit të depozitave dhe të kredive 
mbetet e lartë. Mund të jepen shpjegime të ndryshme për këtë fenomen, të tilla 
si mungesa e efektivitetit dhe e konkurrencës ndërmjet bankave, rreziqe të larta 
të primeve të ekonomive në periudhën e tranzicionit, probleme me kolateralin, 
pengesa të sistemit ligjor etj.. Megjithatë, ia vlen të përmendim se diferenca 
midis interesave të depozitave dhe të kredive ka pësuar rënie vitet e fundit, si 
rezultat i konkurrencës në rritje në sistemin bankar.

Pavarësisht këtyre karakteristikave duhet të pranohet, se sipas standardeve 
evropiane, pjesa që zë sistemi bankar në ekonomi është relativisht e vogël. 
Totali i mjeteve aktive bankare, i matur si përqindje ndaj PBB-së, tregon se 
rajoni ynë është mbrapa në krahasim me ekonomitë e zhvilluara. Ndërkohë, 
masat prudenciale identifikojnë probleme që lidhen me cilësinë e portofolit të 
kredive, si dhe që shpejtësia e rritjes është tej asaj që përgjithësisht mund të 
pranohet si e shëndoshë. rreziqet, që zakonisht shoqërojnë rritjen e shpejtë të 
kredisë mundet që jo shumë larg, të ushtrojnë presione në politikën monetare 
dhe në stabilitetin financiar.

Për mendimin tim, integrimi i ngadaltë i sistemit financiar dhe i ekonomisë 
reale të vendeve të rajonit përbën, ashtu sikurse dhe tregjet financiare 

ndërkombëtare, një tjetër problem madhor të rajonit. Ky problem, mund të 
rëndohet edhe më, po të kemi parasysh strukturën e kapitalit tejet të integruar 
të sistemit bankar në rajon. 

veprimet huadhënëse e huamarrëse ndër-rajonale ose format e tjera të 
flukseve financiare ndërkombëtare vazhdojnë të jenë relativisht të pakta. 
Me stabilizimin e ekonomisë dhe riskedulimin e borxhit, këto vende dhe 
sektorët e tyre financiarë kanë nisur të integrohen dalëngadalë në tregjet 
ndërkombëtare. 

Këto zhvillime janë shoqëruar, e në disa raste, përshpejtuar nga indeksi 
i aftësisë së shërbimit të borxhit sovran që është ofruar për këto vende. 
Ndërkohë që sektorët financiarë dhe veçanërisht bankat tregtare, kanë 
përforcuar lidhjet e tyre ndërkombëtare dhe janë integruar në mënyrë 
graduale në tregjet financiare ndërkombëtare, konkurrenca në veprimtaritë 
bankare ndër-rajonale vazhdon të mbetet e kufizuar. aktiviteti huadhënës 
ndër-rajonal është rritur në mënyrë të ngadaltë në vendet e rajonit. 
Megjithatë, edhe në këtë drejtim ka mundësi për progres më të shpejtë. 
Hyrja e kapitalit të huaj në vendet për të cilat po flasim, është ende e ulët 
dhe në shumicën e rasteve, ai është tregues i paaftësisë së sistemeve tona 
financiare për të lehtësuar thithjen e investimeve të huaja në ekonomitë tona.  
 
Së fundi, duke patur parasysh prirjet e mësipërme të zhvillimit të ndërmjetësimit 
financiar, mund të evidentojmë disa burime specifike të rrezikut në rajon të 
cilat kërkojnë mjaft vëmendje, siç janë: rreziku i kredisë, rreziku i tërthortë i 
këmbimit valutor, si dhe rreziku që lidhet me krijimin dhe dominimin e degëve 
të bankave të huaja.

- rreziku i kredisë.

Normat e shpejta të rritjes së kredisë në disa vende të rajonit mund të 
konsiderohen si një paralajmërim, nëse ato shoqërohen me rritjen e raportit të 
kredive me probleme. Fatkeqësisht, ka të ngjarë që rritja e rrezikut të kredisë 
mund të nënvlerësohet. Përkeqësimi i cilësisë së kredive të disbursuara nuk 
është menjëherë i dukshëm, duke qenë se rritja e kredive të reja mund të 
ulë përkohësisht kreditë me probleme të raportuara. Kështu, problemet që 
lidhen me cilësinë e kredive shfaqen zakonisht më me vonesë. Si rrjedhojë 
e përkeqësimit të portofolit të kredive, po evidentohet një rrezik i ri në rritje 
i tkurrjes së kredidhënies. Kur bankat ndërgjegjësohen për shtrirjen dhe 
akumulimin e këtij fenomeni, ato mund të reagojnë duke ndërprerë ose 
pakësuar huadhënien. 

Në mënyrë të veçantë, dominimi i bankave të huaja në rajon mund të sjellë 
rreziqe të tjera, të shoqëruara me një tkurrje të kredidhënies. Për sa kohë 
degët e bankave të huaja realizojnë fitime të mëdha, ato e kanë të lehtë të 
thithin kapitale të reja nga shoqëritë-mëmë, duke qenë se janë përgjegjëse 
për një pjesë të vogël të portofolit të kredive të grupit bankar ndërkombëtar 
ku bëjnë pjesë. Nëse akumulimi i rrezikut të kredisë do të nënvlerësohet, 
bankat e huaja do të priren që të përcaktojnë tregues të ekzagjeruar për 

kthyeshmërinë nga kapitali (rOE). Dhe kur ato do të ndërgjegjësohen për 
këtë nënvlerësim, do të detyrohen të rrisin normën e provigjonimit për të 
kompensuar rivlerësimin në rritje të rrezikut të kredisë, duke reduktuar kështu 
parashikimet për kthyeshmërinë nga kapitali. Një gjë e tillë mund t’i detyrojë 
drejtuesit e grupeve të mëdha bankare që të mendojnë se objektivat e vendosur 
për rOE-në nuk mund të arrihen, e për rrjedhojë, të kundërpërgjigjen duke 
reduktuar huadhënien. 

Hyrja e grupeve të mëdha ndërkombëtare e rrit konkurrueshmërinë për të 
fituar huamarrës brenda gjithë sistemit bankar. Megjithatë, ekziston rreziku 
që rritja e kredisë të shoqërohet me standarde të ulëta të huadhënies, shtuar 
këtu edhe mungesën e informacionit financiar tek huamarrësit potencialë, 
rrezik ky që vazhdon të jetë një problem për rajonin. Siç e tregon edhe FSaP 
për Shqipërinë, në fushën e huadhënies për korporatat, bilancet e shoqërive 
dhe pasqyrat e të ardhurave mund të ndryshohen për t’iu shmangur taksave, 
ndërkohë që informacioni mbi të ardhurat e individëve nga remitancat është 
i pasaktë dhe i paverifikueshëm. 

Çmimet në rritje të pasurive të patundshme në rajon e kanë nxitur 
huadhënien, duke përdorur gjerësisht këto pasuri si kolateral për kreditë. 
rritja e vazhdueshme e këtyre çmimeve mund të çojë në një ekspansion të 
kredive dhe nëse tregu i pasurive të patundshme bëhet më spekulativ dhe më i 
ndjeshëm nëpërmjet kredive bankare, një rënie e kërkesës mund të shkaktojë 
ulje të çmimeve në këtë treg, duke çuar si në rënien e vlerës së kolateraleve 
edhe në atë të aftësisë paguese të huamarrësve. Për këtë arsye, është mëse 
e nevojshme që autoritetet të mbajnë nën mbikëqyrje zhvillimet e çmimeve 
në këto tregje dhe të paralajmërojnë për rrezikun e rritjes spekulative të tyre, 
ndërkohë që kolateralet duhet të jenë më heterogjene. 

- rreziku i këmbimit valutor.

Për shkak të shkallës së madhe të euroizimit të mjeteve financiare në të 
gjitha vendet e rajonit, luhatjet në kursin e këmbimit në këto vende mund të 
kthehen në një burim të ekspozimit ndaj rrezikut. Stress test-et në pothuajse 
të gjitha këto vende tregojnë, se ekziston një ekspozim i kufizuar i bilancit 
të bankave ndaj rrezikut të drejtpërdrejtë të këmbimit valutor, për shkak se 
bankat arrijnë t’i mbulojnë kreditë në valutë me depozita në valutë dhe me 
burime nga bankat - mëmë. Megjithatë, dominimi i kredive në valutë ose 
i kredive në euro për huamarrësit me të ardhura në monedhën vendase, 
nënkupton që një zhvlerësim i papritur i kursit të këmbimit mund të kërcënojë 
aftësinë e tyre paguese. 

- rreziku që lidhet me krijimin dhe me dominimin e degëve të bankave të 
huaja.

Duke iu kthyer çështjes së hapjes së sektorit bankar për investitorët e huaj, 
autoritetet mbikëqyrëse duhet t’i kushtojnë një vëmendje të veçantë disa 
aspekteve specifike. Programi i fundit i vlerësimit të Sektorit Financiar (FSaP) 
në Serbi evidentoi disa përfitime: tërheqja e fondeve nga individët të cilët nuk 

janë shumë të prirur të depozitojnë në bankat vendase, sigurimi i burimeve të 
reja të financimit për kreditë e brendshme, hedhja në treg e produkteve të reja 
financiare dhe e instrumenteve të reja të kreditit, ulja e ndikimit të interesave të 
grupeve të veçanta, si dhe rritja e konkurrencës nëpërmjet blerjes së bankave 
me kapital shtetëror dhe rritjes së numrit të aktorëve në treg. 

Megjithatë, në praninë si të faktorëve të jashtëm shock, ashtu edhe të atyre 
të brendshëm, sistemi bankar i vendeve të rajonit mund të vuajë efektet e fitimit 
të ulët e të mungesës së vullnetit të grupeve bankare për të rritur kapitalin, e si 
përfundim të gjenerojë një tkurrje të kredidhënies. Në faktorët e jashtëm mund 
të renditen rritja e normave të interesit në Eurozonë, faktorët shock me ndikim 
negativ në një ose në disa prej vendeve të origjinës të bankave të huaja dhe 
“kontaminimi” prej efekteve negative në ndonjë prej vendeve të BE-së, i cili 
ndikon në perceptimin e investitorëve të huaj për ekonominë vendase. Nga 
ana tjetër, faktorët shock të brendshëm, si ulja e marzheve nga ana e bankave 
të huaja me qëllim shtrirjen dhe përhapjen në treg, reduktimi i portofolit të 
kredive si rrjedhojë e një ekonomie të dobët apo e të papriturave në politikën e 
një vendi, mund të kenë efekte të mëdha në kushtet e një menaxhimi jo shumë 
adekuat të rrezikut në kontekstin e një ekspansioni të shpejtë të bankave me 
kapital të huaj dhe të euroizimit në rritje të mjeteve financiare. 

5. POLITIKaT Për ZBUTjEN E DOBëSIvE FINaNCIarE: DETyrIME DHE 
SFIDa

Për kufizimin e rritjes së masës së kredisë, në disa raste (Serbi, Kroaci), 
autoritetet mbikëqyrëse kanë aplikuar masa makro-prudenciale, duke mos 
mbajtur tërësisht në konsideratë tregun. Ndërkohë që kontrolli i kreditimit 
krijon hapësira për kanalizimin e huadhënies nëpërmjet ndërmjetësve 
financiarë jobanka më pak të mbikëqyrur, ushtrimi i këtyre kontrolleve në 
Bullgari dhe në Kroaci u shoqërua me një rritje të huave ndër-rajonale. 

Watson (2007) argumenton se politikat prudenciale duhet të mbajnë 
parasysh faktin që institucionet financiare me kapital të huaj, me shumicë 
mjetesh në më të shumtën e rasteve, i kanë xhepat plot në terma kapitali 
dhe likuiditeti. Kështu që, shtrëngimi i masave prudenciale mund të mos 
transmetohet në një pjesë të konsiderueshme të sektorit bankar, por mund të 
prekë vetëm bankat e vogla me kapital vendas. 

Nga diskutimi ynë del që autoritetet mbikëqyrëse mund të përfitojnë nga 
rritja e transparencës në tregjet financiare, gjë e cila mund t’i ndihmojë 
konsumatorët dhe huamarrësit e tjerë që të jenë më të vetëdijshëm për rreziqet 
që mbart huamarrja në valutë. Një përpjekje për rritjen e transparencës mund 
të jetë edhe inkurajimi i bankave për të diskutuar hapur me huamarrësit 
mbi rreziqet e kursit të këmbimit, para nënshkrimit të kontratave. Nga ana 
tjetër, është e nevojshme që edhe me bankat të diskutohet rreth mënyrave të 
vlerësimit të rrezikut që vjen nga huatë në valutë, si dhe të axhustohet skema 
e klasifikimit të kredive ose të provigjonimit nëse duhet (rekomandim i FSaP 
për Shqipërinë). 

Politika monetare është e kushtëzuar nga shkalla e aftësisë së transmetimit 
të instrumenteve të politikës në ekonomi. Një shtrëngim i efektit të normave 
të interesit mund të jetë i detyrueshëm edhe në regjime me kurs të luhatshëm 
ose me ankorë të rregullueshme. Një shtrëngim i lehtë i politikës mund të mos 
jetë shumë efikas në ngadalësimin e ekonomisë, për shkak të shkallës së lartë 
të euroizimit dhe të pasigurisë që lidhet me efektin përfundimtar të kursit të 
këmbimit në bilanc dhe në ekonominë reale. 

Duke patur parasysh nivelin shumë të lartë të aksionerëve të bankave të huaja, 
shumë nga çështjet e mësipërme kërkojnë një shkallë të lartë bashkërendimi 
midis autoriteteve pritëse e mike, në mënyrë që të plotësohen boshllëqet 
në fushën e mbikëqyrjes. Në procesin e përmirësimit të bazës rregullatore, 
standardet e vendosura nga institucionet ndërkombëtare, e veçanërisht nga 
BQE, janë vendimtare në orientimin e autoriteteve rregullatore. 

6. PërFUNDIME

Mbarë rajoni ndodhet në një proces konsolidimi politik, ekonomik dhe 
shoqëror. Sot, të gjithë politikanët, vendimmarrësit, analistët e çdokush tjetër, 
kanë vendosur anëtarësimin në BE si prioritetin kryesor, si sfidën më të madhe 
për vitet në vijim. 

Sa larg jemi nga kjo ditë? Kjo është një pyetje e vështirë për t’iu 
përgjigjur. 

Shpeshherë kthej kokën pas për të parë rrugën që kemi bërë deri tani. Me 
të vërtetë që është një rrugë e gjatë, plot me ulje dhe me ngritje. gjatë kësaj 
rruge, kemi arritur rezultate pozitive, ashtu sikurse kemi hasur dhe në pengesa. 
Pavarësisht nga këto pengesa, rruga jonë ka ecur drejt progresit. Megjithatë, 
qëndrimi modern i bankingut qendror kërkon një përqasje të vështrimit nga 
e ardhmja. Pikërisht për këtë arsye, në prezantimet e mia publike unë kam 
theksuar gjithmonë rëndësinë e madhe që ka procesi i integrimit dhe çështjet 
e lidhura me të. Suksesi i këtij procesi do të varet së pari nga përpjekjet dhe 
nga përkushtimi ynë. Për t’iu afruar vijës së finish-it ekziston vetëm një rrugë. 
ajo kërkon që çdo mëngjes të zgjohemi me një mendësi evropiane dhe të 
përpiqemi maksimalisht që këtë ëndërr ta kthejmë në realitet. Të gjithë ne jemi 
dakord për faktin, se nuk mund ta mobilojmë shtëpinë tonë me mobilje “Fendi”, 
pa u siguruar më parë që çatia e shtëpisë sonë është e mbuluar mirë. 

Personalisht, besoj se shoqëritë tona po bëhen të vetëdijshme për 
përpjekjet e tyre në drejtim të arritjeve të standardeve evropiane. Ne të gjithë 
e kuptojmë nevojën për reforma, për rritje më të lartë ekonomike, për stabilitet 
makroekonomik, për bashkëpunim rajonal, për stabilitet politik dhe për paqe 
ndërmjet vendeve të ndryshme të rajonit. 

Dhe si fjali të fundit, do të theksoja nevojën për reforma më të mëdha, për 
përpjekje më të mëdha në drejtim të arritjes së demokracisë dhe të ekonomisë 
së tregut. 

Në lidhje me këtë, do të doja të citoja një pjesë të fjalës time mbajtur tre javë 
më parë në Bosnje-Hercegovinë: “Shoh mundësi të mëdha për bashkëpunim 
dhe për koordinim të politikave në drejtim të shkëmbimit të informacionit, 
të ndërtimit institucional, të përmirësimit të infrastrukturës ligjore, si dhe të 
afrimit me strukturat evropiane. Përballja e këtyre problemeve në grup e jo 
të vetëm, do të sjellë përfitime dhe do të japë efektet pozitive të “ekonomive 
të shkallës”. Ftoj gjithashtu, Bankën Qendrore Evropiane dhe Komisionin 
Evropian për të parë mundësinë e adoptimit të një trajtimi “në grup” për të 
gjithë rajonin e Evropës juglindore, përmes zbatimit të një programi specifik 
për një grup të veçantë shtetesh”. 

Ndoshta tingëllon si tejet optimiste, por e shoh këtë si një marrëdhënie 
përfitimi të ndërsjelltë. rajoni, nga ana e tij, ofron disa përparësi të rëndësishme: 
tregjet e punës ndodhen nga pikëpamja e pozicionit në mes të vendeve të 
azisë dhe të anëtarëve të rinj të BE-së; mundësi të mjaftueshme investimi në 
fushën e pasurive të paluajtshme apo në infrastrukturë, si dhe një kthyeshmëri 
të lartë nga kapitali; ai numëron rreth 20 milionë banorë dhe përbën një 
tërheqje turistike fantastike, produkt i një kombinimi interesant të klimave 
të ndryshme, me veçori gjeografike të shumta dhe i traditave multietnike e 
kulturore. 

Besoj se kjo në terma realë, përkthehet në stabilitet ekonomik dhe në 
zgjidhje afatgjatë dhe të qëndrueshme rajonale dhe gjeopolitike. 

Duke ju falenderuar për vëmendjen tuaj, jam gati t’iu përgjigjem pyetjeve.

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI

Në asamblenë e Përgjithshme të Shoqatës së Dealer-ve 
25 tetor 2007, hotel “Tirana International”

Z. Kryetar,
Të nderuar zotërinj,

është një kënaqësi të jem midis miqve, shokëve dhe kolegëve të mi të vjetër 
e të rinj. Kam pritur me kënaqësi riorganizimin dhe riaktivizimin e Shoqatës së 
Dealer-ve, si dhe përpjekjet e bëra nga bordi i ri për anëtarësimin në Shoqatën 
Ndërkombëtare të Tregjeve Financiare. Kam besimin që ky riaktivizim, do të 
promovojë mbi të gjitha, zhvillimin e tregut si dhe edukimin dhe trajnimin 
profesional të anëtarëve të rinj.

vlerësoj se takimi i Shoqatës së Dealer-ve është një mundësi e mirë që të 
ndajmë së bashku disa mendime dhe shqetësime, në lidhje me zhvillimin e 
tregut financiar në Shqipëri në përgjithësi dhe atij të parasë, më në veçanti.

Dëshiroj të theksoj se tregu ndërbankar i parasë është pikënisja e mekanizmit 
të transmetimit, i nxitur nga ndryshimi i normës bazë të interesit. aktualisht, 
ai është kanali më i rëndësishëm i transmetimit të vendimeve të politikës 
monetare në ekonomi. Më duhet t’ju kujtoj se aty ku ju realizoni fitimin, Banka 
e Shqipërisë zbaton politikën monetare, efektiviteti i së cilës varet drejtpërdrejt 
nga aftësia juaj për të maksimizuar fitimin në këtë treg. Kjo politikë, bazohet 
në supozimin se pjesëmarrësit e tregut janë racionalë, qëllimi parësor i të 
cilëve është maksimizimi i fitimit në kushtet e një mjedisi konkurrues. Zhvillimi 
aktual i tregut ndërbankar në Shqipëri ende nuk i përmbush këto supozime 
e për rrjedhim, vështirëson punën e Bankës së Shqipërisë në përmbushjen e 
këtij funksioni të rëndësishëm. 

viti 2002 shënon fillimin e tregut ndërbankar, vit në të cilin filluan të 
përdoren për herë të parë edhe instrumentet indirekte nga Banka Qendrore 
në operacionet monetare të saj. Banka e Shqipërisë, ka ndjekur me vëmendje 
zhvillimet e tregut ndërbankar të parasë në 5 vitet e fundit. Në këtë periudhë, 
vëllimi i tregtimit është rritur 15 herë duke u ngjitur nga një mesatare ditore 
prej 130 milionë lekësh në vitin 2002, në një mesatare prej rreth 2 miliardë 
lekësh për vitin 2007. 

gjithashtu, ka pasur një rritje të afatit të maturimit të fondeve të tregtuara, 
afat i cili në vitin 2002 shtrihej vetëm në harkun kohor njëditor, ndërsa në 
vitin aktual 2007, fondet tregtohen me afat maturimi deri në 3 muaj. Që nga 
fillimi i këtij viti është bërë i mundur publikimi i normave fikse të interesit në 
tregun ndërbankar, TrIBOr dhe TrIBID, që mendohet dhe shpresohet se do 
të jetë një shtysë për zhvillimin e tregut ndërbankar të parasë. 

gjithsesi, na duhet të pranojmë se ky zhvillim ka qenë shumë i ngadaltë. 
Në 5 vitet e fundit, detyrimet në lekë të sistemit bankar janë rritur me 135 
miliardë lekë, çka e bën rritjen e vëllimit të tregtimit në tregun ndërbankar me 
një vlerë mesatare ditore prej 1.9 miliardë lekësh, një pikë uji në oqean. Nga 
ana tjetër, përveç rritjes së vëllimit të transaksioneve me maturim njëjavor, 
transaksionet me maturim më të gjatë janë shumë sporadike. Për më tepër, 
zhvillimi i ulët i tregut ndërbankar të parasë reflektohet edhe në spread-et e 
gjera të kuotimeve për tregtim, të publikuara nga bankat e nivelit të dytë. 

Megjithatë, zhvillimi i tregut ndërbankar të parasë vështirësohet edhe nga 
arsye të tjera, disa prej tyre të një natyre objektive. 

ai nuk mund të zhvillohet si një treg i izoluar. Progresi i tij është i lidhur 
shumë ngushtë me zhvillimet ekonomike në përgjithësi dhe me zhvillimin e 
tregjeve të tjera financiare, në veçanti. Ende tregu financiar karakterizohet nga 
mbizotërimi i sistemit bankar, ndërkohë që segmentet e tjera të tij vazhdojnë të 
jenë në një nivel minor të zhvillimit të tyre. Ka zhvillime interesante në tregun e 
shoqërive të sigurimit, ndërkohë që ende segmenti i fondeve të pensioneve është 
i pazhvilluar. Për më tepër, ndihmësit dhe ndërmjetësit e tjerë të specializuar 
mungojnë plotësisht, përfshirë dhe tregun e kapitaleve. Të gjitha sa thashë më 
sipër, përfshirë dhe arsye të tjera si ekonomia informale, kërkesa për kredi e 
dominuar në valutë të huaj, janë faktorë që në mënyrë të drejtpërdrejtë apo të 
tërthortë, pengojnë në rritjen e eficiencës së tregut të parasë. 

Megjithatë, duke kuptuar drejt se shumë prej shkaqeve janë të një natyre 
objektive, besojmë se brenda kufizimeve të vendosura nga faktorët e 
lartpërmendur, ka hapësira të shumta, të cilat ju inkurajoj që bashkërisht t’i 
plotësojmë sa më shpejt të mundemi. 

Në sondazhin më të fundit të hartuar nga Banka e Shqipërisë mbi “Çështjet 
e tregut ndërbankar”, 7 nga 14 bankat e nivelit të dytë (që përfaqëson 59 
për qind të tregut ndërbankar) cilësuan tepricën strukturore të likuiditetit si 
pengesën kryesore të zhvillimit të tregut ndërbankar të parasë, ndërkohë që 
4 nga 14 bankat (që përfaqëson 30 për qind të tregut) ndajnë mendimin se 
faktori i dytë më i rëndësishëm është rreziku i kredisë. Ndërkohë, politika e 
bankave të nivelit të dytë për të mbajtur tepricë strukturore likuiditeti është një 
prirje që e konfirmuan 13 nga 14 bankat e pyetura; me fjalë të tjera, 92 për 
qind e tregut ka prirje të mbajë tepricë strukturore likuiditeti. 

Ne konstatojmë, që arsyet dhe pengesat e sjella prej bankave në një 
masë të madhe janë subjektive, eliminimi i të cilave varet në një masë të 
konsiderueshme nga politikat dhe sjellja e tyre. Bankat mbajnë likuiditet 
të tepërt sepse nuk ka një treg të zhvilluar ndërbankar, ku do të mund të 
investonin këtë likuiditet në çdo kohë me një çmim real dhe të besueshëm. 

Ky treg nuk mund të zhvillohet vetë! 

është menaxhimi aktiv i vetë bankave që në dallim nga menaxhimi pasiv, 
duhet të krijojë stimujt për zhvillimin e tregut. Në këtë drejtim, ju rekomandoj 

që të zbatoni politika dhe procedura më strikte për kontrollin e brendshëm, 
të cilat do të mundësojnë identifikimin e kostove oportune dhe të fitimit 
të munguar. Një gjë e tillë, do të sjellë rritjen e eficiencës dhe të pozitës 
konkurruese të bankës nga njëra anë dhe zhvillimin e tregut, nga ana tjetër. 
Banka e Shqipërisë kërkon nga ju që të hartoni politika menaxhimi, të cilat janë 
të orientuara nga maksimizimi i fitimit. Kufizimi në një ndërmjetësim të thjeshtë 
financiar, siç është mbledhja e kursimeve të publikut, dhe mbajtja e tyre në 
formën e rezervave të tepërta në pritje të investimeve në emetimet qeveritare 
me rrezik të ulët, nuk është karakteristikë e tregjeve financiare bashkëkohore. 
Të gjitha këto sa thashë më sipër, nënkuptojnë domosdoshmërinë për një 
qeverisje më efektive, në kushtet e një transparence në rritje. 

Për sa i përket gjendjes strukturore të likuiditetit, Banka e Shqipërisë do 
të ketë si objektiv të saj mbajtjen e tij në nivele të përshtatshme, për të rritur 
shkallën e reagimit të sistemit bankar ndaj vendimeve operacionale të Bankës 
së Shqipërisë. Në të njëjtën kohë, jemi duke vlerësuar me kujdes edhe 
rishikimet e nevojshme të instrumenteve të politikës monetare, për të motivuar 
më tepër tregtimin në tregun ndërbankar.

Përtej gjendjes strukturore të likuiditetit, një çështje tjetër me rëndësi është 
edhe ekzistenca e kufijve që banka të caktuara aplikojnë në marrëdhëniet e 
huadhënies me njëra tjetrën. Nga një këndvështrim i pastër akademik, është 
shumë e lehtë t’i etiketosh këta kufij si një përpjekje për të siguruar një strukturë 
oligopolistike në treg. Nuk dua të paragjykoj qëndrimet dhe masat e kujdesit 
të shprehura në këta kufij. Megjithatë, më duhet të pohoj se në biznesin tuaj 
me klientët jobanka mund të identifikohen elemente, ndaj të cilave ju merrni 
një masë më të lartë rreziku sesa ai që materializohet në transaksionet e tregut 
ndërbankar. 

Duke vlerësuar si të domosdoshme nevojën e zhvillimit të tregjeve, Banka 
e Shqipërisë ka përgatitur dhe shumë shpejt do të zbatojë një paketë të plotë 
rregullimesh, synimi i të cilës është krijimi i stimujve dhe minimizimi i rreziqeve 
në tregun financiar në Shqipëri. Konkretisht, këto ndryshime konsistojnë në:

Ligji për marrëveshjet e riblerjes. është hartuar projektligji, i cili mundëson 
kryerjen pa rrezik të marrëveshjeve të riblerjeve ndërmjet bankave të nivelit të 
dytë. Nëpërmjet tij, do të sigurohet mënjanimi i rrezikut të kredisë, një rrezik 
ky që nga bankat e nivelit të dytë citohet si një nga shkaqet kryesore për 
praninë e kufijve në marrëdhëniet e huamarrjes midis bankave. Ky ligj, do të 
shmangë gjithashtu rrezikun ligjor me të cilin bankat përballen nga përdorimi 
i kontratave të riblerjes. 

Hartimi i kuadrit rregullativ dhe vënia në përdorim e parimit të dorëzimit të 
titullit kundrejt pagesës. Për të minimizuar rrezikun e shlyerjes së pagesave, për 
t’i shërbyer ndërmjetësimit të të gjitha llojeve të transaksioneve që përfshijnë 
letrat me vlerë siç janë kreditë e kolateralizuara, marrëveshjet e riblerjes dhe 
shitblerjet me të drejta të plota të letrave me vlerë të Qeverisë, po punohet për 
realizimin në praktikë të parimit të dorëzimit të titullit kundrejt pagesës. 

Ulja e frekuencës së mbajtjes së ankandeve të letrave me vlerë të Qeverisë. 
Kemi rënë dakord me Ministrinë e Financave për një shpërndarje më të rrallë 
të ankandeve të bonove të thesarit, si dhe për rritjen e emetimit për çdo 
ankand. Ulja e frekuencës së emetimit të bonove të thesarit, do të kufizojë 
mundësinë e të qenurit “likuid” bazuar në praktikën e shpërndarjes së portofolit 
në mënyrë të tillë, që likuiditeti i nevojshëm të gjenerohet duke maturuar 
bonot e thesarit. 

rritja e bazës së investitorëve. Në bashkëpunim me Ministrinë e Financave 
dhe me autoritetin e Mbikëqyrjes Financiare është rënë dakord për rritjen e 
bazës së investitorëve, të cilët do të kenë akses të drejtpërdrejtë në ankandet 
e obligacioneve të Qeverisë. Marrëveshja e re për emetimin e obligacioneve 
e firmosur midis Ministrisë së Financave dhe Bankës së Shqipërisë, krijon 
kuadrin e nevojshëm rregullativ për t’i dhënë fund monopolit që sistemi 
bankar ka zotëruar në investimin e tregut primar të obligacioneve, duke i lënë 
hapësirë edhe personave juridikë e fizikë, vendas dhe të huaj. 

Nuk më vjen mirë të pohoj se ky hap u bë një domosdoshmëri, në kushtet 
kur komisionet e larta të bankave të nivelit të dytë në ofrimin e këtij shërbimi 
i bënin klientët indiferentë kundrejt këtij investimi. 

Duke besuar sinqerisht në eficiencën dhe në zhvillimin e nxitur nga 
konkurrenca, jam i bindur se është bërë gjithashtu e domosdoshme, rritja 
e numrit të operatorëve të licencuar për tregtimin e letrave të emetuara nga 
Qeveria e republikës së Shqipërisë. 

Përqindjet për klientët e favorizuar (primary rate). Duke besuar se eficienca 
e politikës monetare rritet nëpërmjet transparencës, Banka e Shqipërisë synon 
të përfshijë edhe këtë normë në tërësinë e normave orientuese, që përdoren 
nga ana e bankave të nivelit të dytë.

Kjo paketë, është ideuar për t’ju nxitur në drejtim të gjetjes së mundësive 
të reja fitimprurëse dhe nga ana tjetër, të sigurimit të likuiditetit të nevojshëm 
me çmim të drejtë dhe të besueshëm në tregun sekondar të letrave me vlerë. 
Këto masa, janë të orientuara drejt nxitjes së aktivitetit, në mënyrë që ju të 
mos prisni klientin t’ju vijë në derë për të kërkuar të investojë, por ta kërkoni 
dhe ta gjeni vetë atë. Hapi i parë që duhet të merrni në këtë drejtim është: 
hiqni dorë nga klasifikimi i portofoleve sipas stilit karakteristik të fondeve të 
pensionit “letra të mbajtura deri në maturim”. E thënë ndryshe, kjo kupton 
domosdoshmërinë për më shumë fleksibilitet, për më shumë diversifikim dhe 
për ekzistencën e strukturave eficiente të administrimit të rrezikut. 

Një shqetësim konstant nga më të rëndësishmit, për të cilin dua të tërheq 
vëmendjen dhe interesin tuaj të veçantë, është zhvillimi profesional i burimeve 
njerëzore. Nuk dua të paragjykoj të punësuarit aktualë në sektorin bankar, 
por dua të theksoj se mobilizimin e burimeve njerëzore të afta, të përkushtuara 
dhe të formuara profesionalisht, e gjykoj si vital në arritjen e suksesit. Për të 
qenë më konkurrent dhe për të sjellë zhvillime të reja, duhet që aftësitë e 
punonjësit të çdo niveli të jenë në një proces të vazhdueshëm përmirësimi. 

është e vërtetë, që pjesa dërrmuese e bankave të sistemit tonë bankar 
përfaqëson grupe bankare me përvojë ndërkombëtare. Megjithatë, dua të 
theksoj se ende ka hapësira për më shumë ekspertizë dhe burime njerëzore të 
kualifikuara, në mënyrë që praktikat më të mira të tregjeve ndërkombëtare të 
bëhen pjesë e sistemit tonë bankar. 

gjithashtu, për sa i përket kuadrit të kësaj shoqate, do të këshilloja që 
Shoqata e Dealer-ve të krijojë dhe të vendosë sa më shpejt një Kod, i cili të 
jetë i pranuar nga të gjithë anëtarët e saj. Ndërkohë që ky kod nuk është një 
organ statutor me fuqi ekzekutive, ai plotëson vetërregullimin e tregut duke 
bashkuar mendjet më të mira të pjesëmarrësve profesionistë të tregut, në 
krijimin e një praktike të besueshme tregtimi. 

Në përfundim, do të doja të thoja që zhvillimi i tregut ndërbankar të parasë 
dhe të tregut sekondar të letrave me vlerë, është një nga përparësitë kryesore të 
Bankës së Shqipërisë. Si i tillë, ne do të bëjmë të gjitha përpjekjet për të krijuar 
kushtet e nevojshme për minimizimin e rreziqeve të tregtimit dhe do të nxisim 
dhe mbështesim iniciativat për tregtimin aktiv në këto tregje. Shpresoj, që këto 
përpjekje të gjejnë mirëkuptimin dhe më e rëndësishmja, bashkëpunimin tuaj. 
Do të jem shumë i kënaqur, nëse në daljen time të ardhshme në këtë platformë, 
do të mund të sjell rezultate konkrete nga përpjekjet tona të përbashkëta për 
zhvillimin e tregut ndërbankar dhe të atij sekondar. 

Do të doja që në përfundim të fjalës time, edhe një herë të theksoja se nuk 
mund të ketë zhvillim afatgjatë dhe të qëndrueshëm pa pasur tregje financiare 
efektive. Tregu financiar me të gjitha segmentet e tij, duhet t’i paraprijë 
sinjaleve dhe risive që sjell dinamika e shpejtë e zhvillimit të sektorit privat dhe 
të ekonomisë, në përgjithësi. 

ju faleminderit të gjithëve për vëmendjen!

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI

Në Forumin e organizuar nga Banka e Shqipërisë, në bashkëpunim me 
Bankën Botërore “Tendencat në administrimin e rezervës valutore”

29 tetor 2007, hotel “Tirana International”

Të nderuar zotërinj,

është një nder i madh për mua t’ju uroj mirëseardhjen në këtë forum që 
Banka e Shqipërisë ka organizuar në bashkëpunim me Bankën Botërore. 
Qëllimi i këtij takimi është të krijojë mundësinë për të diskutuar mbi prirjet 
e sotme në fushën e administrimit të rezervës valutore nga ana e bankave 
qendrore.

Po t’i referohemi Nugee 2000, rezervat valutore të një vendi përfaqësojnë 
një pjesë të pasurisë kombëtare. Si administruese të kësaj pasurie, bankat 
qendrore janë të përgjegjshme ndaj publikut. Mjetet valutore të mbajtura në 
favor të të tretëve gjithmonë nënkuptojnë një detyrim të lartë besimi. Nisur 
nga kjo, Banka e Shqipërisë ndërtoi me Bankën Botërore, një marrëdhënie 
dypalëshe, institucionale për administrimin modern të rezervës valutore. 

ajo që e bëri më të rëndësishme këtë iniciativë është edhe ndryshimi i 
konceptit të rolit të rezervës valutore, të mbajtjes dhe administrimit të saj nga 
banka qendrore, pas viteve 90. 

Koncepti klasik i rezervës valutore si amortizator ndaj zhvillimeve të papritura 
të kursit të këmbimit, ndryshoi në një valvul sigurie ndaj ndërprerjeve të hyrjeve 
kapitale dhe goditjeve të kursit të këmbimit që e shoqërojnë atë. Kjo edhe 
sepse ndryshimet rrënjësore në liberalizimin e llogarisë kapitale zhvilluan pa 
masë rrjedhjen e kapitaleve midis vendeve të ndryshme, si dhe ndryshimin e 
regjimeve të kursit të këmbimit nga të fiksuara apo më pak të luhatshme, në 
totalisht të lira. Në këtë mënyrë, vendet e zhvilluara vijuan me një prirje në 
rritje të rezervave valutore dhe vendet në zhvillim, kaluan nga vende me borxh 
të jashtëm neto në vende me mjete valutore neto. 

Këto vitet e fundit është vërejtur një rritje e ndjeshme e rezervave valutore 
që administrohen nga bankat qendrore në të gjithë botën. Duke filluar nga 
viti 2000, këto rezerva janë më shumë se dyfishuar në madhësi, duke arritur 
në 5.1 trilionë dollarë amerikanë, në fund të vitit 2006. 

Kjo rritje galopante në nivelin e rezervave valutore është shoqëruar me një 
zhvendosje të fokusit nga plotësimi vetëm i objektivave të lidhur me likuiditetin 
dhe ruajtjen e kapitalit, në një përqasje që synon administrimin e rezervës edhe 
me qëllim, zvogëlimin e kostos oportune të krijuar nga mbajtja e rezervave. 
Zbatimi i kësaj përqasjeje është i lidhur ngushtë me përcaktimin paraprak të 
atij niveli të rezervës valutore, që vlerësohet si i mjaftueshëm për plotësimin e 
objektivit kryesor të bankës qendrore. 

Në praktikën e sotme përdoren disa tregues për të vlerësuar mjaftueshmërinë 
e rezervave, për të vendosur më pas, se cila pjesë e tyre mund t’i dedikohet 
një administrimi aktiv. 

Do të dëshiroja të përfitoja nga ky rast për të thënë disa fjalë lidhur me 
përvojën që Banka e Shqipërisë ka krijuar në fushën e administrimit të rezervës 
valutore. 

Me krijimin e Bankës së Shqipërisë, në vitin 1992, rezervat valutore nën 
administrim ishin rreth 2 milionë dollarë amerikanë, ndërsa sot ato arrijnë në 
rreth 2 miliardë dollarë. 

viti 2006 shënoi fillimin e një ere të re në administrimin e rezervës valutore. 
Fillimisht, u realizua rishikimi i plotë i bazës rregullative lidhur me mënyrën e 
administrimit të rezervës valutore. Në këtë kuadër, Këshilli Mbikëqyrës miratoi 
dy rregullore të rëndësishme, atë të “Politikës së investimit” dhe rregulloren 
mbi “Funksionet e strukturave drejtuese në kuadër të procesit të administrimit 
të rezervës”. Krahasuar me rregulloren paraardhëse, në politikën e re të 
investimit formulohen mjaft qartë objektivat që do të udhëheqin procesin e 
investimit të rezervës valutore. 

Kjo ka mundësuar një optimizim të nivelit të mjaftueshëm të rezervave dhe 
evidentimin e hapësirave për një administrim aktiv. Më konkretisht, objektivi që 
lidhet me likuiditetin bazohet në disponueshmërinë e një fondi të mjaftueshëm 
të rezervave valutore me qëllim:

• mbulimin e nevojave të vendit për importe;
• mbulimin e pagesave në valutë për shlyerjen e borxhit afatshkurtër;
• mbështetjen e politikës monetare dhe asaj të kursit të këmbimit;
• krijimin e besimit në ekonomi, duke shërbyer si mjet për mbulimin e 

nevojave në periudha krize.

Në praktikën tonë, vënia në zbatim e objektivit të likuiditetit u realizua 
përmes organizimit të rezervës valutore në disa transhe, të cilat do t’i 
shërbejnë përmbushjes së nevojave për likuiditete, në përputhje me afatin 
e tyre të maturimit. Duke marrë në konsideratë këtë ndarje të rezervës dhe 
kriteret e miratuara, përsa i takon kthimit nga investimi dhe nivelit të tolerancës 
ndaj rrezikut, për secilin nga portofolet e rezervës përzgjidhet një portofol 
benchmark. 

Si rezultat, struktura aktuale e rezervës neto me transhet e kapitalit qarkullues, 
të likuiditetit dhe të investimit, reflekton një agresivitet në rritje, në terma të 
kthimit dhe të rrezikut, duke kaluar nga transhi i parë tek ai i fundit.

rregullorja mbi funksionet e strukturave drejtuese u hartua me synim 
specifikimin e rolit dhe të përgjegjësive të Këshillit Mbikëqyrës dhe të Komitetit 
të Investimit, përsa i takon vendimmarrjes në kuadër të procesit të administrimit 
të rezervës. Kjo rregullore përcakton një strukturë vendimmarrëse të organizuar 
në dy nivele, ku Këshilli Mbikëqyrës vendos kriteret bazë sipas të cilave 

realizohet procesi i investimit, ndërsa Komiteti i Investimit ka përgjegjësinë 
e konvertimit (“përkthimit”) të këtyre kritereve në portofole benchmark dhe 
kufizime në shkallën e rrezikut të lejuar.

Komiteti i Investimit tashmë përfaqëson një strukturë më aktive në procesin 
e administrimit. Ky komitet është përgjegjës për rishikimin e përvitshëm të 
benchmark-ut strategjik dhe duhet të marrë një vendim, që bazohet në një 
shqyrtim dhe vlerësim të kujdesshëm të skenarëve të pritjeve të tregut për 
ecurinë e ekonomive më të zhvilluara të botës. Ky dhe vendime të tjera të 
Komitetit të Investimit përsa i takon administrimit aktiv, shpërndarjes së rrezikut 
të lejuar dhe kufizimeve të vendosura në ndërmarrjen e rreziqeve të ndryshme 
përcaktohen në një dokument të veçantë, të miratuar nga ky komitet.

Struktura e mësipërme e vendimmarrjes vlerësohet si më efektive, pasi ajo 
krijon fleksibilitetin e kërkuar gjatë procesit të investimit për t’iu përshtatur në 
kohë zhvillimeve dinamike në tregjet financiare. Në këtë mënyrë, arrihet të 
shfrytëzohen në maksimum mundësitë e krijuara dhe shmanget në kohë çdo 
rrezik, përtej atij të lejuar.

Konsolidimi i kësaj strukture vendimmarrëse duhet të shoqërohet 
domosdoshmërisht edhe me krijimin e një kulture investimi, që është mjaft e 
rëndësishme, për një vlerësim të plotë dhe të saktë të rreziqeve dhe për një 
vendimmarrje më efektive në të ardhmen. Zhvillimi i kësaj kulture, krahas një 
ndarjeje të qartë dhe delegimit të përgjegjësive, presupozon dhe krijimin e 
kushteve për një edukim të vazhdueshëm të personelit dhe kultivimin e frymës 
së punës në ekip. 

Politika e investimit është dokumenti që udhëheq dhe mbështet procesin 
e investimit dhe përzgjedhja e benchmark-ut strategjik, përfaqëson pjesën 
kryesore të tij. Kjo, pasi më shumë se 90 për qind e kthimit të portofolit nga 
investimi përcaktohet nga benchmark-u përkatës, i cili është rezultat i procesit 
të përzgjedhjes së benchmark-ut strategjik. Pjesa tjetër e kthimit përcaktohet 
nga hapësira e lejuar për ndërmarrjen e rreziqeve gjatë administrimit aktiv. 

Një administrim aktiv i suksesshëm është tregues i aftësive shumë të mira, 
së pari në vlerësimin e mundësive që ofron tregu për fitim dhe së dyti, në 
analizën e saktë të rreziqeve që ato mbartin. 

Së fundi, do të dëshiroja të merrja edhe pak kohë për të thënë disa fjalë 
mbi bashkëpunimin e shkëlqyer që kemi pasur gjatë kësaj kohe me Bankën 
Botërore. 

U bënë tashmë dy vjet që Banka e Shqipërisë është angazhuar në një 
marrëveshje për administrim dhe konsulencë me Bankën Botërore, me qëllim 
marrjen e asistencës teknike për ngritjen në një shkallë më të lartë të funksioneve, 
që Banka e Shqipërisë kryen në kuadër të aktivitetit të administrimit të rezervës. 

Departamenti për Çështjet e Partneriteteve në Investimet Sovrane në Bankën 
Botërore, ka ofruar gjatë kësaj periudhe 2-vjeçare asistencë dhe ekspertizë 

teknike mjaft të vlefshme në të gjitha aspektet që lidhen me aktivitetin e 
administrimit të rezervës valutore në një bankë qendrore. Ky bashkëpunim, ka 
qenë veçanërisht frytdhënës për krijimin dhe zhvillimin e aftësive profesionale 
të personelit që punon për administrimin e rezervës valutore.

Shumë shpejt, ne do të nisim një projekt të rëndësishëm që ka të bëjë me 
blerjen dhe vënien në zbatim të një sistemi, i cili do të përdoret për administrimin 
e rezervës valutore. Të gjithë ne jemi të ndërgjegjshëm për rëndësinë që ka 
krijimi i një infrastrukture të mirë të teknologjisë së informacionit, në shërbim 
të plotësimit të nevojave për administrimin e rreziqeve që lindin gjatë procesit 
të investimit. Krahas kësaj, në planet tona për të ardhmen e afërt përfshihet 
dhe përzgjedhja dhe kontraktimi i administratorëve të jashtëm, përmes të 
cilëve do të synohet maksimizimi i të ardhurave të siguruara për të njëjtin 
nivel rreziku të lejuar. Unë besoj se ky seminar do të sqarojë disa pyetje, të 
cilat rrjedhin natyrshëm në ditët e sotme: 

administrimi modern i rezervës valutore, kalimi nga menaxhimi pasiv në atë 
aktiv, sipas mendimit tim personal kërkon një koncept të plotë dhe të qartë 
mbi rezervën valutore dhe mënyrën e administrimit të saj. ai kërkon: 

• struktura të qarta dhe të përgjegjshme;
• llogaridhënie dhe transparencë;
• lidhje organike midis njësive pjesëmarrëse dhe grupeve të interesuara;
• teknologji të lartë informacioni dhe mbi të gjitha PrOFESIONaLIZëM.

Duke falenderuar edhe një herë Bankën Botërore që u angazhua në 
organizimin e këtij forumi, do të dëshiroja që gjatë punimeve të këtij forumi 
t’i jepet përgjigje disa prej çështjeve më pikante si:

• Pse bankat qendrore mbajnë rezerva valutore?
• Sa duhet të jetë niveli optimal dhe si përputhet ai me prirjet e kohëve të 

fundit?
• Ç’do të thotë menaxhim aktiv dhe si të optimizojmë rrezikun që e 

shoqëron atë?
• Si rritet niveli i tyre dhe kostot që e shoqërojnë atë?
• Cilat janë strukturat vendimmarrëse dhe ç’do të thotë alokim strategjik i 

mjeteve valutore?

Mund të vazhdoja me një sërë pyetjesh të tjera. Megjithatë e gjykoj të 
arsyeshme që tani i ka ardhur rradha teknikëve. ju ftoj të ndjekim në vazhdim 
prezantimet e ekspertëve të Bankës Botërore që do të referojnë sot për ne.

ju faleminderit!

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI

Në konferencën e përbashkët për shtyp të Ministrisë së Financave me 
Bankën e Shqipërisë dhe Fondin Monetar Ndërkombëtar pas përfundimit të 

bisedimeve për rishikimin e 4-të të marrëveshjes me FMN-në
14 nëntor 2007

Të nderuar zotërinj,

gjatë dy javëve të fundit janë zhvilluar negociata intensive me misionin e 
FMN-së, në lidhje me zhvillimet më të fundit në: ekonomi, inflacion, treguesit 
monetarë, tregun financiar, mbikëqyrjen bankare si dhe politikën monetare, 
të ndjekur nga Banka e Shqipërisë në pjesën e dytë të vitit 2007. 

Pjesë qendrore e diskutimeve ishin edhe pritshmëritë e Bankës së Shqipërisë 
në lidhje me zhvillimet inflacioniste në të ardhmen e afërt dhe atë pak më të 
largët si dhe roli që politika monetare ka në drejtim të ankorimit të këtyre 
pritshmërive. 

Siç e kemi bërë të ditur edhe në raportin e fundit të politikës monetare, ka 
një zhvendosje të lehtë të normës së inflacionit mbi vlerën e sipërme të zonës 
së tolerancës prej 4 për qind. Bazuar në disa zhvillime aktuale të lidhura më 
së shumti me anën e ofertës, vlerësohet se ecuria e çmimeve të konsumit për 
12 muajt në vijim mund të vazhdojë të luhatet rreth vlerave aktuale. 

Nga ana e Misionit të FMN-së është vlerësuar se vendimet e fundit të 
Bankës së Shqipërisë për shtrëngimin e politikës monetare kanë ndihmuar 
në mënjanimin e efekteve të raundit të dytë si dhe në mbajtjen e pritshmërive 
inflacioniste, të ankoruara rreth objektivit tonë numerik, 3 për qind. 

Duke u ndalur në faktorët që kanë kushtëzuar ecurinë e inflacionit do të 
përmendja shkurtimisht:

Ecurinë e çmimeve të produkteve bujqësore. 

është fakt i pranuar tashmë se prodhimi bujqësor vendas, veçanërisht në 
tremujorin e dytë dhe atë të tretë të vitit, u prek shumë nga thatësira e tejzgjatur. 
Po kështu, sipas sondazheve tona rezulton se varësia e prodhimit bujqësor 
nga karburantet dhe energjia elektrike, këto kohët e fundit është rritur shumë 
dhe për rrjedhim, problemet që kanë shoqëruar këto të fundit kanë dhënë 
ndikimin e tyre të drejtpërdrejtë në bujqësi. Nga ana tjetër, duhet theksuar se 
produktet bujqësore kanë pësuar rritje edhe në tregjet ndërkombëtare, duke 
bërë që edhe inflacioni i importuar të jetë i pranishëm në këtë periudhë.

Krizën energjitike.

Kriza energjitike, e cila ka qenë e pranishme pothuajse gjatë gjithë vitit 
2007, është shfaqur me intensitet të lartë në tremujorin e tretë të tij. Shpenzimet 

për sigurimin e burimeve alternative të energjisë, vlerësohet të jenë faktorë të 
cilët kanë ushtruar presione mbi kostot e prodhimit dhe të tregtimit të mallrave 
dhe të shërbimeve. Efektet negative të saj janë të natyrës së drejtpërdrejtë, 
ndërkohë që ato mund të jenë edhe të natyrës së tërthortë, duke nënkuptuar 
një kohëzgjatje të implikimeve të saj edhe në një moment të dytë. 

Kërkesën në ekonomi.

Pavarësisht faktorëve të mësipërm duhet thënë se ekonomia ka vazhduar 
të karakterizohet nga një kërkesë në rritje, e cila nga ana e saj ushtron 
presion mbi çmimet e konsumit. rritja e kërkesës për disa eksporte bazë të 
vendit, kushtet e favorshme monetare si dhe rritja e çmimeve të pronave të 
patundshme kanë krijuar një ambient inkurajues për huamarrje dhe investime. 
Më konkretisht, kredia për ekonominë ka vazhduar të zgjerohet me ritme të 
larta edhe gjatë vitit 2007. Kredia për bizneset është rritur me mbi 50% në 
muajin gusht duke arritur në një nivel prej 16% të PBB-së, ndërsa kredia për 
individët, ka vazhduar të rritet me rreth 70 % në terma vjetorë. rritje e theksuar 
është evidentuar edhe në ecurinë e eksporteve, me rreth 28% për periudhën 
janar – gusht 2007. Zgjerimi i deficitit tregtar me 4 pikë përqindjeje në terma 
të PBB-së gjatë kësaj periudhe, reflekton jo vetëm rritjen e konsumit, por edhe 
rritjen e investimeve. Importet e mallrave kapitalë dhe të atyre të ndërmjetëm 
janë rritur me rreth 30 %, gjatë gjashtëmujorit të parë. Investimet e huaja 
direkte kanë siguruar gjithashtu, një ndihmë të konsiderueshme për aktivitetin 
ekonomik. 

Mbështetur në supozimin se faktorët e mësipërm do të vazhdojnë të jenë 
të pranishëm në realitetin ekonomik, dëshiroj të theksoj se akomodimi i 
presioneve inflacioniste në të ardhmen është kthyer në një sfidë të vërtetë, e 
vështirë por jo e pamundur për t’u arritur. 

Duke supozuar se qeveria në të ardhmen do të vazhdojë të ndjekë politika 
fiskale të përgjegjshme si dhe duke besuar në një perceptim dhe reagim të 
përshtatshëm të tregut dhe publikut, në përgjithësi ndaj vendimeve të Bankës 
së Shqipërisë, ekziston mundësia që rreziqet e inflacionit të mbahen nën 
kontroll.

 
Banka e Shqipërisë duke e vlerësuar shumë të rëndësishëm komunikimin 

me publikun, do të përcjellë në publik në mënyrë të vazhdueshme rreziqet që 
kërcënojnë stabilitetin e çmimeve të konsumit, me qëllim ndërgjegjësimin e 
publikut të gjerë për:

• zhvillimet inflacioniste në të ardhmen;
• balancën e rreziqeve; 
• mbajtjen e pritjeve inflacioniste të ankoruara rreth objektivit prej 3%. 

Dëshiroj të theksoj se politika monetare e Bankës së Shqipërisë në të 
ardhmen e afërt do të vazhdojë të jetë e përgjegjshme, mjeti kryesor për 
të parandaluar rreziqet afatshkurtra që kërcënojnë stabilitetin e çmimeve të 
konsumit. roli i përqindjes së interesit në ekonomi do të jetë proaktiv, duke 

synuar mbajtjen nën kontroll të rreziqeve inflacioniste, mundësia e të cilave 
për t’u materializuar është e zhvendosur në kahun rritës. 

Një pjesë e rëndësishme e diskutimeve u përqendrua në stabilitetin financiar, 
me një theks të veçantë në stabilitetin e sistemit bankar. Duhet theksuar se 
gjatë vitit 2007 ka vazhduar procesi i konsolidimit të sistemit bankar, i cili 
vazhdon të jetë i mirëkapitalizuar dhe të operojë me fitim. Të gjithë treguesit 
flasin për një gjendje të shëndoshë ku do të veçoja shifrën e kredisë me 
probleme e cila është në nivele shumë të ulëta, vetëm 3.4 % e totalit.

Megjithatë, asnjëherë nuk më duket e tepërt që të risjell në kujtesë të 
publikut shqiptar në mënyrë të përsëritur, angazhimin e Bankës së Shqipërisë 
në drejtim të stabilitetit financiar të sistemit dhe më gjerë. Për këtë qëllim, 
kohët e fundit kemi forcuar mbikëqyrjen bankare, duke i kërkuar sistemit 
bankar një transparencë më të madhe, qeverisje më të mirë dhe procedura 
kontrolli të brendshme më efikase. 

Ne ndamë të njëjtin opinion me Misionin e FMN-së se prudenca në drejtim 
të cilësisë së portofolit të kredive është një përparësi konstante në kushtet 
e rritjes së pandalshme të saj. rritja e kredisë është ende e lartë dhe burim 
potencial rreziku për stabilitetin makro dhe atë financiar të sektorit.

Në përfundim, përfitoj nga rasti të falenderoj zotin Bell dhe pjesëtarët e 
tjerë të misionit, për punën e tyre të përgjegjshme dhe të përkushtuar gjatë dy 
javëve të qëndrimit të Tiranë.

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI

Në takimin e diskutimit të organizuar nga Banka e Shqipërisë me temë 
“Kërkimet ekonomike në Evropën juglindore”
15 nëntor 2007, hotel “Tirana International” 

Të nderuar zonja dhe zotërinj!

është një kënaqësi e veçantë të ndodhem sot pranë jush për të hapur punimet 
e takimit “Kërkimet ekonomike në Evropën juglindore“. Së pari, më lejoni 
të falenderoj përfaqësuesit nga bankat qendrore homologe dhe të gjithë të 
pranishmit në këtë sallë për pjesëmarrjen e tyre. Le të shpresojmë që ky takim 
i diskutimit do të shërbejë si katalizator i një shkëmbimi më të intensifikuar 
përvojash në fushën e kërkimeve ekonomike në rajonin tonë-proces ky i një 
rëndësie të veçantë për rritjen e standardeve të kërkimit ekonomik dhe për 
maksimizimin e njohurive tona në këtë fushë, dhe të përfitimeve prej tyre.

Kërkimet ekonomike të sakta dhe në kohë janë pa dyshim jetike për 
ndërmarrjen e politikave ekonomike më të mira, në funksion të inkurajimit 
të një rritjeje të qëndrueshme joinflacioniste, dhe të përballjes me rreziqe të 
ndryshme, dhe me dinamizmin e integrimin e shpejtë të ekonomive tona. 

Në këndvështrimin e një banke qendrore, kërkimet ekonomike duhet të 
synojnë një balancë optimale midis domethënies për politikën monetare ose 
stabilitetin financiar, cilësisë së tyre dhe disponueshmërisë në kohë. Krahasuar 
me kërkimet ekonomike nga akademikët, ato të një banke qendrore duhet 
të shfaqin të njëjtën cilësi, por të pozicionohen sa më shumë në ndihmesë 
të vendimmarrjes së politikës monetare. Në të kundërt, vlera e shtuar e tyre 
zvogëlohet jashtë mase. roli i kërkimeve në funksion të vendimmarrjes së 
politikës monetare është edhe më i rëndësishëm nën regjimin e inflacionit të 
shënjestruar, i cili synohet të zbatohet plotësisht edhe nga Banka e Shqipërisë 
në një të ardhme të përshtatshme. Literatura ekonomike e ka përkufizuar këtë 
regjim, ndërmjet të tjerave, edhe si regjimin e “informacionit, analizave dhe 
statistikave gjithëpërfshirëse dhe shumëplanëshe“. 

Njësoj si shumë banka qendrore që zbatojnë regjimin e inflacionit të 
shënjestruar, edhe Banka e Shqipërisë i ka orientuar burimet e saj për kërkime 
ekonomike kryesisht drejt kuptimit të procesit të inflacionit dhe parashikimit të 
tij, dhe kuptimit të mekanizmit të transmetimit të politikës monetare. Një vend 
tepër të rëndësishëm në punën kërkimore të Bankës së Shqipërisë ka zënë edhe 
ndërtimi i një makromodeli për ekonominë shqiptare. gjithashtu, nuk janë 
lënë jashtë fokusit edhe tema të lidhura me sektorin real, sektorin e jashtëm, 
sektorin financiar dhe atë fiskal, si dhe tema të lidhura me përmirësimin e 
statistikave ekonomike. 

Pa dyshim që përmirësimi i vazhdueshëm i kërkimeve ekonomike, i etikës 
së tyre, cilësisë dhe domethënies së tyre për politikën monetare duhet të 

konsiderohet me përparësi të lartë. Banka e Shqipërisë është e ndërgjegjshme 
se puna kërkimore në drejtim të temave të përmendura më sipër nevojitet të 
konsolidohet më tej. 

Të dashur miq! 

Më lejoni të shpreh mendimin tim se, konsolidimi i punës kërkimore nga 
këndvështrimi strategjik nxjerr në pah nevojën për përmirësimin e të dhënave 
ekonomike, nevojën për intensifikimin e bashkëpunimit midis institucioneve 
të administratës publike dhe akademisë, si dhe midis vendeve të ndryshme; 
dhe nevojën për thithjen dhe rritjen e kapaciteteve njerëzore në këtë fushë. 
Në vijim, do të dëshiroja të ndalesha shkurtimisht në secilën prej këtyre tre 
pikave.

Kërkimet ekonomike përdorin si lëndë bazë të dhënat ekonomike. Për 
pasojë, disponueshmëria dhe cilësia e të dhënave ekonomike përbëjnë një 
faktor-kyç në zhvillimin e kërkimeve ekonomike të sakta dhe në kohë, në 
maksimizimin e përfitimeve prej tyre, si dhe në minimizimin vendimmarrjes 
së gabuar dhe kostove që ajo mbart. Fatkeqësisht, disponueshmëria dhe 
cilësia e këtyre të dhënave nuk mund të etiketohet si e kënaqshme. Në shtesë 
të problemeve të mbledhjes dhe llogaritjes së bazës statistikore, baza e të 
dhënave lidhet dhe ndikohet nga shpejtësia e zhvillimit të fazave të ndryshme 
të zhvillimit të ekonomisë shqiptare dhe ndryshimi i politikave, që nxitet nga 
kalimi i këtyre fazave. Banka e Shqipërisë vazhdimisht ka vënë dhe do të 
vazhdojë të vërë theksin, në përmirësimin e të dhënave ekonomike. Në këtë 
kuadër edhe takimi i sotëm i diskutimit i kushton një vëmendje të veçantë 
diskutimit të vlerësimit dhe përafrimit të serive kohore për disa tregues të 
rëndësishëm ekonomikë, si dhe rolit të tyre në zhvillimin, etikën dhe cilësinë e 
kërkimeve me karakter empirik.

Kërkimet ekonomike janë të domosdoshme për një spektër të gjerë temash 
dhe fushash. Për këtë arsye, asnjë institucion dhe aq më pak një bankë 
qendrore e vogël, nuk mund të përballojë e vetme të gjithë spektrin e nevojave 
për kërkime ekonomike. Përkundrazi, institucionet duhet të identifikojnë fushat 
dhe temat e kërkimeve ekonomike në të cilat zotërojnë përparësi krahasuese 
dhe më pas, të bashkëpunojnë ngushtësisht me njëri-tjetrin. Në këtë kontekst, 
rëndësi parësore ka bashkëpunimi midis institucioneve të administratës 
publike dhe akademisë, bashkëpunimi midis vendeve të ndryshme dhe krijimi 
i rrjeteve të kërkimeve mbi fusha të ndryshme. Kjo do të sillte jo vetëm rritjen e 
eficiencës në kryerjen e kërkimeve, por edhe rritjen e kritikës dhe të oponencës 
profesionale, dhe standarde më të larta. 

Misioni i kërkimeve i përshkruar më lart, i qartë dhe i mirëpërcaktuar brenda 
kornizave të një banke qendrore, nuk duhet të kuptohet si një mision i izoluar. 
Studimet nuk mund të zhvillohen në një ambient të mbyllur. ato kanë nevojë 
për debat dhe shkëmbim idesh me akademinë, me biznesin dhe me agjentët e 
tjerë të interesuar. Në këtë drejtim, e them me kënaqësi që Banka e Shqipërisë 
i ka bërë punimet e veta objekt të recencave në aktivitete që janë organizuar 
posaçërisht për këtë qëllim (tryezat e rrumbullakëta mbi regjimin e inflacionit 

të shënjestruar, seminaret e të premtes etj.). ju ftoj të bëni të njëjtën gjë edhe 
gjatë këtij aktiviteti. Në funksion të debatit dhe diskutimit, kemi bërë përpjekje 
të vazhdueshme për të tërhequr akademinë dhe intelektualët në diskutimin e 
punimeve tona. Banka e Shqipërisë ka prezantuar “Serinë e seminareve të së 
premtes“, si një infrastrukturë për nxitjen e këtij debati. Dy herë në muaj ky 
forum fton për të diskutuar punët e tyre kërkimore të interesuarit nga brenda 
Bankës së Shqipërisë dhe jashtë saj, lidhur me tema të karakterit ekonomik. 
aktiviteti është po aq i hapur për studiuesit vendas e të huaj nga akademia 
dhe biznesi sa ç’është i hapur për punonjësit e Bankës së Shqipërisë. Në këtë 
pikë, duhet të theksoj se presim dhe inkurajojmë një interes më të madh nga 
akademikët vendas e të huaj, për këtë seri të seminareve. Ftoj akademinë 
dhe të gjithë kërkuesit të konsiderojnë këtë ftesë të përsëritur dhe të bëhen më 
aktivë në diskutimin e strategjive dhe zhvillimeve të politikave ekonomike.

Banka e Shqipërisë është plotësisht e hapur dhe fton të gjitha palët për një 
bashkëpunim të tillë. Takimi i sotëm i diskutimit është në vetvete një shembull 
konkret i interesit për bashkëpunim midis palëve dhe i synimit tonë për të 
nxitur këtë bashkëpunim gjithashtu, janë realizuar leksione, seminare apo 
konferenca të ndryshme, në të cilat janë ftuar herë pas here, personalitete të 
shquara nga bota e financës dhe e akademisë. Personalisht, jam përfshirë 
në këtë diskutim të hapur nëpërmjet një cikli leksionesh në universitete në 
Shqipëri si dhe në universitete prestigjioze në Evropë.

Kërkimet ekonomike duhet të nxiten gjithashtu edhe midis ekonomistëve të 
rinj, të cilët përfaqësojnë të ardhmen dhe një bazë të rëndësishme kapacitetesh 
njerëzore. Nevojitet të krijohet një kulturë kërkimesh dhe një strukturë 
mbështetëse me elemente të reja, që nuk kanë vetëm dëshirën por edhe 
njohuritë e nevojshme për të studiuar fenomenin ekonomik. Për këtë qëllim, 
Banka e Shqipërisë ofron çdo vit Çmimin e guvernatorit për Diplomën më të 
Mirë. Ky çmim inkurajon studentët e ekonomisë të angazhohen seriozisht me 
punë kërkimore, të fokusuara kryesisht drejt fushave të veprimit të një banke 
qendrore. 

Duke mbyllur fjalën time, ju këshilloj të shfrytëzoni këto dy ditë në drejtim 
të përfitimit të kritikave dhe rekomandimeve të vlefshme për punët tuaja 
kërkimore. gjithashtu, uroj që pjesëmarrja juaj në këtë takim diskutimi të 
rezultojë sa më e frytshme, në drejtim të shkëmbimit të njohurive mbi tema të 
ndryshme dhe veçanërisht, mbi etikën dhe teknikat ekonometrike.

Kam kënaqësinë të deklaroj këtë takim të hapur dhe t’ju ftoj të shtoni dijet 
tona!

ju faleminderit!

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI

Në konferencë për shtyp mbi vendimin e Këshillit Mbikëqyrës të Bankës së 
Shqipërisë për rritjen e normës bazë të interesit me 0,25 për qind

Tiranë, 27 nëntor 2007

Mirëdita!

Në mbledhjen e datës 27 nëntor 2007, Këshilli Mbikëqyrës i Bankës së 
Shqipërisë mori në shqyrtim zhvillimet ekonomiko – financiare në vend. 

Norma vjetore e inflacionit në muajin tetor shënoi vlerën 4.2 për qind, duke 
rezultuar për të tretin muaj me radhë mbi nivelin prej 4 për qind. Megjithatë, 
norma mesatare vjetore e inflacionit vazhdon të qëndrojë afër objektivit 
të Bankës së Shqipërisë prej 3 për qind, duke reflektuar normat e ulëta të 
inflacionit në fillim të vitit.

Presionet nga ana e ofertës tek norma e inflacionit vazhduan të jenë të 
larta. Ndërkohë, nuk kanë munguar edhe presionet nga krahu i kërkesës, të 
cilat u manifestuan në një vlerë të lartë të inflacionit bazë, prej 3,5 për qind. 
Kjo shifër është rreth 2 pikë përqindjeje më e lartë sesa vlera e shënuar në 
mesin e këtij viti. 

rritjet e njëpasnjëshme të inflacionit gjatë muajve të fundit, kanë ndikuar 
në rritjen e pritshmërive të konsumatorëve për rritjen e çmimeve të mallrave 
të përdorimit të gjerë. Pritshmëritë për rritje të inflacionit, në mënyrë 
të drejtpërdrejtë kontribuojnë në ruajtjen e një ambienti inflacionist në 
ekonomi.

Zhvillimet monetare, kanë pasqyruar ecurinë e kredisë për ekonominë si 
dhe të asaj për qeverinë. Nga njëra anë kemi një rritje të qëndrueshme të 
kredisë për ekonominë në nivelin mbi 50 për qind. Ndërkohë, bilanci fiskal 
karakterizohet nga teprica të përkohshme likuiditeti, si rezultat i moskryerjes 
në kohë të shpenzimeve të caktuara buxhetore. 

Portofoli i kredisë ka vazhduar të zgjerohet edhe gjatë muajit tetor. rritja 
vjetore e kredisë vazhdon të jetë e lartë, rreth 52 për qind. ritmi i rritjes së 
kredisë për bizneset ishte rreth 44 për qind, ndërsa ai i rritjes së kredisë për 
individët ishte rreth 68 për qind, gjë që reflekton kërkesën e lartë për financim 
nga sistemi bankar. 

rritja e normave të interesit të lekut ka qenë fenomen mbizotërues në 
tregun e parasë, në tregun e letrave me vlerë dhe në atë të depozitave, duke 
reflektuar një shkallë të kënaqshme të transmetimit të vendimit të muajit 
shtator për rritjen e normës bazë të interesit me 0.25 pikë përqindjeje, në 
6.00 për qind. 

Sistemi bankar, ka vazhduar të operojë në kushte të shtrënguara likuiditeti, 
duke bërë që politika operacionale e Bankës së Shqipërisë të jetë e orientuar 
drejt injektimit afatshkurtër të likuiditetit, nëpërmjet ankandeve të anasjellta 
të riblerjes 7-ditore në tregun e hapur. gjatë muajit tetor, janë injektuar 
mesatarisht rreth 3.0 miliardë lekë me një normë interesi 6.30 për qind, 0.30 
pikë përqindjeje mbi normën bazë. 

Yield-et e bonove të thesarit në tregun primar janë rritur për të gjitha 
maturitetet, e më së pari për atë 3-mujor. Në fund të muajit tetor, yield-i 
3-mujor arriti vlerën 6.08 për qind ose 0.32 pikë përqindjeje më lart se ai i 
fundmuajit shtator. 

Interesat e depozitave në lekë vazhdojnë të rriten që prej sinjalizimit për 
orientimin në rritje të normave të interesit në gjashtëmujorin e dytë. Interesi 
mesatar 12-mujor, u rrit në 6.06 për qind në shtator nga 5.78 për qind, në 
fund të muajit qershor. Krahasuar me një vit më parë, interesat mesatarë 
12-mujorë janë rritur me 0.84 pikë përqindjeje - periudhë kur norma bazë e 
interesit është rritur me 0.75 pikë përqindjeje. Të dhënat paraprake flasin për 
rritjen e mëtejshme të këtyre interesave nga sistemi bankar. Një lëvizje e tillë 
ka sjellë zgjerimin e diferencës midis interesave në monedhën vendase dhe 
asaj të huaj, në favor të monedhës vendase. 

gjatë muajit tetor, leku është forcuar kundrejt dollarit amerikan dhe euros 
përkatësisht me 3.6 për qind dhe 1.2 për qind. Mbiçmimi i ndjeshëm i lekut 
kundrejt monedhës së gjelbër është ndikuar kryesisht nga zhvillimet në tregun 
ndërkombëtar, ku kjo monedhë ka humbur ndjeshëm terren kundrejt euros. 
Në tregun vendas, zhvillimet në raportet kërkesë/ofertë kanë mbështetur 
forcimin e lekut kundrejt euros. Mungesa e kërkesës sezonale është shoqëruar 
nga një ofertë më e lartë e bankave për valutë (si pasojë e konvertimit të 
kapitalit të disa bankave), duke rezultuar në një mbiçmim të monedhës 
vendase. Presionet mbiçmuese të lekut mbështeten dhe nga diferenca pozitive 
e normave të interesit midis monedhës vendase dhe atyre të huaja. 

Në terma nominalë efektivë, leku është forcuar me 3.3 për qind kundrejt 
shportës së valutës krahasuar me një vit më parë. Duhet theksuar gjithashtu, 
që mbiçmimi i lekut kundrejt usd me 8.7 për qind ka absorbuar një pjesë 
të konsiderueshme të rritjes së çmimeve të lëndëve të para, në tregjet 
ndërkombëtare.

Dinamika e zhvillimeve aktuale dhe të pritshme makroekonomike konfirmon 
praninë e presioneve inflacioniste në ekonomi, bilanci i të cilave është ende 
i zhvendosur në kahun rritës. Këshilli Mbikëqyrës i Bankës së Shqipërisë arriti 
në këtë përfundim pasi u njoh me:

• parashikimet e Bankës së Shqipërisë për zhvillimet inflacioniste në 12 
muajt në vijim;

• buxhetin fiskal të planifikuar për vitin 2008;
• pritshmëritë e sistemit bankar për inflacionin, kursin e këmbimit dhe 

përqindjen e interesit për vitin 2007 dhe atë 2008;

• rezultat e vrojtimit mbi konfidencën e biznesit dhe të konsumatorit për 
tremujorin e tretë të vitit 2007;

• rezultat e vrojtimit të bërë për ndikimet e mundshme të krizës energjitike 
të vitit 2007 në ecurinë e biznesit. 

Duke analizuar me kujdes të gjithë informacionin e mësipërm, Këshilli 
Mbikëqyrës vendosi t’i komunikojë tregut, agjentëve të tjerë ekonomikë si 
edhe publikut në përgjithësi faktorët që vlerësohen si burim rreziku për të 
ardhmen e stabilitetit të çmimeve në ekonomi: 

KrEDIa Për EKONOMINë. 
rritja e shpejtë e kredisë për ekonominë në vitet e fundit ka krijuar premisat 

për gjallërimin e shpejtë të kërkesës së brendshme në ekonomi. Ndikimi 
bëhet më i ndjeshëm po t’i referohemi rritjes së kredisë konsumatore, e cila 
ushqen në mënyrë të drejtpërdrejtë sentimentet e agjentëve ekonomikë për të 
konsumuar më shumë, duke çuar në gjallërimin e presioneve inflacioniste në 
ekonomi.

POLITIKa FISKaLE.
Bilanci pozitiv neto i llogarisë fiskale deri në këtë moment është një sinjal 

se deficiti buxhetor prej rreth 3.5 për qind, i planifikuar për tërë vitin 2007 
do të materializohet në muajin dhjetor dhe në muajin e parë të vitit 2008. 
Si rezultat, efektet në kërkesën agregate do të shtrihen gjatë vitit 2008. Këtij 
impulsi do t’i shtohet edhe deficiti fiskal i vitit 2008, i planifikuar në rritje. 
Efekti total i tyre përbën një presion të konsiderueshëm në kërkesën agregate 
kundrejt vitit aktual, i dominuar kryesisht nga balanca fiskale pozitive. 

LLOgarIa KOrENTE.
Sipas të dhënave më të fundit vlerësohet se deficiti i llogarisë korente mund 

të luhatet rreth nivelit 9 – 10 për qind të PBB-së, një sinjal ky që dëshmon 
për një prirje më të lartë konsumatore dhe për rrjedhim, presione për rritje të 
çmimeve në ekonominë vendase. 

ÇMIMET E LëNDëvE Të Para DHE EFEKTI SEKONDar. 
gjendja aktuale e tregut ka konfirmuar praninë e presioneve rritëse të 

çmimeve në ekonomi si rezultat i efektit të çmimeve të lëndëve të para, të 
çmimeve të naftës dhe krizës energjitike. Këto efekte vlerësohen të jenë të 
natyrës së drejtpërdrejtë si dhe çka është më problematike mund të gjenerojnë 
efekte të raundit të dytë. Prirja e përgjithshme priret drejt transmetimit të këtyre 
kostove tek çmimet e konsumit në një horizont afatmesëm.

rrITja E ÇMIMEvE Të aDMINISTrUara.
Kohët e fundit, në kuadër të përafrimit të çmimit të shitjes me kostot e 

blerjes, është bërë publik synimi i KESH për të rritur më tej çmimin e energjisë 
elektrike, duke dhënë një ndikim të drejtpërdrejtë në IÇK për 12 muajt në 
vijim. Ndërmjet të tjerash, duke qenë se energjia është produkt konsumi, kjo 
rritje mund të mbartë edhe efekte të natyrës së tërthortë. 

Duke marrë në konsideratë sa më sipër Këshilli Mbikëqyrës i Bankës së 
Shqipërisë vendosi të rrisë normën e interesit për marrëveshjet e riblerjes me 
0.25 pikë përqindjeje. Në këto kushte, niveli i normës bazë arin në 6.25 për 
qind. 

rritja e normës bazë të interesit synon kontrollin më të mirë të presioneve 
që gjenerohen nga kërkesa e brendshme, akomodimin më të mirë të luhatjeve 
nga ana e ofertës si dhe orientimin e pritjeve inflacioniste drejt objektivit tonë 
numerik prej 3 për qind. 

reflektimi i saj në tregjet financiare dhe në instrumentet e tregut të parasë, 
do të vendosë një raport më të qëndrueshëm midis stimulit monetar të aktivitetit 
ekonomik dhe presioneve inflacioniste të lindura prej tij. gjithashtu, rritja e 
normës bazë të interesit synon të ruajë strukturën kohore dhe valutore të 
mjeteve monetare, në përputhje me trendet e tyre historike dhe të rivlerësojë 
incentivat për ruajtjen e kursimeve në lekë.

Banka e Shqipërisë do të vazhdojë të jetë vigjilente, duke bërë përpjekjet 
maksimale që edhe në të ardhmen vendimet e saj të jenë në përputhje me 
objektivin themelor, atë të stabilitetit të çmimeve të konsumit. 

FjaLa E HaPjES E gUvErNaTOrIT Të BaNKëS Së 
SHQIPërISë, Z.arDIaN FULLaNI

Në Konferencën vII vjetore të Bankës së Shqipërisë “Strategjitë e politikës 
monetare për ekonomitë e vogla”

6 dhjetor 2007, hotel “Tirana International”

Të nderuar kolegë dhe pjesëmarrës,

është një kënaqësi e madhe për mua të hap punimet e Konferencës së 
shtatë të Bankës së Shqipërisë. Përfitoj nga ky rast që në emër të saj dhe në 
emrin tim t’ju uroj mirëseardhjen. Siç është bërë traditë, kam besimin që dy 
ditët në vazhdim do të karakterizohen nga opinione dhe debate të frytshme 
për çështje të rëndësishme të bankës qendrore. 

Këtë radhë kemi vendosur që tema kryesore të jetë e lidhur me funksionin 
klasik të bankës qendrore: “politikën monetare”, kuadrin institucional, vendimet 
e saj dhe efektivitetin e transmetimit të tyre. Po kështu, besoj se tregjet financiare, 
gjendja dhe roli i tyre, stabiliteti makroekonomik dhe ai financiar, janë argumente 
që do të zënë vend në kumtesat dhe diskutimet e folësve të nderuar.

Shpreh bindjen se të gjithë panelistët tanë janë ekspertë të njohur dhe 
në emër të institucionit që unë drejtoj, dua t’i falenderoj përzemërsisht që 
pranuan të ndajnë vlerësimet dhe konkluzionet e tyre me ne. 

Duke shpresuar se gjatë punimeve të kësaj konference do të trajtohen 
gjerësisht modelet teorike, përvojat e ndryshme të vendeve të ngjashme 
me Shqipërinë do të doja të ndalesha në evolucionin që ka karakterizuar 
institucionin tonë këto tre vitet e fundit. 

Dua të theksoj se është fakt i pranuar gjerësisht përmirësimi i kapaciteteve 
analizuese dhe krijuese të institucioneve shqiptare, duke bërë që të rritet 
ndjeshëm pronësia jonë në programet afatmesme, që kemi hartuar për 
zhvillimin ekonomik dhe financiar të vendit. Nga fillimi i periudhës së 
tranzicionit, për pjesën dërrmuese të kohës, këto programe janë formuluar 
dhe zbatuar si pjesë e marrëveshjeve mbështetëse të FMN-së. Nën një të tillë 
po operojmë dhe aktualisht. Ne besojmë se ky do të jetë programi i fundit 
që gëzon mbështetjen financiare të FMN-së, fakt që tregon se vendi është 
maturuar dhe se ekonomia jonë është në rrugën e duhur. 

E thënë ndryshe, për herë të parë pas shumë vitesh të vështira tranzicioni, 
autoritetet shqiptare duhet të kenë pronësi të plotë mbi programet afatmesme 
të zhvillimit të vendit. është kjo arsyeja që Banka e Shqipërisë, prej kohësh 
është e angazhuar në një proces të gjithanshëm të studimit dhe të përzgjedhjes 
së alternativave më të mira. Në këtë kontekst, viti që po mbyllet shënoi një 
kapitull tjetër në këtë drejtim. gjatë këtij viti, Banka e Shqipërisë është thelluar 
më tepër në hulumtimin e kujdesshëm të të gjitha elementeve që karakterizojnë 
të tashmen dhe të ardhmen e politikës monetare. 

Prej kohësh kemi bërë publike përpjekjet tona për të vlerësuar me 
objektivitet dhe profesionalizëm, të ardhmen e politikës monetare në Bankën 
e Shqipërisë. Këto përpjekje nuk kanë qenë sporadike por pjesë e një procesi 
të ideuar tre vjet më parë me të vetmin objektiv, gjetjen e përgjigjeve për 
pyetjet e mëposhtme:

a duhet të kemi një regjim tjetër të politikës monetare? Cili do të ishte 
regjimi më i përshtatshëm?

Besoj se ndani të njëjtin mendim me mua se formulimi i përgjigjeve për 
pyetjet e mësipërme nuk është i lehtë. Nuk bëhet fjalë për një veprim të 
thjeshtë mekanik. Banka e Shqipërisë këto tre vitet e fundit është përfshirë 
në një proces intensiv vlerësimi, analize dhe konkluzionesh për të ardhmen e 
politikës monetare. Në këtë proces nuk kemi qenë të vetëm. 

Së bashku me institucionet e tjera të vendit – më së pari me autoritetet 
fiskale, me ndihmën e sinqertë të bankave qendrore evropiane dhe atyre të 
rajonit, të organizatave të tjera financiare ndërkombëtare dhe bashkëpunimit 
me rrethe të akademikëve vendas dhe të huaj, jemi përpjekur të kuptojmë se 
cili do të ishte regjimi më i përshtatshëm i politikës monetare.

gjatë këtyre tre viteve, kemi shkëmbyer ide dhe kemi studiuar në imtësi 
tipare të regjimit të inflacionit të shënjestruar. Mbështetur në nivelin aktual 
dhe të pritshëm të zhvillimit të tregjeve financiare, jemi të bindur se inflacioni 
i shënjestruar është një alternativë optimale për të ardhmen.

Inflacioni nën kontroll për një periudhë të gjatë, shëndoshja e vazhdueshme 
makroekonomike, stabiliteti dhe gjendja e mirë financiare e sistemit bankar, 
kursi i këmbimit i luhatshëm, kuadri institucional, konsolidimi fiskal janë 
faktorë që na bëjnë të besojmë në një sukses të mundshëm të këtij regjimi. 
Megjithatë, jemi të ndërgjegjshëm se mbetet ende shumë punë për t’u bërë 
në këtë drejtim dhe veçanërisht, përparësi mbetet mekanizmi i transmetimit 
dhe eficienca e tregut financiar.

Për më tepër, jemi të bindur se në kushtet e zhvillimit relativisht të shpejtë të 
ekonomisë përparësitë që siguron të pasurit e një kuadri të plotë, të pavarur 
të politikës monetare të bankës qendrore, janë më të mëdha se disavantazhet. 
Për këtë arsye, bordi i monedhës, nuk është konsideruar në asnjë rast si një 
alternativë e mundshme e së ardhmes.

Nga ana tjetër, objektivat sasiorë lidhur me mjetet neto të Bankës së 
Shqipërisë dhe ato të sistemit bankar, ose të ashtuquajturat kritere të 
performancës, të cilat janë pjesë e vendimmarrjes sot, nuk do të jenë më 
efektive pas përfundimit të marrëveshjes me FMN-në, në vitin 2008. Këta 
objektiva të ndërmjetëm mund të zëvendësohen me një objektiv konkret dhe 
transparent sikurse është norma e inflacionit, duke siguruar një komunikim të 
drejtpërdrejtë të vendimeve të politikës monetare në ekonomi, në funksion të 
arritjes së objektivit kryesor të Bankës së Shqipërisë. 

Për rrjedhim, duke bërë një përmbledhje të asaj çka thashë më sipër, më 
duhet të evidentoj edhe një herë preferencën tonë në drejtim të regjimit të 
inflacionit të shënjestruar në krahasim me dy regjimet e tjera: atë të bordit të 
monedhës dhe atë të shënjestrimit të parasë. Një argument më shumë në këtë 
drejtim është edhe konstatimi i shumë autorëve vendas dhe të huaj, të cilët 
kuadrin aktual të politikës monetare e konsiderojnë si një formë të nënkuptuar 
të regjimit të inflacionit të shënjestruar.

Ne besojmë se ky regjim do të sigurojë një platformë më të mirë për 
harmonizimin e politikës monetare me atë fiskale, duke nënkuptuar se nuk 
do të mungojë një angazhim serioz nga ana e autoritetit fiskal në mbështetje 
të regjimit të propozuar. Për këtë qëllim, ne do t’i sugjerojmë ekzekutivit 
shqiptar arritjen e një dakordësie për objektivat bazë të të dyja politikave, 
asaj monetare me atë fiskale, duke pasur si objektiv strategjik kriteret e 
konvergjencës.

Suksesi në këtë iniciativë kërkon ndërmjet të tjerash që Shqipëria jo vetëm 
të vazhdojë adoptimin e politikave të shëndetshme makroekonomike, por 
t’i thellojë ato më tej. Kjo nënkupton një politikë monetare të përqendruar 
në stabilitetin e çmimeve dhe një politikë fiskale e kujdesshme, në terma 
të raporteve të treguesve fiskalë ndaj PBB-së. Kjo do ta bënte Shqipërinë 
tërheqëse në sytë e investitorëve të huaj. E thënë ndryshe, zbatimi i politikave 
të përgjegjshme monetare dhe fiskale, do të çojë në uljen e rrezikut të 
vendit. Në analizë të fundit e përfituar është e gjithë ekonomia. 

Më lejoni ta mbështes idenë që sapo thashë me një lajm të mirë. Dje 
Shqipëria për herë të parë arriti t’i shiste një institucioni financiar ndërkombëtar 
shumë të rëndësishëm, një obligacion shtatëvjeçar të nominuar në lekë. Kjo 
nënkupton se borxhi publik i emetuar në lekë tashmë është i tregtueshëm në 
tregjet ndërkombëtare. Kjo arritje nuk është e rastësishme, një çështje fati, 
por një pasqyrim i besimit të rritur ndërkombëtar mbi ekonominë shqiptare 
dhe politikat makro. Kjo konfidencë duhet rritur më tej në 2008, 2009 dhe 
në vazhdim. 

Pavarësisht regjimit të politikës monetare, duhet theksuar se shanset për të 
qenë të suksesshëm rriten ndjeshëm kur kemi një treg financiar të zhvilluar, i 
cili kupton drejt sinjalet e politikës monetare dhe i përcjell ato në mënyrën e 
duhur në ekonomi. Efektiviteti i politikës monetare nënkupton efektivitetin e 
tregut financiar.

E kam prekur edhe herë të tjera këtë temë, por megjithatë dua të theksoj 
se vetëm kohët e fundit kemi ndërmarrë hapa konkretë, të cilët do të sjellin 
përmirësime në segmente të caktuara të tregut financiar.

aktualisht, jemi munduar të adoptojmë një grup masash, të cilat do ta 
bëjnë të prekshëm reformimin e tregut financiar duke çuar në thellimin dhe 
zgjerimin real të tij. Më konkretisht, theksi është vënë në tregun e letrave me 
vlerë të qeverisë si dhe në atë ndërbankar.

Pas konsultimeve me të gjithë aktorët e interesuar, për të krijuar stimuj, për 
të minimizuar rreziqet, për të modernizuar dhe për të rritur transparencën në 
tregun financiar shqiptar, kemi vendosur që gjatë vitit 2008 të identifikojmë 
si drejtime parësore:

• Shtimin e bazës së pjesëmarrësve në tregun e letrave me vlerë të 
qeverisë.

Duke filluar që nga janari i vitit 2008, do të rritet baza e investitorëve, të 
cilët do të kenë mundësi të investojnë drejtpërdrejt në obligacionet e qeverisë. 
Ne besojmë që nëpërmjet këtij veprimi krijohen premisa për konkurrencë më 
të madhe, ndërkohë që deri në këtë moment kjo alternativë ka qenë privilegj 
i sistemit bankar.

• Minimizimin e rrezikut në tregun ndërbankar.

Deri në këtë moment, sistemi bankar ka aplikuar kufizime në shumat që 
mund të ofrojë hua në tregun ndërbankar. Për këtë qëllim, po punohet për 
prezantimin e një ligji të ri “Mbi marrëveshjet e riblerjes”, i cili do të mundësojë 
shkëmbimin pa rrezik të fondeve midis bankave tregtare.

• Krijimin e sistemit të lëvrimit kundrejt pagesës.

Me qëllim minimizimin e rrezikut të shlyerjes së pagesës dhe për të 
ndihmuar ndërmjetësimin në të gjitha llojet e transaksioneve, të tilla si kreditë 
e kolateralizuara, marrëveshjet e riblerjes dhe shitjet me të drejta të plota, po 
punohet për ndërtimin e sistemit të lartpërmendur.

• rritjen e efektivitetit të tregut ndërbankar.

Në bashkëpunim me Ministrinë e Financave, kemi rënë dakord për uljen e 
frekuencës së ankandeve për emetimin e letrave me vlerë të qeverisë. Ky rrallim 
do të shoqërohet me rritjen e shumës së emetuar në çdo ankand. Nëpërmjet 
uljes së frekuencës së ankandeve synohet rritja e numrit të transaksioneve në 
tregun ndërbankar, në periudhën midis dy ankandeve, përderisa bankat do të 
mundohen të ulin kostot e mbajtjes së likuiditetit. Nga ana tjetër, për bankat 
do të jetë e vështirë që të sigurojnë likuiditet nëpërmjet maturimit të bonove 
të thesarit e për rrjedhim, do të synohen alternativa të tjera si për shembull, 
tregu ndërbankar.

• Prezantimi i përqindjeve orientuese bazë.

Duke qenë të bindur se politika monetare është derivat i transparencës, ne 
synojmë që në pjesën e parë të vitit 2008, të prezantojmë të ashtuquajturën 
përqindje bazë, për të krijuar kështu një orientim për përqindjet e tjera që 
përdoren nga bankat tregtare.

Pavarësisht hapave të planifikuar prej nesh, dëshiroj të theksoj se në këtë 
sfidë duhet të ndiqemi edhe nga segmentet e tjera të tregut financiar. Për hir të 

së vërtetës, duhet thënë se roli dhe pesha e ndihmësve dhe e ndërmjetësve të 
tjerë të specializuar financiarë është e vogël, pa ndonjë ndikim në ndërmjetësim 
dhe në rialokimin e fondeve financiare në ekonomi. Mendoj se realiteti i 
tanishëm krijon hapësira për një tentativë riaktivizimi të tregut të kapitaleve. 
Sipas vlerësimeve tona, numri i kompanive serioze dhe të certifikuara nga 
auditorë të njohur ndërkombëtarë, sa vjen e rritet. 

Në vazhdim të fjalës time, do të doja të ndalesha pak edhe në një përparësi 
tjetër të Bankës së Shqipërisë, stabilitetin financiar. është e vërtetë se stabiliteti 
makroekonomik është themelor dhe një pararendës i të gjitha zhvillimeve të 
tjera të rëndësishme ekonomiko-financiare. Pa stabilitet makroekonomik nuk 
ka rritje, nuk ka investime të huaja, nuk ka rishpërndarje e për rrjedhim, nuk 
ka zhvillim në përgjithësi.

Megjithatë, stabiliteti makroekonomik pa stabilitetin financiar do të ishte një 
ide utopike, një urë me këmbë prej letre. është kjo arsyeja që gjatë gjithë vitit 
2007, i kemi kushtuar kujdes të jashtëzakonshëm stabilitetit financiar. Zhvillimet 
e fundit në kreditë hipotekore sub-prime, janë një shembull klasik i surprizave 
të pakëndshme, që herë pas here trondisin stabilitetin e tregut financiar. Për 
më tepër, ky episod edhe një herë nxjerr në pah domosdoshmërinë për më 
shumë harmoni midis politikës monetare dhe stabilitetit financiar. Dëshiroj të 
theksoj se stabiliteti financiar nuk mund të interpretohet thjesht dhe vetëm, si 
mungesë e krizave financiare. Stabiliteti financiar, para së gjithash, nënkupton 
një sistem financiar funksional dhe eficient, në rolin e tij të ndërmjetësimit.

Personalisht, besoj tek ideja se një kuadër shumë strikt rregullativ, me 
të vërtetë që minimizon të gjitha rreziqet por nga ana tjetër, ai nuk është 
mbështetës për rritjen e qëndrueshme të ekonomisë. Prandaj, mendoj se 
sfida e vërtetë është gjetja e një balance optimale midis derregullimit, i cili 
promovon forcat e tregut dhe shpikjet financiare, dhe pasojave negative që 
shoqërojnë dështime të mundshme të tregut dhe krizat financiare. Sigurisht, 
që në praktikën e përditshme, kjo balancë optimale është e vështirë të 
materializohet. Prandaj, për këtë qëllim, nevojitet më shumë punë empirike 
dhe besoj se kjo do të jetë dhe një nga përparësitë kryesore të Departamentit, 
të sapokrijuar, të Stabilitetit Financiar.

Megjithatë, dëshiroj të theksoj se ne si autoritet mbikëqyrës kemi qenë 
shumë të kujdesshëm gjatë vitit që po lëmë, duke marrë shkas ndër të tjera 
dhe nga rritja e shpejtë e portofolit të kredive këto dy-tre vitet e fundit. Përfitoj 
nga rasti që të vë në dijeni sistemin bankar dhe publikun në përgjithësi, se 
duke filluar nga muaji janar ‘08 do të jetë operativ regjistri i Kredive.

Theks i veçantë i është vënë forcimit të mbikëqyrjes bankare, veçanërisht 
vlerësimit në mënyrë konservatore të pjesës që lidhet me administrimin e 
bankës tregtare. Po kështu, kemi rritur trysninë mbi sistemin bankar për të 
qenë më transparent dhe më të përgjegjshëm në raport me klientelën. Një 
shqetësim konstant i Bankës së Shqipërisë ka qenë përmirësimi i vazhdueshëm 
i kapaciteteve që merren me kontrollin e brendshëm dhe me administrimin 
e rrezikut. Duke u ndalur në këtë të fundit, dua të theksoj se tashmë ne kemi 



Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

78 Banka e Shqipërisë Banka e Shqipërisë 79

Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

78 Banka e Shqipërisë Banka e Shqipërisë 79

identifikuar tre rreziqet më të mëdha, materializimi i të cilave do të ishte me 
pasoja të rënda për stabilitetin financiar. Më duhet të theksoj se ky grup 
rreziqesh karakterizon gjithë rajonin e për rrjedhim, mendoj se hapësirat për 
bashkëpunim janë shumë të mëdha në këtë drejtim.

1 – rreziku i kredisë. 

Ky rrezik është i lidhur drejtpërsëdrejti me boom-in e madh të kredisë 
për ekonominë, këto vitet e fundit. Megjithëse statistikat tregojnë se ende 
përqindjet e kredive të këqija janë të ulëta, përsëri është e domosdoshme 
një lloj prudence, në këtë drejtim. Të gjithë e dimë se metodat e klasifikimit 
dhe riklasifikimit mund të jenë një instrument në duart e bankave për të 
fshehur realitetin. Hyrja e grupeve të mëdha bankare ka rritur presionet tek 
operatorët e tjerë për më shumë përpjekje në drejtim të zënies së tregut. 
Shpesh herë kjo bëhet në dëm të cilësisë së portofolit. Po kështu, të mos 
harrojmë se edhe bilancet e kompanive nuk janë të sinqerta, duke shtuar 
një problem më shumë në këtë drejtim. Në përfundim, do të thoja se edhe 
zhvillimet aktuale në tregun e pasurive të paluajtshme kanë një potencial 
negativ në këtë drejtim. rritja e madhe e çmimeve në kushtet kur pasuritë 
e paluajtshme përbëjnë rreth 80 për qind të kolateralit, mbart një potencial 
negativ në rast të materializimit të rënies së menjëhershme të çmimeve në 
tregun e aseteve fikse.

2 – rreziku i kursit të këmbimit.

Kur jemi vetëm një muaj para përfundimit të vitit 2007, teprica e kredisë 
është e ndarë në raportin, 70 për qind kredi në monedhë të huaj dhe 30 për 
qind kredi në monedhë vendase. Kam përshtypjen se raportet janë të ngjashme 
përmes tërë rajonit. akordimi i kredive në valutë, në kushtet kur huamarrësit i 
kanë të ardhurat e tyre në monedhë vendase, përbën një problem veçanërisht 
po të ballafaqohemi me një zhvlerësim të shpejtë të monedhës, që do të 
kërcënonte aftësinë e tyre për të shlyer.

3 – rreziku i kontaminimit nga prania e operatorëve të mëdhenj dhe të 
njëjtë në të gjithë rajonin.

aktualisht, jemi dëshmitarë të depërtimit në shkallë të madhe të disa 
operatorëve të mëdhenj ndërkombëtarë, në rajonin tonë. Sigurisht që ky 
zhvillim ka qenë i mirëpritur dhe ka sjellë zhvillime interesante në rajon, duke 
bërë një mobilizim dhe alokim më eficient të fondeve të lira në ekonomi. 
Megjithatë, mendoj edhe në këtë drejtim ka nevojë për më shumë kujdes. Një 
problem i mëmës apo një shqetësim i njërës prej degëve të saj në rajon, mund 
të krijojë turbullira për vetë faktin që këta operatorë kanë përqindje të larta 
të tregut. Për më tepër, mendoj që problemet që lidhen me mbikëqyrjen host-
host nuk janë të mbuluara nga standardet e Baselit, duke shtuar paqartësitë 
në këtë drejtim.

Në përfundim dëshiroj të theksoj se filozofia që ka mbizotëruar në punën 
tonë ka qenë e thjeshtë por bashkëkohore. ajo ka synuar: 

• krijimin e strukturave të shëndosha dhe funksionale; 
• plotësimin dhe përmirësimin e bazës ligjore dhe asaj rregullatore; si 

dhe
• thithjen e burimeve njerëzore të kualifikuara e të afta profesionalisht për 

t’u ballafaquar me sfidat e së ardhmes.
 

Shpreh bindjen time se Banka e Shqipërisë është një institucion tërësisht i aftë, 
për të marrë mbi shpatullat e veta pronësinë e plotë të ideimit dhe të zbatimit 
të politikës monetare. 

 
Të nderuar pjesëmarrës, 

U përpoqa të bëja një paraqitje të shkurtër të punës sonë në këto vitet e 
fundit. jam i bindur se prezantimet dhe diskutimet e folësve në këtë konferencë 
do të jenë një vlerë e shtuar në drejtim të kuptimit më të mirë të shumë prej 
pikëpyetjeve që janë rrotull nesh.

Unë sinqerisht shpresoj se të gjithë pjesëmarrësit do të jenë aktivë duke 
sjellë elemente të reja, përvoja të ndryshme dhe këndvështrime alternative 
nga ato tonat.

ju uroj punime të mbara!

FjaLa E gUvErNaTOrIT Të BaNKëS Së SHQIPërISë, 
Z.arDIaN FULLaNI
Në ceremoninë e nënshkrimit të Memorandumit të Mirëkuptimit midis Bankës 

së Shqipërisë dhe Ministrisë së arsimit dhe Shkencës 
Shkolla e Mesme e Përgjithshme “Qemal Stafa”, 13 dhjetor 2007

I nderuar z. Ministër,

Shumë të dashur nxënës dhe të tjerë të pranishëm në këtë sallë! 
jam sinqerisht shumë i emocionuar që ndodhem sot këtu. Për të gjithë ne ka 
patur një kohë “të artë” të të qenurit nxënës gjimnazi ose më mirë gjimnazist! 
Për ju koha është tani! Përpiquni ta respektoni dhe ta vini në shërbim të së 
ardhmes tuaj! 

Nuk dua të bëj për ju mësuesin dhe as prindin e rreptë. Dua vetëm të jem 
sa më i afërt dhe i mirëkuptuar. ajo për të cilën jemi sot këtu lidhet me bankën 
qendrore dhe me funksionet e saj. Sa e rëndësishme është një bankë qendrore 
në jetën e secilit prej nesh? Sa e dobishme është një bankë qendrore për 
mirëqenien e vendit të saj dhe më në fund, a mundet të zhvillohet ekonomia e 
një vendi pa ekzistencën e një banke qendrore? Të gjitha këto janë pyetje që në 
kohët e sotme marrin përgjigje pa mëdyshje. Banka qendrore është e dobishme, 
e domosdoshme, pjesë e pandarë në jetën e qytetarëve të botës moderne.

Dikush mund të pyesë: Ç’lidhje ka e gjitha kjo me mua? 

Personalisht, mendoj që një pyetje e tillë meriton përgjigjen klasike: “ju, të 
rinjtë, jeni e ardhmja e një shoqërie”. Siç jemi të gjithë dëshmitarë, shoqëria 
shqiptare po synon të integrohet në Evropën e Bashkuar. Në fjalë më të 
thjeshta, shoqëria jonë po përpiqet të bashkojë vlerat e saj më të mira me ato 
të popujve tashmë të bashkuar të Evropës. E pa dyshim, që ndër vlerat me të 
cilat mund të krenohet shoqëria jonë, kam bindjen e plotë që jeni ju.

Për të ardhur më afër temës tonë, dua t’ju bëj një prezantim të thjeshtë të 
Bankës tonë Qendrore. ajo quhet Banka e Shqipërisë dhe siç mund ta dini 
është e vendosur në sheshin “Skënderbej”, në një godinë solide e pothuaj 
70-vjeçare. Funksioni i saj kryesor është ruajtja e stabilitetit të çmimeve. Në 
këtë mënyrë, ajo kontribuon në zhvillimin ekonomik dhe të mirëqenies në 
vend. Një detyrë tjetër e rëndësishme e Bankës së Shqipërisë është sigurimi 
i stabilitetit të sistemit bankar në vend. Banka e Shqipërisë është gjithashtu, 
institucioni që gëzon të drejtën ekskluzive të nxjerrjes dhe qarkullimit të 
monedhës kombëtare, që siç e dini të gjithë është Leku! 

Një mision tjetër i rëndësishëm i Bankës është përgjegjësia për mbarëvajtjen 
e pagesave në monedhën kombëtare.

Këto dhe funksione të tjera, po kaq të rëndësishme, Banka e Shqipërisë 
i kryen në shërbim të zhvillimit të ekonomisë dhe rritjes së mirëqenies së të 

gjithë shqiptarëve. Për të arritur këtë synim, Banka nuk vepron e vetme, e 
izoluar apo e shkëputur nga një realitet i përgjithshëm. është themelore që 
Banka e Shqipërisë të jetë e pavarur, larg ndikimeve të çdo lloj natyre. Nga 
ana tjetër, pavarësia nënkupton një llogaridhënie dhe transparencë, që të 
kombinuara së bashku, arrijnë besueshmëri të lartë. Kjo e fundit është një 
kusht i domosdoshëm për arritjen e objektivave të mësipërm.

Brenda kësaj kornize institucionale, në bashkëpunim me institucione 
ndërkombëtare të specializuara, Banka ka hartuar e miratuar ligje e rregullore 
bashkëkohore, të cilat i japin mundësi të zhvillojë aktivitetin e saj në një 
ambient rregullativ të shëndoshë e të sigurtë. 

ajo gjithashtu, ka investuar në krijimin e një baze teknologjike moderne. 
Programe e sisteme të përparuara janë në shërbim të personelit të Bankës 
së Shqipërisë. E gjitha kjo, i krijon mundësi të respektojë standardet më të 
larta të kohës në këtë fushë e të ndjekë ritmet e zhvillimit të përgjithshëm, të 
bankingut të ditëve të sotme. 

Por, investimi më i rëndësishëm që Banka e Shqipërisë ka bërë në vite, 
është ai i krijimit të një personeli të miredukuar, të kualifikuar, të specializuar, 
që për nga aftësitë është i krahasueshëm me atë të mjaft bankave të tjera 
qendrore, në vende mjaft më të zhvilluara se i yni. 

Dikush këtu me të drejtë mund të pyesë: Sa njerëz në Shqipëri i dinë të 
gjitha këto? Unë do të sillja si përgjigje një tjetër pyetje: Sa njerëzve do iu 
shërbente të dinin rreth Bankës së Shqipërisë? Përgjigja në këtë rast vjen 
natyrshëm. Të gjithë është mirë të dinë! Duke patur dituri mbi një institucion 
dhe punën e tij mund të vendosësh një marrëdhënie me të. Në rastin tonë, që 
marrëdhënia të jetë e qëndrueshme dhe të funksionojë në shërbim të së mirës 
së përbashkët, do duhej të ishte një marrëdhënie besimi, fryt i komunikimit të 
vazhdueshëm. 

Në përpjekjen e saj për të fituar dhe ruajtur besimin e publikut, Banka e 
Shqipërisë komunikon me të, mbështetur në parime të transparencës e të 
respektimit të vlerave reciproke. 

Unë dua të përfitoj nga rasti që më jepet, dhe të jem i sinqertë, nuk është e 
zakonshme të jem para një auditori kaq premtues sa ju, të them dy fjalë për 
një program edukimi, që kemi ideuar e filluar të zbatojmë, të quajtur “Banka 
qendrore në jetën e përditshme!”. 

Nuk duhet të habiteni kur them që ju jeni një grup mjaft i synuar nga ne. Pak 
më lart përmenda ambicien tonë të madhe për t’u integruar në Evropë, por 
unë kam gjithashtu, bindjen që financat sikurse çdo gjë tjetër duhen mësuar 
dhe ju jeni në moshën kur mësimi është parësor. 

Për këtë arsye programi i mësipërm, është projektuar të zhvillohet në 3 
drejtime:

1. Seminare trajnuese për mësuesit e lëndës së ekonomisë, në fushën e 
ekonomisë, financës dhe bankingut në përgjithësi, e bankës qendrore në 
veçanti. 

2. Takime në shkollat e mesme me nxënës të vitit të tretë që zhvillojnë 
lëndën e ekonomisë, biseda rreth argumenteve që lidhen me ekonominë, 
administrimin e financave personale dhe rolin e funksionet e bankës 
qendrore veçanërisht. Shpërndarja e broshurave edukative që ne 
përgatisim për publikun e gjerë.

3. Zhvillimi i një konkursi, midis shkollave të mesme të Tiranës, të titulluar 
“vlera e vërtetë e parasë”. Nëpërmjet tij, synojmë që ju jo vetëm të 
merrni njohuri rreth mënyrës se si banka qendrore vepron në përmbushje 
të objektivit kryesor të saj: ruajtjes së stabilitetit të çmimeve!, por të 
zhvilloni edhe aftësinë e të punuarit në grup për të arritur rezultatin e 
sigurisht, edhe të argëtoheni. 

Në fund, është shumë e rëndësishme për mua t’ju kujtoj dhe njëkohësisht 
t’ju siguroj për këtë, që do të mirëprisja me kënaqësi dhe vlerësim maksimal, 
çdo koment, kërkesë, ide apo sugjerim tuajin në këtë drejtim. 

E them me bindje të plotë që ato do të reflektohen në punën tonë të 
mëtejshme në fushën e edukimit. vetëm në këtë mënyrë, marrëdhënia do të 
jetë dobiprurëse për të gjithë ne.

ju falenderoj që më pritët si mik në shkollën tuaj dhe më dhatë një kënaqësi 
të veçantë.

arTIKUjT E BOTUar Në BULETININ EKONOMIK 2007*  

INFOrMaCION MBI MODULIN E rEZErvëS NDërKOMBëTarE DHE 
LIKUIDITETIT Në vaLUTë Të HUaj

Hilda Shijaku 

Materiali jep një informacion mbi kompilimin e modulit të rezervës 
ndërkombëtare dhe likuiditetit në valutë të huaj si një statistikë e rëndësishme 
makroekonomike, e detyrueshme për t’u raportuar prej standardeve SDDS, 
në të cilin Shqipëria synon të anëtarësohet në fund të vitit 2007. Kompilimi 
i kësaj statistike është në përputhje me “Udhëzuesin e Modulit të rezervës 
Ndërkombëtare dhe Likuditetit në valutë të Huaj, FMN, 2001” dhe kompilohet 
për herë të parë në Shqipëri. 

TENDENCa E ÇMIMEvE Në SHQIPërI Në KraHaSIM ME grEQINë DHE 
ITaLINë. ÇFarë MUND Të THEMI Për KONvErgjENCëN? 

Elvana Troqe, valentina Semi

Meqenëse Shqipëria ka si një nga objektivat e saj parësorë pranimin në 
Bashkimin Evropian(BE) dhe një nga kriteret kryesore të anëtarësimit në BE dhe 
më pas në Bashkimin Monetar Evropian (EMU), është stabiliteti i çmimeve,  ky 
artikull shqyrton prirjen e çmimeve në vend, në krahasim me çmimet e greqisë 
dhe Italisë.  Këto dy vende janë përzgjedhur pasi janë të anëtarësuara në 
BE dhe përbëjnë dy nga partnerët tregtarë më kryesorë të Shqipërisë. Për të 
krahasuar ecurinë e çmimeve ndërmjet vendeve, në mungesë të të dhënave 
për vlerat absolute të çmimeve, autorët janë bazuar në seritë e të dhënave 
të indekseve të çmimeve të konsumit. Këto indekse janë ndarë në 12 grupe 
kryesore për të treja vendet, por kanë ndryshime në peshat e këtyre grupeve, 
në ndarjen e grupeve në nëngrupe dhe peshat përkatëse. Konkluzioni më 
i rëndësishëm në këtë material është se në asnjë rast nuk është konstatuar 
divergjencë në normat e inflacionit për të 12 grupet e indeksit të çmimeve të 
konsumit, midis Shqipërisë dhe dy vendeve të tjera, Italisë dhe greqisë. 

LIgjI I rI “Për BaNKaT Në rEPUBLIKëN E SHQIPërISë” DHE PërPUTHSHMërIa 
E TIj ME KUaDrIN rrEgULLaTIv MBIKëQyrëS. DETyrIMET Për NDrySHIME 
rrEgULLaTIvE, Në ZBaTIM Të DIrEKTIvavE Të BaSHKIMIT EvrOPIaN. 

juna Bozdo, Irini Kalluci

artikulli trajton përputhshmërinë e ligjit nr. 9662, datë 18.12.1996 “Për 
bankat në republikën e Shqipërisë” me kuadrin rregullativ mbikëqyrës 

Mars 2007

Qershor 2007

ekzistues si dhe ndërhyrjet për ndryshime rregullative, që lindin nga zbatimi i 
dispozitave të Direktivës 2000/12/BE të konsoliduar me Direktivën 2006/48/
BE.    

aKTIvITETI KrEDITUES: MUNgESa DHE PrUrjET E Një FaKTOrI Të 
rëNDëSISHëM ZHvILLIMI

Elona Bollano, gerond Ziu
 
Ky artikull trajton çështjen e rritjes së kreditimit të vrullshëm në vend, i cili 

ushtron një ndikim të madh, jo vetëm në aktivitetin bankar, por edhe në të 
gjithë ekonominë e vendit. Bazuar në literaturë dhe në përvojën e vendeve 
të tjera, materiali përpiqet të analizojë ecurinë e aktivitetit të kreditimit, duke 
evidentuar impulset e aktivitetit dhe disa nga arsyet që ndikuan në zhvillimin e 
vrullshëm në vitet e fundit, përfshirë karakteristikat strukturore të këtij aktiviteti. 
artikulli përpiqet gjithashtu, të identifikojë mundësitë dhe rreziqet që mund 
të evidentohen, si rrjedhojë e zhvillimeve të vrullshme, pasojë e aktivitetit të 
kreditimit dhe të zhvillimit të sistemit bankar.     

INFOrMaCION MBI rEZULTaTET E vrOjTIMIT PraNë FaMILjEvE
argita Frashëri

artikulli “Informacion mbi rezultatet e vrojtimit pranë familjeve” pasqyron 
karakteristikat kryesore të dërgesave në para të emigrantëve në Shqipëri, parë 
nga këndvështrimi i familjeve pritëse. Pavarësisht nga studimet e shumta për 
ndikimin social, demografik dhe ekonomik të emigracionit, ende ka një njohje 
pjesore të kësaj dukurie tek ne. Pak dihet rreth karakteristikave, dinamikës, 
ecurisë dhe ndikimit të këtyre dërgesave në nivele personale, familjare dhe 
komuniteti. Ky material, sjell një kontribut shtesë në njohjen e zhvillimit të 
kësaj dukurie, parë nga këndvështrimi i familjeve pritëse të remitancave. 

ÇMIMET E PaSUrIvE Të PaLUajTSHME DHE STaBILITETI FINaNCIar 
juna Bozdo

Ky artikull shqyrton ndërlidhjen midis kredidhënies bankare dhe çmimeve 
të pasurive të paluajtshme. Nga këndvështrimi teorik, varësia midis këtyre dy 
variablave mund të jetë e dykahshme. Nga njëra anë, çmimet e pasurive të 
paluajtshme mund të ndikojnë në kredidhënien bankare nëpërmjet efekteve 
të ndryshme që mund të kenë mbi mirëqenien e huamarrësit. Nga ana tjetër, 
huadhënia bankare mund të ndikojë në mënyrë jo të drejtpërdrejtë mbi çmimet 
e pasurive të paluajtshme, duke rritur fondet në dispozicion të kredimarrësve. 
Pra, nga këndvështrimi praktik mund të themi se, luhatjet e çmimeve të pasurive 
të paluajtshme ndikojnë jo vetëm nivelin e rrezikut që bankat ndërmarrin gjatë 
procesit kredidhënës, por edhe politikat e tyre për ta zgjeruar këtë të fundit. 
artikulli shqyrton huadhënien për pasuri të paluajtshme si një prej elementeve 
përbërëse më të rëndësishme të kredisë bankare në tërësi, duke analizuar 

trajtimin e saj nga pikëpamja mbikëqyrëse. Me qëllim identifikimin e llojeve të 
kredisë për pasuri të paluajtshme dhe rreziqeve që procesi i kredidhënies për 
pasuri të paluajtshme mbart, artikulli përmban edhe rezultatet e një pyetësori 
hartuar për të njohur opinionin e bankave të sistemit mbi këto çështje.

* Artikujt e paraqitur në këtë botim, nuk shprehin gjithmonë opinionin zyrtar të Bankës së Shqipërisë. 
Këtyre artikujve lutemi t’u referoheni si mendime personale të autorëve.

arTIKUj

PrODUKTIvITETI I PUNëS Në SHQIPërI: PrOCESI I 
KONvErgIMIT SEKTOrIaL*

aBSTraKT 

Ky punim trajton ndikimin që ka konvergimi i sektorëve në rritjen e 
produktivitetit të punës, gjatë periudhës 1996-2005. Për këtë qëllim është 
përdorur një metodologji që shpërbën këtë rritje sipas faktorëve përkatës. 
rezultatet tregojnë se procesi i konvergimit është mjaft i pranishëm për 
sektorin e bujqësisë, ndërkohë që sektorët e tjerë tentojnë drejt një pike të 
lartë ekuilibri. gjithsesi, zhvillimet sektoriale mbështesin rritjen e vazhdueshme 
të produktivitetit të punës në Shqipëri. 

I. HyrjE

Studimet e rritjes ekonomike të një vendi, të trajtuara nga teoritë bazë të 
modelit Solow apo rritjes endogjene, marrin në konsideratë kapitalin fizik dhe 
njerëzor, si përcaktuesit e vetëm të rritjes ekonomike. vendet jo të zhvilluara 
karakterizohen nga mungesa e kapitalit fizik, që do të thotë se të ardhurat nga 
kapitali në këto vende janë të larta. Niveli i lartë i të ardhurave marxhinale nxit 
lëvizjen e kapitalit nga vendet e zhvilluara drejt vendeve më pak të zhvilluara. 
Si rezultat, fillon procesi i konvergimit dhe diferenca midis vendeve në faza të 
ndryshme zhvillimi duhet të zvogëlohet. Megjithatë, gjetjet e reja empirike në 
nivelin mikroekonomik tregojnë se pavarësisht fluksit të kapitalit drejt vendeve 
më pak të zhvilluara, nuk ka konvergim të ekonomive (Burges 2003).

Ekonomitë e vendeve me shkallë të ndryshme zhvillimi shfaqin mjaft 
heterogjenitet dhe dinamikë në nivelin sektorial apo të firmave. Këto vende 
karakterizohen nga nivele të ndryshme produktiviteti dhe rritja e tij është 
burimi kryesor i rritjes ekonomike afatgjatë. Ndryshimet në nivelin total të 
produktivitetit midis vendeve mund të shpjegohen me dy arsye kryesore (Kilvits, 
2002):

• Produktiviteti i (nën)sektorëve është në nivele të ndryshme për shkak të 
zhvillimeve të ndryshme teknologjike, raportit kapital/prodhim, zhvillimit 
të kapitalit njerëzor etj..

• Punësimi është përqendruar në (nën)sektorë me nivele të ndryshme 
produktiviteti. Ky përqendrim punësimi mund të jetë pasojë e aktiviteteve 
apo investimeve të hershme të ndërmarra për shkak të karakteristikave të 
veçanta të vendeve. 

Nëse punësimi është i përqendruar në sektorë me nivel të ndryshëm 
produktiviteti që shoqërohet me mungesë eficience, atëherë stimulimi i rritjes 
ekonomike kërkon fillimin e procesit të ristrukturimit të ekonomisë. Punësimi 
do të zhvendoset nga sektorët më pak produktivë te sektorët më produktivë. 
Procesi do të përfundojë me rishpërndarjen eficiente të punësimit që stimulon 
rritjen e produktivitetit sektorial, agregat dhe ekonomik të vendit. Procesi i 
rishpërndarjes ndërsektoriale të punësimit është me mjaft interes për ekonomitë 
në tranzicion të Evropës Qendrore dhe Lindore apo të ish-Bashkimit Sovjetik. 
Sistemi ekonomik i këtyre vendeve ka kaluar nga planifikimi qendror (pra 
përqendrimi i punësimit në sektorët strategjikë pavarësisht nivelit të eficiencës) 
drejt tregut të lirë (ku produktiviteti përcakton nivelin e punësimit sektorial). Si 
pasojë, këto ekonomi karakterizohen nga domosdoshmëria e ristrukturimit të 
aktivitetit ekonomik dhe si rrjedhojë, edhe të punësimit.

Studimi i ndërmarrë nga Estrin dhe Svejnar (1998) arrin në përfundimin se në 
Çeki, republikën e Sllovakisë dhe Poloni ka patur një rishpërndarje të shpejtë 
të punësimit në fillimet e tranzicionit. E njëjta gjetje konfirmohet nga Brown dhe 
Earle (2005) për Ukrainën, të cilët pohojnë se rishpërndarja e punësimit është 
rritur konsiderueshëm pas liberalizimit të ekonomisë dhe kjo rishpërndarje 
ka qenë stimuluese për rritjen e produktivitetit. Megjithatë, studimi i drejtuar 
nga Loecke dhe Konings (2005) për sektorin e prodhimit në Slloveni, arrin 
në përfundimin se rritja e produktivitetit total të faktorëve shpjegohet kryesisht 
nga rritja e eficiencës së firmave dhe hyrja në treg e firmave eficiente, se sa 
nga një zhvendosje e punësimit drejt firmave produktive.

Qëllimi i këtij materiali është studimi i rishpërndarjes së faktorit punë 
ndërmjet sektorëve të ekonomisë shqiptare dhe në këtë mënyrë, përcaktimi 
i ndikimit të tij në produktivitetin total të punës. Shqipëria është një histori 
suksesi e rritjes ekonomike, duke arritur nivelin mesatar 6 për qind në vit. Duke 
qenë se të dhënat agregate sugjerojnë një rritje të dukshme të produktivitetit 
të punës, është me interes identifikimi i faktorëve kryesorë pas këtij zhvillimi. 
Për këtë qëllim, metodologjia e zbatuar në material do të bëjë shpërbërjen 
e rritjes së produktivitetit agregat të punës, në kontributin e tre faktorëve: 
rritja brenda sektorit e produktivitetit të punës, rishpërndarja e punësimit midis 
sektorëve dhe konvergjenca e sektorëve drejt një niveli mesatar produktiviteti, 
i cili mund të konsiderohet si niveli ekuilibër.

Përmbajtja e materialit është si më poshtë. Pjesa II, jep zhvillimet kryesore 
të produktivitetit të punës në Shqipëri. Pjesa III, do të diskutojë në detaje 
metodologjinë e ndjekur, ndërtimin e të dhënave dhe burimet e tyre. Pjesa Iv, 
paraqet rezultatet e përftuara në nivelin agregat të ekonomisë dhe në nivelin 
sektorial. Përfundimet jepen në mbyllje të materialit.

II. ZHvILLIMET Në rrITjEN EKONOMIKE DHE Në 
PrODUKTIvITETIN E PUNëS Në SHQIPërI

gjatë fillimit të tranzicionit1 1990-1992, PBB reale në Shqipëri ra me një 
përqindje kumulative prej 39 për qind. Politikat e zbatuara gjatë vitit 1993 

me qëllim stabilizimin makroekonomik të vendit, ndihmuan në ripërtëritjen 
dhe rritjen e qëndrueshme ekonomike. Ndërmjet viteve 1993 deri 1996 rritja 
mesatare vjetore arriti në 9.3 për qind. Kriza e skemave piramidale gjatë vitit 
1997, shkaktoi një rënie ekonomike prej 11 për qind. Megjithatë, ekonomia 
u ripërtëri shpejt dhe norma e rritjes së PBB-së reale për vitin 1998 arriti 8.6 
për qind. Kjo rritje ishte edhe më e lartë për vitet në vazhdim dhe u stabilizua 
gjatë viteve 2001-2002, me një normë mesatare 6.5 për qind. gjatë krizës 
ekonomike të vitit 2002, ekonomia u rrit vetëm me 4.3 për qind. Ndërkohë 
duke filluar nga viti 2003 rritja mesatare vjetore ka qenë 6 për qind. 

Shqipëria trashëgoi një strukturë joeficiente të organizimit të ekonomisë dhe 
pa dyshim, procesi i tranzicionit u shoqërua me ristrukturimin e aktiviteteve 
ekonomike. Duke filluar nga viti 1990, pesha e sektorit të industrisë është 
zvogëluar nga 39 për qind, në rreth 25 për qind në vitin 2005. Megjithatë 
brenda sektorit të industrisë, sektori i ndërtimit pësoi një zgjerim të dukshëm 
nga rreth 3 për qind të PBB-së për vitin 1990, në 14 për qind në vitin 2005. 
Ngushtimi i sektorit të industrisë lejoi përdorimin e faktorëve të prodhimit nga 
sektorët e tjerë. Një zgjerim të konsiderueshëm pësoi sektori i shërbimeve, 
pesha e të cilit në PBB u rrit nga 33 për qind në 55 për qind. Sektori i bujqësisë 
pësoi fillimisht një rritje nga 23 në 32 për qind deri në vitin 1997 dhe më pas, 
u rikthye sërish në nivelin e 21 për qind të PBB-së në vitin 2005. 

ristrukturimi thelbësor i përbërjes së ekonomisë shqiptare sugjeron se 
tranzicioni shkaktoi rishpërndarjen e faktorëve të prodhimit nga aktivitetet 
më pak produktive drejt atyre produktive. Më poshtë paraqitet ecuria e 
produktivitetit të punës për katër sektorët kryesorë, ndryshimet në peshën e 
punësimit për secilin prej tyre dhe zhvillimet në pagat reale. 

Në grafikun 1 paraqitet produktiviteti i punës për sektorët e bujqësisë, 
prodhimit, ndërtimit dhe shërbimeve. Produktiviteti është përcaktuar si raporti 
i vlerës reale të shtuar ndaj punësimit për çdo sektor. grafiku 1 sugjeron 
se konvergimi i produktivitetit të sektorëve drejt një niveli mesatar agregat 
mungon ose është zhvilluar në nivele të papërfillshme. 
Përgjithësisht, ecuria sektoriale e produktivitetit 
shfaq ngjashmëri vetëm për periudhën 2002-2005, 
kur pjesa më e madhe e sektorëve karakterizohen 
nga rritja e produktivitetit. Në material do të 
trajtojmë më gjerësisht rastin kur të gjithë sektorët 
konvergojnë bashkë dhe shkojnë drejt një pike 
ekuilibri që nuk është mesatarja e ekonomisë. Më 
poshtë, analizojmë ecurinë individuale të treguesit 
të produktivitetit sipas sektorëve. 

Për periudhën 1996 deri 2000, sektori i ndërtimit 
ka nivelin më të lartë të produktivitetit ndërkohë që 
gjatë viteve 2001-2005, renditet i dyti pas sektorit 
të shërbimeve. Kjo diferencë e lartë në nivelin e 
produktivitetit për periudhën 2000-2001, mund të 
shkaktohet nga një ndryshim strukturor në të dhënat për 

Grafik 1. Produktiviteti i punës sipas sektorëve,
1996-2005.

shkak të metodologjisë së re mbi punësimin, të ndjekur nga INSTaT2. Klasifikimi 
i ri i punësimit sipas sektorëve gjatë kësaj periudhe, reflektohet në zhvillimet e 
produktivitetit të punës. Ky ndryshim është pasqyruar dukshëm në sektorin e 
ndërtimit, pesha e punësimit të të cilit pas vitit 2000 është rritur ndjeshëm.

Sektori i bujqësisë ka nivelin më të ulët të produktivitetit për të gjithë periudhën. 
Kjo ecuri nënkupton zhvillimin e pritshëm të dy proceseve të mundshme:

a) Niveli i ulët i produktivitetit bujqësor duhet të shoqërohet me një 
rishpërndarje të faktorit punë nga ky sektor drejt sektorëve me produktivitet 
më të lartë. 

b) Në rast se zhvillohet procesi i konvergimit ndërsektorial, atëherë sektori i 
bujqësisë duhet të reflektojë norma më të larta rritjeje të produktivitetit të 
brendshëm, në mënyrë që të arrijë mesataren agregate të produktivitetit 
për të gjithë sektorët. 

analiza që do të ndërmarrim në këtë material 
teston se cili nga këto procese është zhvilluar realisht 
në ekonominë shqiptare. grafiku 2 jep peshën e 
punësimit sipas sektorëve në punësimin total. Sektori 
i bujqësisë ka pjesën më të madhe të të punësuarve 
edhe pse është zvogëluar nga 74 për qind, në 64 
për qind. Pesha e sektorit të shërbimeve është rritur 
në rreth 20 për qind të punësimit total. Sektori i 
ndërtimit shfaq normën më të lartë të rritjes së peshës 
së punësimit; në vitin 1998 ky sektor kishte vetëm 1 
për qind të numrit total të të punësuarve por në vitin 
2005 zë më shumë se 6 për qind. Pesha e sektorit të 
prodhimit në punësim shfaqet e qëndrueshme, me 
një nivel mesatar 8 për qind. 

Zhvillimet e paraqitura në grafikun 2, tregojnë 
se nuk ka pasur një rishpërndarje të theksuar të 

punësimit midis sektorëve. vetëm pas vitit 2000 vërehet një zgjerim i dukshëm 
i punësimit në sektorin e shërbimeve, që karakterizohet nga një nivel i lartë i 
produktivitetit dhe një zvogëlim i punësimit në bujqësi, i cili shfaq nivel të ulët 
produktiviteti. gjatë periudhës 2000-2001 (që përkon me ristrukturimin e 
bazës së të dhënave për klasifikimin e punësimit), procesi i rishpërndarjes së 
punësimit midis sektorëve është mjaft i theksuar.

Në grafikun 3 paraqitet ecuria e pagave reale për sektorët e prodhimit, 
shërbimeve dhe ndërtimit. Paraqitja e ecurisë së tyre ndihmon në vlerësimin e 
nivelit të konvergjencës midis sektorëve. Në rast se ka konvergjencë të nivelit të 
produktivitetit sektorial, ky proces pritet të shoqërohet edhe me konvergjencë 
të nivelit të pagave.

Sektori i prodhimit ka nivelin më të lartë të pagave reale ndërkohë që 
sektori i ndërtimit ka nivelin më të ulët, duke mos u kombinuar me nivelin e 
lartë të produktivitetit të punës që shfaq ky sektor. Një përfundim paraprak 

Grafik 2. Pesha e punësimit sipas sektorëve
ndaj punësimit total.

që rezulton nga zhvillimet e paraqitura në grafikun 
3, është mungesa e konvergjencës së pagave midis 
sektorëve. Duke filluar nga viti 1997 vërehet një 
prirje e divergimit të pagave, sidomos për sektorin 
e prodhimit. Me supozimin teorik se konvergjenca 
e produktivitetit përkthehet në konvergjencë të 
pagave sektoriale, mungesa e këtij procesi mund të 
nënkuptojë mungesë të konvergimit drejt një niveli 
ekuilibër produktiviteti. 

III. rISHPërNDarja E FaKTOrIT PUNë 
DHE NDIKIMI I Saj Në PrODUKTIvITETIN 
E PUNëS

III.1 METODOLOgjIa

Kjo pjesë studion kontributin e lëvizjes së faktorit punë midis sektorëve 
me nivele të ndryshme të produktivitetit në produktivitetin agregat. Për këtë 
qëllim, është përdorur metodologjia e shpërbërjes së normës së rritjes të 
produktivitetit agregat, e prezantuar nga Maliranta dhe Ilmakunnas (2005). 
Kjo metodë është përdorur gjerësisht për të analizuar ndikimin e rishpërndarjes 
së punësimit mbi produktivitetin e punës (për shembull, Fagerberg, 2000; 
Timmer dhe Szirmai, 2000; jalava dhe të tjerë, 2002; van ark dhe Timmer, 
2003).

Produktiviteti agregat i punës mund të shpërbëhet sipas sektorëve si më 
poshtë:

LPt = Qt   = ∑i 
Qit . Lit       (1)

 Lt     Lit      Lt

ku LPt është produktiviteti agregat i punës, Qt është prodhimi total, Lt është 
punësimi total, Qit prodhimi total në sektorin i për vitin t dhe Lit është punësimi 
përkatës. Ekuacioni (1) jep produktivitetin total të punës si një shumë e 
ponderuar e produktiviteteve sektoriale, ku peshat janë pjesa e punësimit të 
secilit sektor ndaj punësimit total. Termat që nuk referohen me i janë tregues 
për nivelin agregat të ekonomisë. Termi Lit/ Lt në ekuacionin (1), i referohet 
peshës së punësimit për sektorin i dhe termi Qit/Lit i referohet produktivitetit të 
të njëjtit sektor. Duke e riemëruar të parin si LSHi dhe të fundit si LPi, ekuacioni 
(1) mund të rishkruhet si më poshtë:

LPt =  ∑i LPi . LSHi       (2)

Më tej marrim në konsideratë ndryshimin e produktivitetit të punës nga 
njëri vit në tjetrin. Ky ndryshim mund të shprehet thjesht duke i zbritur nivelit të 
produktivitetit në periudhën (1), nivelin e tij në periudhën (0):

Grafik 3. Pagat reale sipas sektorëve.

LP1 - LP0  = ∑i LPi,1 . LSHi,1  - ∑i LPi,0 . LSHi,0    (3)

Nëpërmjet disa manipulimeve algjebrike4, përfitohet ekuacioni më poshtë:

   (4)

ku , është pesha mesatare e punësimit për sektorin i për periudhat 1 
dhe 0 dhe , është diferenca e produktivitetit të punës për sektorin i për të 
njëjtat periudha,  është niveli mesatar i produktivitetit përkatës dhe  
është diferenca në peshën e punësimit për sektorin i, për periudhat 1 dhe 0. 
Kjo formulë shpërbërjeje është zbatuar për periudhën 1996 deri 2005, duke 
përfituar 9 vlera të ndryshimit të produktivitetit (LP1 – LP0). Duke riemëruar 
ndryshimin në nivelin e produktivitetit të punës si  dhe duke pjesëtuar 
secilën anë të ekuacionit me mesataren e produktivitetit të të dy viteve 
përkatëse ( ) për ta shprehur ekuacionin (4) në normë rritjeje5, përfitohet 
ekuacioni i mëposhtëm:

    
(5)

Termi i parë në anën e djathtë të ekuacionit (5), domethënë pesha 
mesatare e punësimit në sektorin i, për vitin 1 dhe atë 0 shumëzuar me 
ndryshimin në produktivitetin e punës gjatë kësaj periudhe, përshkruan rritjen 
e brendshme të produktivitetit në sektorët individualë dhe mat atë efekt që do 
ta quajmë “ rritja brenda sektorit e produktivitetit”. Pra, rritja brenda sektorit 
mat ndryshimin në rritjen e produktivitetit total të punës, pa kontributin e 
rishpërndarjes së punësimit midis sektorëve. Termi i dytë në të djathtë të 
ekuacionit (5), mat rritjen në produktivitetin agregat të punës, që vjen për 
shkak të ndryshimeve në peshën e punësimit të sektorit (pra, rishpërndarje 
e punësimit), pa kontributin e rritjes së produktivitetit sektorial. I shprehur 
ndryshe, ky efekt mat rritjen në produktivitetin total të punës, që rezulton nga 
lëvizja e faktorit punë midis sektorëve me nivele të ndryshme produktiviteti. 
Kur pesha e punësimit të një sektori me nivel të lartë produktiviteti rritet, 
nënkupton se punësimi po rishpërndahet nga sektorët me produktivitet të ulët 
drejt sektorëve më eficientë.

Megjithatë, emëruesi i përdorur në shumën në anën e djathtë të ekuacionit 
(5) është niveli mesatar i produktivitetit total të punës, , jo niveli mesatar 
i produktivitetit përkatës për sektorin i, . Për të përfituar një efekt të pastër 
të rritjes brenda sektorit, niveli mesatar i produktivitetit të sektorit i, duhet të 
përdoret si vlerë bazë për matjen e saktë të normës së rritjes të produktivitetit. 
Maliranta (2003) e shpërbën më tej faktorin e rritjes brenda sektorit të 
produktivitetit si më poshtë: 

 
(6)

ku termi i parë në të djathtë mund të quhet efekti i pastër brendasektorial, 
pra rritja e produktivitetit të sektorit i ponderuar me peshën e punësimit të këtij 



Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

92 Banka e Shqipërisë Banka e Shqipërisë 9�

Buletini Ekonomik Buletini Ekonomik

vëllimi 10
numër 4

dhjetor 2007

vëllimi 10
numër 4
dhjetor 2007

92 Banka e Shqipërisë Banka e Shqipërisë 9�

sektori. Termi i dytë mund të konsiderohet si termi i konvergjencës. Ky term 
duhet të jetë negativ, në rast se procesi i konvergjencës po ndodh. Nëse sektori 
i ka një nivel më të lartë produktiviteti mesatar se mesatarja e produktivitetit 
agregat, atëherë që të konvergojë drejt mesatares agregate, duhet të ketë 
rritje negative produktiviteti. Në rast se mesatarja sektoriale e produktivitetit 
është më e ulët se ajo agregate ( ), sektori duhet të ketë norma 
pozitive të rritjes së produktiviteti ( ). Në këto raste, sektorët janë 
duke konverguar drejt një niveli ekuilibër produktiviteti.

Si përfundim rishkruajmë ekuacionin (5), duke përfshirë shpërbërjen e re të 
paraqitur në ekuacionin (6):

   (7)

rritja e produktivitetit agregat të punës është shpërbërë në 3 efekte kryesore: 
në efektin e rritjes brenda sektorit të produktivitetit, në termin e konvergjencës 
dhe në efektin e rishpërndarjes së punësimit midis sektorëve me nivele të 
ndryshme produktiviteti. Në pjesën në vazhdim, do të zbatohet metodologjia 
e mësipërme për të dhënat e Shqipërisë dhe do të studiohet cili efekt ka 
kontribuar më shumë në rritjen e produktivitetit.

III.2 NDërTIMI I Të DHëNavE

Si e paraqitëm më lart, produktiviteti i punës gjatë një periudhe t, (LPt), 
është matur si raporti i prodhimit (Qt) ndaj faktorit punë (Lt):

        (8)

Prodhimi mund të matet nëpërmjet dy treguesve: vlera e shtuar ose PBB. 
Mundësia e disponimit të të dhënave për vendet në zhvillim përcakton se cili 
nga treguesit do të përdoret. gjithsesi, për ndërtimin e produktivitetit sektorial 
preferohet përdorimi i vlerës së shtuar si një vlerësues i prodhimit. Në rast 
se produktiviteti sektorial matet duke përdorur PBB, normat e ndryshimit të 
tij mund të mos reflektojnë një ndryshim në teknologji apo eficiencë, por një 
zëvendësim midis punës dhe faktorëve të ndërmjetëm (Cobbold, 2003). 

Duke marrë në konsideratë të dyja arsyet, prodhimi në këtë material 
përfaqësohet nga vlera reale e shtuar për katër sektorët kryesorë: bujqësi, 
prodhim, ndërtim dhe shërbime. Të dhënat mbi vlerën e shtuar sektoriale janë 
marrë nga Instituti i Statistikave (INSTaT). Të dhënat nominale janë deflatuar 
me indeksin përkatës të çmimeve me vitin 1996 si vitin bazë, duke përfituar 
vlerën reale të shtuar. 

Metoda më e përshtatshme për vlerësimin e vlerës reale të shtuar është 
përdorimi i deflatimit të dyfishtë, ku produkti i ndërmjetëm i deflatuar me 

indeksin e tij të çmimeve, zbritet nga prodhimi real total (Cobbold, 2003). 
Mungesa e të dhënave mbi indeksin e çmimeve për prodhimin e ndërmjetëm 
në Shqipëri nuk lejon përdorimin e kësaj metode.

Faktori punë përfaqësohet nga numri i të punësuarve sipas sektorëve për 
sa kohë nuk ka të dhëna mbi orët e punës. Burimi i të dhënave për punësimin 
është INSTaT. 

Cilësia e të dhënave është thelbësore për trajtimin e analizave të mira 
ekonomike. Të dhënat për punësimin në sektorin e bujqësisë janë problematike, 
pasi ndërtohen me supozimin se të gjithë personat që zotërojnë tokë (dhe 
anëtarët e tyre të familjes) janë të punësuar. rritja e nivelit të punësimit në 
këtë sektor, për shkak të metodologjisë së përdorur në matjen e tij, mund të 
jetë shkak i nivelit të ulët të produktivitetit. Sektori i bujqësisë në vendet në 
tranzicion është shoqëruar me nivel të ulët produktiviteti ndaj edhe në rast se 
të dhënat për punësimin janë realisht më të ulëta, pritet një zhvendosje lart 
e nivelit të produktivitetit, duke qëndruar sërish poshtë nivelit të sektorëve të 
tjerë.

Të dhënat mbi punësimin në sektorin jobujqësor përfitohen, pasi shifrave 
zyrtare i shtohen të dhënat për tregun informal matur nëpërmjet vrojtimit 
Statistikor pranë Familjeve (LMSI). gjithsesi, kjo nuk garanton se shifrat zyrtare 
paraqesin zhvillimet reale në tregun e punës; sektori informal i punësimit 
mund të jetë edhe më i madh se sa matet nëpërmjet anketimit LMSI.

Përfshirja e sektorit informal në të dhënat e përdorura në material edhe nëse 
nuk do të kishte ndikim në nivelin e produktivitetit, do të paraqiste një efekt të 
pastër të lëvizjes së punësimit midis sektorëve. Matja e informalitetit në tregun 
e punës bëhet nëpërmjet anketave në shkallë kombëtare të konsumatorëve 
dhe kjo shkon përtej hapësirës së këtij materiali apo mundësisë për kryerjen 
e matjeve. Përfundimet që do të paraqesim më poshtë do të trajtohen duke 
patur parasysh kufizimin e të dhënave zyrtare. 

Iv. rEZULTaTET E ZBërTHIMIT Të rrITjES Së 
PrODUKTIvITETIT agrEgaT SIPaS EFEKTEvE PërCaKTUESE Të 
TIj

rezultatet e analizës për të gjithë ekonominë jepen në tabelën 1. rritja 
mesatare e produktivitetit agregat të punës, për periudhën 1996-2005 është 
rreth 7.6 për qind. Efekti i rritjes brendasektoriale, pra rritja e brendshme e 
produktivitetit për çdo sektor, është kontribuesi kryesor i rritjes së produktivitetit 
agregat për periudhën 1996-2004, duke përjashtuar vitin 2001. Mesatarisht, 
ai kontribuon me 105 për qind të rritjes së produktivitetit mesatar për të gjithë 
periudhën. gjatë vitit 2001 kontributi i efektit brendasektorial kalohet nga 
ai i rishpërndarjes së punësimit. Ky rezultat është i pritshëm, pasi ndryshimi i 
metodologjisë për klasifikimin e punësimit sipas aktiviteteve ekonomike nga 
INSTaT, në thelb do të thotë një rishpërndarje e punësimit midis sektorëve. 

rezultati që marrim nga zbatimi i metodologjisë për periudhën 2000-2001 
është tërësisht reflektim i ndryshimeve në bazën e të dhënave. Për këtë arsye, 
analiza do të ndërtohet për 2 periudha, 1996-2000 dhe 2001-2005.

Tabelë 1. Shpërbërja e rritjes së produktivitetit agregat të punës.
Ekonomia viti 1997 1998 1999 2000 2001 2002 2003 2004 2005

rritja e produktivitetit
-8.1 7.6 12.9 5.5 22.9 3.5 4.2 7.8 11.8

agregat (%)
Efekti brenda

169.9 122 61.7 116.7 87.9 83.9 105.4 97.5 76.6
sektorial (%)
rishpërndarja e punësimit(%) 45.2 -59.4 9.6 50.9 119.3 -3.1 -10.6 -27.8 -9.6
Termi i konvergjencës

-115.1 37.4 28.7 -67.6 -107.2 19.2 5.2 30.3 33
(%)

Burimi: Llogaritjet e autorit.
* tregon efektin me kontributin më të lartë.

Për periudhën 1997 deri 2000, rritja mesatare e produktivitetit të punës 
është rreth 4.46 për qind. Kontributi më i madh në rritjen e produktivitetit 
agregat (mesatarisht mbi 100 për qind), vjen nga efekti brendasektorial. 
Mesatarisht, vetëm 12 për qind e rritjes së produktivitetit vjen nga rishpërndarja 
e punësimit midis sektorëve, ndërkohë që termi negativ i konvergjencës 
nënkupton praninë e këtij procesi, duke përjashtuar vitin 1997. gjatë vitit 
1997 pati një rënie të produktivitetit agregat dhe si rrjedhim, termi negativ i 
konvergjencës nënkupton divergjencë të sektorëve nga mesatarja agregate e 
produktivitetit.

Për periudhën 2001-2005, duke përjashtuar vitin e parë, kontributi më 
i madh në rritjen e produktivitetit të punës vjen nga efekti brendasektorial. 
Megjithatë, krahasuar me periudhën e parë, kontributi i këtij efekti është 
zvogëluar. Siç pritej, rishpërndarja e punësimit ka dhënë ndikimin më të madh 
në vitin 2001 me një impakt mbi 100 për qind. Duke filluar nga viti 2002, 
lëvizja e punësimit nga njëri sektor tek tjetri ushtron një ndikim negativ në 
produktivitetin agregat. Nga ana tjetër, termi i konvergjencës ka një ndikim 
pozitiv në rritjen e produktivitetit me një mesatare 22 për qind. Ndikimi i 
madh i rishpërndarjes së punësimit për vitin 2001 është reflektuar edhe në 
termin e lartë të konvergjencës për këtë vit dhe kryesisht, ky efekt ka ardhur si 
pasojë e statistikave. 

Pra, viti 2001 është pika e kthesës për kontributet e efekteve në normën e 
rritjes së produktivitetit agregat të punës. Para vitit 2001, efekti i rishpërndarjes 
së punësimit midis sektorëve mbështet efektin brendasektorial duke nxitur rritjen 
e produktivitetit në vend. Pas vitit 2001, efekti brendasektorial mbështetet 
nga termi pozitiv i konvergjencës, që realisht përkthehet në një proces të 
vazhdueshëm divergimi nga mesatarja e ekonomisë.

Më poshtë do ta zgjerojmë analizën e efekteve në nivelin sektorial. 
Tabela 2, jep kontributin e sektorëve në secilin prej faktorëve të rritjes së 
produktivitetit agregat të punës. rezultatet tregojnë se kontributi kryesor 
në efektin brendasektoral vjen nga bujqësia, me një mesatare prej 65 për 
qind për të gjithë periudhën. Ky sektor ka kontribuar vazhdimisht në rritjen 

e produktivitetit të punës, ndërkohë që sektorë të tjerë kanë kontribuar edhe 
negativisht. 

Një ndër arsyet e kontributit të lartë të sektorit të bujqësisë është edhe 
pesha e madhe që ka në totalin e punësimit. Shuma e ponderuar e peshës 
së punësimit me rritjen brendasektoriale të produktivitetit, jep kontributin e 
sektorit në rritjen totale. Një sektor me një peshë të madhe në punësim si ai 
i bujqësisë, pavarësisht rritjes së vogël të produktivitetit të brendshëm, ka një 
ndikim të madh në produktivitetin agregat. Ndërkohë, rritja e konsiderueshme 
e produktivitetit të brendshëm në sektorin e ndërtimeve nuk jep një ndikim të 
madh në produktivitetin agregat, për shkak të peshës së vogël të këtij sektori 
në punësimin total.

Kontribuesi më i madh në efektin e rishpërndarjes së punësimit është sektori 
i shërbimeve. Niveli i lartë i produktivitetit në këtë sektor është shoqëruar me 
rritjen e nivelit të punësimit në të. Sektori i ndërtimit tregon gjithashtu një efekt 
pozitiv të rishpërndarjes së punësimit, sidomos para vitit 2001. Për shkak 
të rritjes së produktivitetit në këtë sektor, pesha e tij në punësim është rritur 
konsiderueshëm duke kontribuar pozitivisht në rritjen totale të produktivitetit. 

Tabelë 2. Shpërbërja e rritjes së produktivitetit agregat sipas sektorëve dhe efekteve.
1997 1998 1999 2000 2001 2002 2003 2004 2005 Mes.

1. Norma e rritjes së produktivitetit agregat (%) -8 8 13 5 23 4 4 8 12 8
2. Përqindja e produktivitetit agregat që shpjegohet nga:     

Ef
ek

ti 
br

en
da

 
se

kt
or

ia
l

Bujqësi 155 63 31 91 118 34 26 40 29 65
Prodhim 33 32 15 45 -4 -11 57 15 13 22

2.1 Ndërtim -4 3 1 5 -18 35 33 10 6 8
Shërbime -14 25 15 -24 -8 26 -12 32 29 8
Totali (a) 170 122 62 117 88 84 105 98 77 102

             

2.2

ri
sh

pë
rn

da
rja

 
e 

pu
në

si
m

it

Bujqësi -6 10 -1 4 -28 1 6 7 2 -1
Prodhim -7 -3 -2 -68 17 -1 -13 20 0 -7
Ndërtim 22 -16 0 16 59 1 -2 -9 1 8
Shërbime 37 -50 13 99 72 -4 -1 -45 -12 12
Totali (b) 45 -59 10 51 119 -3 -11 -28 -10 13

             

2.3

Te
rm

i i
 

ko
nv

er
gj

en
cë

s Bujqësi -81 -34 -17 -53 -63 -17 -13 -21 -16 -35
Prodhim 4 3 4 27 -2 -2 19 9 9 8
Ndërtim -8 7 4 15 -29 7 13 6 3 2
Shërbime -30 62 38 -56 -13 32 -14 37 37 10
Totali (c) -115 37 29 -68 -107 19 5 30 33 -15

 3 Efektet totale Totali (a) +(b) +( c ) 100 100 100 100 100 100 100 100 100 100
Burimi: Llogaritjet e autorit.

Mesatarisht, sektori i prodhimit ka kontribuar negativisht në rishpërndarjen 
e punësimit, që do të thotë se pesha e punësimit të këtij sektori është ulur. Ky 
rezultat është i pritshëm. Sektori i prodhimit dhe ai i bujqësisë karakterizohen 
nga një nivel i ulët i produktivitetit të punës. Si rrjedhim, pritet lëvizja e punësimit 
nga këta sektorë drejt sektorëve të shërbimeve dhe ndërtimit, të cilët kanë një 
nivel të lartë produktiviteti. gjithsesi, efekti negativ i rishpërndarjes duhej të 
ishte më i lartë për sektorin e bujqësisë sesa për atë të prodhimit, për shkak 
se bujqësia ka produktivitet mjaft të ulët.

Një ndër arsyet pse sektori i bujqësisë nuk karakterizohet nga norma të 
larta të lëvizjes së punësimit, mund të jetë se forca punëtore që duhet të lëvizë, 
nuk shfaq aftësitë e duhura të cilat kërkohen nga sektorët më produktivë. Ky 
problem, thekson nevojën për rritjen e aftësive të forcës punëtore, me qëllim 
stimulimin e produktivitetit dhe rrjedhimisht, rritjes ekonomike në Shqipëri. 

Së fundi, analizojmë kontributin sipas sektorëve në termin e konvergjencës. 
Sektori i bujqësisë është i vetmi sektor me nivelin e produktivitetit më të ulët 
se niveli mesatar agregat. Pritet që termi i konvergjencës për bujqësinë të jetë 
negativ, duke reflektuar procesin e konvergimit të tij drejt nivelit ekuilibër. 
gjatë gjithë periudhës, niveli i ulët i produktivitetit në bujqësi është ekuilibruar 
nga norma pozitive të rritjes, duke treguar se po konvergon vazhdimisht drejt 
mesatares së ekonomisë.

Sektorët e ndërtimit, prodhimit dhe shërbimeve karakterizohen nga nivele 
mesatare të produktivitetit, më të larta se mesatarja agregate. Në qoftë se 
procesi i konvergimit do të ndodhte edhe për këta sektorë, atëherë ata do të 
shfaqnin një rritje negative produktiviteti, duke rezultuar me një term negativ 
konvergjence. 

Duke përjashtuar vitin 2001, gjatë të cilit rishpërndarja e punësimit midis 
sektorëve ka nxitur konvergjencën midis tyre, sektorët e ndërtimit, prodhimit 
dhe shërbimeve divergojnë sistematikisht nga niveli mesatar i produktivitetit 
agregat. Ky proces nënkupton se sektorët më produktivë vazhdojnë të kenë 
norma të larta rritjeje vjetore të eficiencës së tyre dhe pavarësisht konvergimit 
të sektorit të bujqësisë, ekonomia nuk ka arritur ende një nivel të qëndrueshëm 
produktiviteti. 

Procesi i rritjes së vazhdueshme të sektorëve produktivë i shoqëruar 
me procesin e konvergimit të sektorit joeficient, do të rezultojë në rritje të 
mëtejshme të produktivitetit në Shqipëri. 

rezultatet e diskutuara më lart tregojnë se procesi i konvergimit dhe 
rishpërndarja e punësimit midis sektorëve të ekonomisë shqiptare, janë në 
nivele të ulëta. Punësimi zyrtar sipas sektorëve vit pas viti është i qëndrueshëm 
dhe kjo mund të jetë ndikuar nga mospërfshirja e tregut informal të punësimit. 
Një mundësi tjetër që mbetet për t’u studiuar, është nëse ekonomia shqiptare 
ka ende fuqi të lirë punëtore, pra ajo nuk ka arritur ende nivelin ekuilibër të 
rritjes së qëndrueshme. Në këtë rast, fuqia e lirë punëtore mund të përmbushë 
kërkesat për punësim nga sektorët përkatës rrjedhimisht, nuk lind nevoja për 
rishpërndarje të punësimit. 

gjithashtu, konvergimi i përdorur në kontekstin e materialit nënkupton 
konvergimin e produktivitetit sektorial drejt nivelit mesatar të ekonomisë. 
gjetjet tona, treguan se vetëm sektori i bujqësisë po konvergon drejt këtij niveli. 
gjithsesi, meqë sektorët produktivë kanë norma pozitive rritjeje pavarësisht 
se i largohen mesatares së ekonomisë, mund të jenë duke konverguar 
drejt një pike të përbashkët ekuilibri. Kjo do të thotë se vetë mesatarja e 
ekonomisë po i drejtohet kësaj pike ekuilibri. Një proces i tillë nënkupton se 

ekonomia shqiptare nuk është ende në ekuilibër dhe po shkon drejt nivelit të 
qëndrueshëm. Pavarësisht se sipas përkufizimit të dhënë në material sektorët 
divergojnë, realisht mund të jenë duke konverguar drejt një pike të lartë, pra 
drejt një rendimenti ekuilibër.

Së fundi, materiali trajton konvergimin linear të produktivitetit sektorial por 
ky proces mund t’i përafrohet më mirë një forme tjetër funksionale. Përdorimi 
i metodologjive të tjera mund të lejojë përcaktimin e qartë të këtij procesi.

v. PërFUNDIME

Ky material trajton zhvillimet kryesore të produktivitetit të punës në Shqipëri 
dhe zbërthimin e tij sipas efekteve që lidhen me punësimin dhe konvergjencën. 
rezultatet tregojnë se rritja brenda sektorit e produktivitetit është nxitësja 
kryesore e rritjes agregate. Pavarësisht pritshmërive për një efekt të lartë të 
rishpërndarjes së punësimit midis sektorëve, ndikimi i saj është i ulët. Një 
përfundim paraprak është se ekonomia shqiptare ka ende fuqi të lirë punëtore, 
duke zbutur nevojën për rishpërndarje të punësimit midis sektorëve. 

Normat e larta të rritjes së produktivitetit në sektorët eficientë si dhe 
konvergimi i sektorit të bujqësisë drejt niveleve më të larta të produktivitetit, 
mbështesin rritjen e vazhdueshme të këtij treguesi në Shqipëri. Ekonomia 
shqiptare nuk ka arritur ende nivelin ekuilibër të rritjes së qëndrueshme, ndaj 
karakterizohet nga dinamizmi dhe stimulimi i vazhdueshëm për prodhim më 
eficient. Produktiviteti është faktori nxitës i rritjes ekonomike afatgjatë dhe 
norma pozitive e rritjes së tij, do të vazhdojë të jetë stimuluese e fortë e 
zhvillimit. 

SHëNIME

* Punoi: vasilika Kota, Departamenti i Kërkimeve, Banka e Shqipërisë.
1 Burimi i të dhënave për periudhën 1990 deri 1995 është World 

Development Indicators (2003) dhe për periudhën 1996-2005, INSTaT.
2 Klasifikimi i të punësuarve sipas aktiviteteve ekonomike për sektorin privat 

jobujqësor deri në vitin 2000, është bërë duke patur si burim të dhënat nga 
Drejtoria e Përgjithshme e Tatim-Taksave. Për vitet 2001 dhe në vazhdim 
klasifikimi është vlerësuar bazuar në të dhënat nga: Ministria e Punës dhe 
Çështjeve Sociale, regjistrimi i Përgjithshëm i Popullsisë dhe Banesave dhe 
vrojtimi statistikor pranë familjeve (LSMS) të kryera nga INSTaT.

3 Të dhënat mbi pagat për sektorët janë marrë nga INSTaT bazuar mbi 
anketën strukturore të ndërmarrjeve, për periudhën 1997-2004. Për të 
llogaritur pagat reale, të dhënat janë normalizuar me deflatorët e vlerës së 
shtuar për çdo sektor.

4 Për të verifikuar që ekuacioni (5) është i barabartë me ekuacionin (4) 
ndjekim këta hapa:

5 

1. HyrjE

Shumë seri kohore janë të vëzhguara vetëm në frekuencë të ulët (për 
shembull vjetore), ndërkohë që pjesa më e madhe e analizave ekonomike 
studiojnë sjelljen e ekonomisë në periudhat afatshkurtra, duke rritur në këtë 
mënyrë kërkesën për të dhëna me frekuencë më të lartë. Procesi i derivimit të 
të dhënave me frekuencë të lartë nga të dhënat me frekuencë të ulët njihet si 
procesi i disagregimit të përkohshëm.

Në institutet statistikore, përdorimi i teknikave të ndryshme të disagregimit 
është bërë praktikë mjaft e njohur për shumë vende. Këto teknika luajnë një 
rol mjaft të rëndësishëm sidomos në ndërtimin e serive tremujore të llogarive 
kombëtare. Qëllimi final i disagregimit të përkohshëm është pikërisht derivimi 
i serive me frekuencë të lartë dhe marrja e vlerësimeve për të dhënat për 
shembull, ato tremujore edhe kur të dhënat vjetore nuk janë akoma të vlefshme. 
Teknikat e disagregimeve të përkohshme përdorin të gjithë informacionin e 
vlefshëm në mënyrën më të mirë të mundur, brenda një modeli të caktuar 
duke siguruar, që informacioni i vlefshëm me frekuencë të lartë dhe të dhënat 
me frekuencë të ulët të kenë një lidhje logjike midis tyre. 

vlerësimi i komponentëve të PBB-së është një fushë e rëndësishme, ku 
teknikat e disagregimit të përkohshëm janë përdorur në mënyrë intensive. 
Kështu, në ditët e sotme vende të ndryshme vlerësojnë edhe treguesit mujorë, 
duke u nisur nga gjithë informacioni i mundshëm, që kanë dhe njëkohësisht 
duke respektuar koherencën me të dhënat tremujore. 

Materiali është organizuar si më poshtë: në pjesën e dytë trajtohen metodat 
kryesore të disagregimit të përkohshëm, në pjesën e tretë disagregimi i PBB-së 
në Shqipëri dhe konkluzionet. 

2. METODaT aLTErNaTIvE Të DISagrEgIMIT Të 
PërKOHSHëM

Studime të ndryshme kanë treguar, që ekzistojnë disa teknika të disagregimit 
të të dhënave, të cilat i klasifikojmë si më poshtë: 

• Metoda, të cilat nuk përdorin tregues me frekuencë të shpeshtë për të 
disagreguar të dhënat. 

Në këtë grup përfshihen ato metoda, që derivojnë të dhënat tremujore nga 

METODaT KryESOrE Të DISagrEgIMIT Të 
PërKOHSHëM*

ato vjetore, duke u bazuar thjesht në një logjikë të pastër matematikore, pa 
përdorur asnjë informacion tjetër shtesë nga tregues të tjerë me frekuencë më 
të shpeshtë. Në këtë mënyrë, sigurohet një vlerësim i zbutur i serive tremujore, 
në lidhje me atë vjetore. Këto metoda përdoren në ato raste, kur ka një 
mungesë të madhe informacioni për serinë që do të disagregojmë. 

• Metoda, që përdorin tregues me frekuencë të shpeshtë për të disagreguar 
një seri.

Këto metoda bëjnë të mundur disagregimin e serive, duke shfrytëzuar të 
gjithë informacionin e mundshëm nga tregues të tjerë të lidhur me serinë e 
agreguar.

Pavarësisht, se cilat metoda përdoren për disagregimin e të dhënave, të 
gjitha metodat duhet të respektojnë disa parime kryesore:

1. Në model duhet të përfshihen ata variabla statistikorë, që konsiderohen 
si parashikues të mirë të variablit, i cili do të vlerësohet dhe që kanë një 
frekuencë më të lartë se ai. 

2. Në informacionin bazë, duhet të përfshihen vetëm ata variabla që 
janë lidhur me ekonominë e atij vendi, për të cilat kjo seri e llogarisë 
kombëtare do të vlerësohet.

3. Në modelet statistikore apo matematikore, nuk duhet të përfshihet asnjë 
lloj lidhjeje midis agregatëve tremujorë të vendeve të ndryshme, përveç 
marrëdhënieve ndërkombëtare. 

Ndërsa, përsa i përket vlerësimeve që merren nga disagregimi i të dhënave, 
ato duhet të përmbushin njëkohësisht karakteristikat e mëposhtme: 

Së pari: konsistente në kohë. 
Kjo do të thotë që shuma e vlerave tremujore të PBB-së, të jetë e barabartë 

me shumën vjetore të po atij viti.

Së dyti: koherente.
Pra, shuma e komponentëve të PBB-së të një tremujori duhet të jetë e 

barabartë me vlerën e PBB-së të atij tremujori.

Ndërkohë që vetë procesi i disagregimit të të dhënave vjetore mund të 
përshkruhet si një nga proceset e mëposhtme:

Shpërndarje: kur të dhënat vjetore shprehen si shumë ose si mesatare e të 
dhënave tremujore (si për shembull PBB-ja, konsumi, përgjithësisht variablat 
në formën e rrjedhjeve, indekset e çmimeve etj.).

Interpolim: kur vlera vjetore është e barabartë me vlerën e tremujorit të 
fundit (si për shembull, popullsia në fund të vitit, paraja dhe në përgjithësi, të 
gjithë variablat në formën e stoqeve).

 
Ekstrapolim: kur vlerësohen të dhënat tremujore, pa patur akoma të dhënat 

vjetore dhe jo domosdoshmërisht shuma e vlerave tremujore është e barabartë 
me vlerën vjetore të atij viti. 

Duke u bazuar kryesisht tek mënyra e modelimit të mbetjeve, që përfaqësojnë 
diferencën midis vlerave aktuale të njohura dhe vlerave të vlerësuara të 
modelit, metodat kryesore të disagregimit të përkohshëm mund t`i grupojmë 
si më poshtë:

• metodat e zbutura;
• metodat e dy-fazave të axhustimit;
• metodat e serive kohore;
• metodat optimale;
• metodat e modeleve dinamike. 

METODaT E ZBUTUra 

janë metoda, të cilat bazohen kryesisht në teknika të pastra statistikore dhe 
përdoren zakonisht kur ka mungesë të madhe informacioni me frekuencë të 
shpeshtë.

Në metodat e zbutura supozohet se prirja e vlerave të panjohura tremujore 
mund të përshkruhet me anë të një funksioni në kohë. Karakteristikë e këtyre 
teknikave është minimizimi i mospërputhjeve, që ekzistojnë midis vlerave të 
njohura vjetore dhe vlerave të vlerësuara tremujore. Boot, Feibes dhe Lisman 
(1967) janë autorët e parë të cilët teknikat e tyre të disagregimit i kanë 
mbështetur tek metodat e zbutura.

METODaT E Dy–FaZavE Të aXHUSTIMIT

Këto metoda marrin parasysh të gjithë informacionin e mundshëm që 
sigurohet nga treguesit tremujorë dhe shfrytëzohet për të patur një ide më të 
mirë mbi dinamikën tremujore të serisë, e cila do të disagregohet. Metodat e 
dy-fazave të axhustimit e ndajnë procesin e derivimit të të dhënave në dy faza.

Faza e parë: konsiston në nxjerrjen e rezultateve paraprake për serinë 
tremujore, që duam të vlerësojmë. Këto rezultate mund të merren në mënyrë 
direkte ose indirekte. Testimet kanë treguar, që vlerësimet paraprake të 
fazës së parë nuk janë shumë të sakta, pasi shpeshherë nuk përmbushin 
karakteristikat, që duhet të kenë vlerësimet, pra të jenë njëkohësisht konsistente 
dhe koherente. 

Faza e dytë: bën të mundur axhustimin e vlerësimeve paraprake, që realizohet 
duke shpërndarë diferencat (mbetjet), që ekzistojnë midis të dhënave vjetore 
dhe të dhënave të agreguara tremujore. Pas axhustimit të tyre, vlerësimet që 
merren kanë të njëjtat karakteristika me vlerat vjetore. 

Një ndër metodat e axhustimit është ajo e implementuar nga Deaton 
më 1971. Në këtë procedurë, të dhënat përfundimtare të vlerësuara janë 
marrë duke minimizuar funksionin kuadratik të mbetjeve, që përfshihen tek 

vlerësimet paraprake. Një rregull i thjeshtë axhustimi është “pjesëtimi me 
katër” i mbetjeve. Megjithatë, kjo metodë nuk është shumë e këshillueshme, 
pasi mund të krijojë një pavazhdimësi të pashpjegueshme midis tremujorit të 
katërt të një viti, me tremujorin e parë të vitit në vazhdim.

METODaT E SErIvE KOHOrE 

Metodat e serive kohore mund të përdoren si kur ka mungesë informacioni 
ashtu edhe si metoda optimale axhustimi. ato marrin parasysh strukturën e 
serisë kohore dhe janë bazuar kryesisht tek modelet arIMa për interpolimin 
apo ekstrapolimin e të dhënave. Këto metoda përfshijnë njëkohësisht, si 
elementet dinamike të agregatit edhe informacionin e marrë nga treguesit me 
frekuencë tremujore. 

Metodat e serive kohore janë veçanërisht të dobishme, kur ka mungesë 
informacioni me frekuencë tremujore. ato mund të përdoren edhe për të bërë 
parashikime brenda vitit, në qoftë se nuk ka seri të vlefshme tremujore për 
treguesit e lidhur. Kjo karakteristikë, vjen kryesisht nga natyra e serive kohore 
gjatë procesit të vlerësimit. 

Ndër autorët e parë të kësaj metode përmendim Wei dhe Stram (1989, 
1990). ata e mbështetën procedurën e tyre të disagregimit në lidhjen, që 
ekziston midis kovariancës në modelin e agreguar me atë të modelit të 
paagreguar. 

Në 1989-ën aL-Osh ka përdorur një state space model për modelet arIMa. 
Ky model bën të mundur interpolimin e të dhënave tremujore, duke marrë 
parasysh karakteristikat e serisë vjetore. vektorët dhe matrica korresponduese 
e kovariancës merren duke përdorur teknikën e Kalman Filter. 

METODaT OPTIMaLE 

Metodat optimale bashkojnë fazën e vlerësimit paraprak dhe atë të 
axhustimit në një procedurë statistikore optimale axhustimi. Këtë e bëjnë të 
mundur me anë të një regresi statistikor, që përfshin si informacionin vjetor, 
ashtu edhe informacionin e treguesve të lidhur tremujorë.

Një ndër cilësitë më të rëndësishme të kësaj teknike është mundësia e 
vlerësimit të matricës së kovariancës së gabimeve. ajo jep një zgjidhje natyrale 
dhe koherente për problemin e interpolimit të të dhënave. Të dhënat e reja 
të serisë tremujore, të variablit të agreguar merren në mënyrë direkte nga 
regresi tremujor. 

Një ndër metodat më të njohura, optimale është metoda e Chow dhe Lin 
(1971), e përdorur intensivisht nga institute të ndryshme statistikore, veçanërisht 
në Francë dhe Itali. versione të ndryshme të kësaj teknike janë zhvilluar në 
bazë të hipotezave të ndryshme në lidhje me strukturën e gabimeve. Kështu 
kemi këto modele kryesore për gabimet:

• Modele ar(1) (Bournay dhe Laroue, 1979).
• Modele random walk (Fernandez, 1981).
• Modele random walk- Markov (Litterman, 1983, Di Fonzo, 1987).

Në rastin e parë, supozohet që gabimet ndjekin një sjellje ar (1) dhe 
gjenerohen nga kushti i parë i procesit Markov. Kjo teknikë bazohet në 
supozimin, që nuk kemi korrelacion ndërmjet serive dhe është e përshtatshme 
vetëm në rastet ku gabimet janë të qëndrueshme. 

Fernandez në 1981-in propozoi një tjetër metodë, e cila supozonte që 
mbetjet ndjekin një shpërndarje random walk si më poshtë për tremujorin i 
të vitit t :

u*
t,i = u*

t, i -1 + *
t, i       (1)

ku: u*
t, 0 = u*

t-1, 4 dhe *
t, i është white noise me varinacë σ2 dhe si kusht 

fillestar, Fernandez supozon që u*
0, 4 = 0. 

Supozimi i bërë nga Fernandez, e përmirëson metodën e ndërtuar nga 
Chow dhe Lin, por ky është një supozim mjaft specifik për sjelljen e gabimeve, 
pasi nënkupton praninë e një filtri, që do të mënjanojë të gjithë korrelacionin 
(lidhjet reciproke) në mbetjet e serisë tremujore. Në vitin 1983 Litterman, ka 
gjetur që ky filtër nuk mënjanon të gjithë korrelimin që ekziston midis serive, 
prandaj ai ka supozuar, që mbetjet gjenerohen nga ekuacioni i mëposhtëm 
për tremujorin i dhe për vitin t:

u*
t, i = u*

t, i -1 + *
t, i       (2)

*
t, i = 

*
t-1, i + *

t, i       (3)

ku : / /< 1 dhe u*
0,4 = *

0, 4 =0 

METODaT DINaMIKE

Metodat dinamike janë një vazhdim i metodave optimale, por që përfshijnë 
brenda në model edhe elemente dinamike, të cilat marrin parasysh si ndikimin 
e treguesve të lidhur në periudhën afatshkurtër, edhe ndikimin e tyre të kaluar 
tek variabli që do të vlerësojmë.

Sipas Mazzit dhe Savio-s (2005), ndryshimi kryesor midis metodave të 
lartpërmendura qëndron tek supozimi, që bëhet në lidhje me shpërndarjen 
e gabimit. 

Në mënyrë të përgjithshme, metodat e disagregimit mund t`i përshkruajmë 
si më poshtë:

Le të jetë y 4(t-1),+i, vlera e panjohur tremujore e agregatit në tremujorin i të 
vitit t, dhe le të jetë yat ku t = 1 …n vlera korresponduese e njohur vjetore. 

Në rastin e shpërndarjes, lidhja midis y dhe ya mund të shkruhet si:

ya,t=4(t-1)+ i, ku t=1,…,n      (4)

Lidhja midis serisë tremujore dhe asaj vjetore mund të riformulohet në 
formën e matricës si më poshtë:

ya=By        (5)

ku y është vektori me përmasat (N x1) të vlerave të panjohura tremujore 
dhe ya është vektori me përmasat (nx1), që përmban vlerat vjetore të serisë, 
e cila do të disagregohet. N është zakonisht e barabartë me 4n, megjithatë 
në rastin e ekstrapolimit të të dhënave kemi që N = 4n + q, ku q >0, pasi 
merren vlerësime përtej sample-t me vlerat e njohura vjetore.

B-ja është një matricë me përmasat (nxN), forma e së cilës varet nga tipi i 
disagregimit që ne marrim në konsideratë: 

B = 

ku: 

• c = ( 1 1 … 1)` për variablat flow në procesin e shpërndarjes
• c = ¼(1 1 … 1)` për indekset në procesin e shpërndarjes

3. raSTI I SHQIPërISë 

Të dhënat konsiderohen si një ndër burimet kryesore të informacionit, që 
merret në lidhje me tregues të ndryshëm ekonomikë. ato japin informacion në 
lidhje me ecurinë e një treguesi në vite, por njëkohësisht edhe për fluktuacionet 
e ndryshme, që ka pësuar ai. Instituti i Statistikës (INSTaT) është institucioni 
kryesor, i cili merret me mbledhjen dhe llogaritjen e treguesve statistikorë 
në Shqipëri. Treguesit kryesorë, që publikon INSTaT i ndajmë në dy grupe 
kryesore: në treguesit ekonomikë dhe treguesit socialë. Treguesit socialë 
japin informacion mbi evoluimin e jetës sociale dhe ekonomike të familjeve 
shqiptare, ndërsa treguesit ekonomikë japin informacion mbi performancën 
e ekonomisë në tërësi. 

Megjithatë, duhet thënë që seritë kohore në Shqipëri janë të shkurtra dhe 
me frekuencë jo të shpeshtë. Më shumë probleme shfaq kryesisht sektori real i 
ekonomisë, ku edhe prodhimi i brendshëm bruto (PBB-ja) është me frekuencë 
vjetore dhe publikohet me vonesë kohore. 

Teknikat e përmendura më sipër kanë treguar, që mund të bëhet disagregimi 
i të dhënave vjetore të llogarive kombëtare, kur kemi një informacion shtesë, 

si me tregues të lidhur me serinë që do të disagregojmë, ashtu edhe me 
tregues të tjerë që veprojnë në të njëjtin ambient ekonomik, pasi ndikohen 
nga të njëjtët faktorë. Në vazhdim, do të japim një përpjekje të parë për të 
marrë vlerat tremujore të PBB-së nga viti 1996-2006, duke përdorur metodën 
e dy- fazave të axhustimit të Deaton-it (1971).

Procesi i parë për disagregimin e të dhënave është pikërisht përcaktimi i 
atyre treguesve, që do të shërbejnë si parashikues kryesorë për serinë tonë. 
Dy janë mënyrat e zgjedhjes së treguesve:

1. nëpërmjet intuitës ekonomike

Për të disagreguar PBB-në, mund të nisemi nga komponentët e tij përbërës 
që janë: Konsumi, C; Investimet, I; Shpenzimet qeveritare, g dhe Eksportet 
neto NX. Kjo mënyrë e disagregimit të PBB-së sipas komponentëve të tij, 
është e mirë, sepse merr parasysh karakteristikat e një ekonomie të vogël 
dhe të hapur si ajo e Shqipërisë, si dhe ciklet e biznesit midis vendit dhe 
partnerëve të huaj. Të dhënat në lidhje me eksportet, importet dhe shpenzimet 
qeveritare mund të sigurohen edhe me frekuencë mujore, ndërsa komponentët 
e tjerë shfaqin probleme, pasi jo vetëm që janë në frekuencë vjetore, por 
janë llogaritur edhe si mbetje. Sipas kësaj mënyre duhet të përcaktohet një 
tregues me frekuencë të shpeshtë për secilin komponent, i cili do të shërbejë 
si parashikues për sjelljen e tyre. Një mënyrë tjetër alternative është duke u 
nisur nga vëllimi total i shitjeve të ekonomisë në tërësi ose të sektorëve në 
veçanti, një tregues ky, i cili përdoret gjerësisht nga vende të tilla si Franca, 
Italia, Malajzia etj..

2. nëpërmjet vlerësimeve statistikore

Me anë të kësaj mënyre zgjidhet ai tregues, që shpjegon më mirë sjelljen 
e PBB-së duke u bazuar vetëm te karakteristikat statistikore të modelit si për 
shembull: koeficienti i përcaktimit, r2 më të lartë, devijimi standard më i vogël, 
mungesa e autokorrelacionit, të heteroskedasticitetit etj.. 

Kështu për të disagreguar PBB-në jemi nisur nga dy tregues me natyrë të 
ndryshme nga njëri-tjetri, që janë M3-shi dhe vëllimi total i shitjeve. Zgjedhja 
e këtyre dy variablave është bërë për disa arsye.

Kështu agregati monetar M3, është zgjedhur sepse ndryshe nga M1 dhe 
M2, lidhja e tij me PBB-në ka rezultuar me koeficientin e përcaktueshmërisë 
r2 më të lartë 0.98, vlerën e Durbin-Watson=1.43 dhe me vlerën më të vogël 
të devijimit standard. gjithashtu dimë që: agregati monetar M3, përfshin 
tërësinë e parasë jashtë bankave, depozitat pa dhe me afat në monedhën 
vendase dhe të huaj. Fakti që norma e interesit të depozitave në monedhë 
të huaj nuk përcaktohet nga politika që ndjek autoriteti Monetar, Banka e 
Shqipërisë, e bën këtë tregues akoma edhe më të përshtatshëm se M1 dhe 
M2. Një shembull i përdorimit të agregatit monetar është Kili, por ka përdorur 
metodën e space model dhe teknikën e Kalman Filter, si një ndër metodat më 
të avancuara në ditët e sotme. 

Ndërsa, vëllimi total i shitjeve është zgjedhur, pasi shërben si një parashikues 
i mirë i sasisë totale të prodhimit në një periudhë të caktuar, është me 
frekuencë tremujore dhe është përdorur nga shumë vende të tjera. Më poshtë 
po paraqesim disagregimin e PBB-së, në rastin e Shqipërisë.

Të dhënat për agregatin monetar M3, janë marrë nga Banka e Shqipërisë 
dhe i përkasin periudhës 1996T1-2006T4. Pasi kemi agreguar të dhënat 
tremujore të M3 në të dhëna vjetore, kemi gjetur se midis PBB-së dhe M3-
vjetor ekziston një lidhje e fortë dhe pozitive, me koeficient korrelacioni 0.98. 
regresi që jep lidhjen midis PBB-së dhe M3-it është si më poshtë:

PBB = c (1) + 1.15*M3 + t (6)
 
t-stat (9.59) ( 31.14) 

ku: r2 = 0.98, D-W= 1.43, t përfaqësojnë 
mbetjet dhe c(1) është një konstante. 

vlerësimet përfundimtare të PBB-së tremujore u 
derivuan nga vlerësimet paraprake, të korrigjuara 
me mbetjet dhe janë paraqitur në grafikun 1. 
vlerësimet që u morën janë konsistente, pasi shuma 
e tremujorëve të një viti është e barabartë me vlerën 
vjetore të PBB-së të vitit përkatës. 

Në të njëjtën mënyrë është vepruar edhe me 
vëllimin e shitjeve, i cili përfaqëson vlerën absolute 
të shitjeve të sektorëve kryesorë të ekonomisë, për 
çdo tremujor. Seria është marrë nga INSTaT dhe 
i përket periudhës 2001T1-2006T4. Në qoftë se 
do të shikojmë grafikisht serinë e vëllimit total të 
shitjeve tremujore (grafik 2), vëmë re se kjo seri ka 
mjaft të pranishëm efektin e sezonalitetit. Kështu, 
për të disagreguar PBB-në kemi përdorur dy seri 
të shitjeve, njëra që ka praninë e sezonalitetit dhe 
njëra, e cila është axhustuar me anë të metodës së 
Tramo/seats për ta eliminuar atë efekt. 

Pasi kemi agreguar të dyja seritë e vëllimit total të 
shitjeve në seri vjetore, kemi gjetur një lidhje të fortë 
pozitive midis këtij treguesi dhe PBB-së, reflektuar në 
një koeficient korrelacioni të lartë (0.98). Modelet 
jepen si më poshtë:

Modeli me vëllimin total të shitjeve të 
paaxhustuar

PBB = c(2) + 0.92*Shitjet + μt (7)

Grafik 1. PBB-tremujore (milionë lekë).

Grafik 2. Vëllimi total i shitjeve (milionë lekë).

t-stat (9.28) (20.58)

ku: r2 = 0.98, DW = 1.59, μt përfaqësojnë mbetjet dhe c(2) konstante.

Modeli me vëllimin total të shitjeve të axhustuar

PBB-sa = c (3) + 0.93*Shitjet_sa +vt (8)
t-stat (9.39) (21.17)
ku: r2 = 0.98, DW= 1.64, vt përfaqësojnë mbetjet dhe c(3) një konstante. 

Pas marrjes së vlerësimeve paraprake dhe axhustimit të tyre, u derivuan të 
dhënat tremujore përfundimtare për PBB-në, me dhe pa efektin e sezonalitetit. 
Edhe në këtë rast, shuma e vlerave e tremujorëve është e barabartë me 
shumën e vlerës vjetore të PBB-së të vitit përkatës. 

rezultatet e serisë së disagreguar të PBB-së janë dhënë në grafikun e 
mëposhtëm: 

Në grafikun 5, janë paraqitur seritë e PBB-
së tremujore, të përfituara me anë të metodës së 
mësipërme. vëmë re se seria e gjeneruar nga M3 
dhe vëllimi total i shitjeve, i paaxhustuar shfaqin 
pothuaj të njëjtën sjellje dhe prirje gjatë tremujorëve 
të ndryshëm, duke reflektuar edhe sjelljen ciklike 
që ka ekonomia në Shqipëri. Ndërsa seria e PBB-
së, e disagreguar nga seria e vëllimit të shitjeve, e 
axhustuar me efektin sezonal ka të njëjtën prirje me 
dy seritë e para, por ka një ecuri më të zbutur. Duhet 
nënvizuar fakti që vlerësimet e marra për PBB-në 
janë njëkohësisht konsistente dhe koherente. 

Një nga mangësitë kryesore që shfaq metoda e 
dy fazave të axhustimit e Deatonit është pikërisht 
pavazhdimësia, që ekziston midis tremujorit të 
katërt të një viti me tremujorin e parë të vitit në 
vazhdim. Kjo mangësi nuk shfaqet shumë, kur për 
disagregimin e serisë së PBB-së përdorim serinë 
e vëllimit të shitjeve, të axhustuar sezonalisht. 
rezultatet e vlerësimeve të PBB-së tremujore janë 
paraqitur në tabelën 1. 

vlerësimet e marra të PBB-së i kemi krahasuar 
me vlerësimet e nxjerra nga FMN (Fondi Monetar 
Ndërkombëtar). grafiku 6 tregon ecurinë e PBB-së, 
derivuar nga M3 dhe vëllimi total i shitjeve si dhe 
PBB-në, vlerësuar nga FMN.

Nga grafiku i mëposhtëm shikojmë, që seria 
e vlerësuar nga FMN ka pothuaj të njëjtën sjellje 

Grafik 3. PBB-ja tremujore me dhe e
paaxhustuar sezonalisht (milionë lekë).

Burimi: Llogaritjet e autorit.

Grafik 4. PBB-ja tremujore (milionë lekë).

me serinë e PBB-së së derivuar nga vëllimi total i 
shitjeve, i axhustuar sezonalisht. Një fakt që vihet re 
dukshëm është se përveç viteve 2004-20061, gjatë 
gjithë kohës seria tremujore e FMN-së qëndron 
nën serinë e vlerësuar të PBB-së nga ana jonë, kjo 
pasi vlerat vjetore të PBB-së publikuar nga INSTaT, 
ndryshojnë nga vlerat vjetore raportuar nga FMN-
ja. Në grafikun 6 është dhënë norma e ndryshimit 
midis vlerës së PBB-së vjetore vlerësuar nga FMN, 
krahasuar me vlerën vjetore publikuar nga INSTaT 
për vitet 1996-2005. 

4. KONKLUZIONET 

Procesi i disagregimit të të dhënave është një 
proces mjaft i rëndësishëm dhe i domosdoshëm 
sidomos në ato raste, kur ka një mungesë të madhe 
informacioni. Kjo pasi ai bën të mundur shtimin 
e serive, vlerësimin e vlerave të panjohura dhe 
përmirëson analizat ekonomike afatshkurtra. Për 
të disagreguar seritë mund të përdoren metoda të 
ndryshme, të cilat varen kryesisht nga informacioni 
i disponueshëm, që kemi në lidhje me një variabël. 
Në këtë material është bërë përpjekja e parë e 
gjenerimit të PBB-së tremujore nga dy seri, ajo 
e M3-shit dhe e vëllimit total të shitjeve. Të dyja 
modelet e ndërtuara, karakterizohen nga një 
koeficient përcaktimi i lartë r2=0.98, pra 98 për 
qind e variacionit të PBB-së shpjegohet mjaft mirë 
si nga M3 ashtu edhe nga vëllimi i shitjeve, si dhe 
gjithashtu nga një vlerë e mirë DW. Duke marrë 
parasysh faktin se numri i vëzhgimeve vjetore që 
kemi në model, është mjaft i vogël dhe ndryshon 
nga modeli në model, bëhet i vështirë krahasimi midis tyre. Megjithatë 
rezultatet që morëm, mund të konsiderohen të kënaqshme për fazën e parë të 
vlerësimit të PBB-së, duke patur parasysh faktin se seritë janë të shkurtra dhe 
nuk të lejojnë kryerjen e testeve të ndryshme.

Kështu, si projekt për të ardhmen është pikërisht gjenerimi i të dhënave 
tremujore të PBB-së duke përdorur metoda të tjera disagregimi, informacion 
me frekuencë më të shpeshtë, seri më të gjata si dhe software si ECOTrIM, 
raTS etj..

Grafik 5. Ecuria e PBB-së tremujore
(milionë lekë).

Grafik 6. Norma e ndryshimit midis
PBB-vjetore të FMN-së dhe INSTAT.

aNEKS

vitet PBB_M3 PBB_Shitje PBB_Shitje_Sa
1996T1 65,972  
1996T2 74,463  
1996T3 89,044  
1996T4 107,129  
1997T1 66,337  
1997T2 81,734  
1997T3 95,426  
1997T4 110,144  
1998T1 85,965  
1998T2 97,143  
1998T3 110,170  
1998T4 123,730  
1999T1 97,382  
1999T2 114,909  
1999T3 126,657  
1999T4 141,633  
2000T1 121,290  
2000T2 124,949  
2000T3 137,196  
2000T4 149,542  
2001T1 126,831 126,301 138,719
2001T2 136,396 154,925 157,028
2001T3 152,513 146,676 142,746
2001T4 174,542 162,379 151,789
2002T1 151,774 137,402 152,389
2002T2 148,961 152,492 154,561
2002T3 160,878 165,047 160,226
2002T4 169,725 176,397 164,161
2003T1 159,836 157,471 174,848
2003T2 164,076 171,148 173,006
2003T3 181,754 182,204 176,275
2003T4 191,284 186,128 172,820
2004T1 166,229 162,960 181,213
2004T2 171,817 182,496 184,984
2004T3 197,815 197,388 191,422
2004T4 216,507 209,524 194,749
2005T1 175,345 172,028 192,550
2005T2 192,220 207,565 210,702
2005T3 219,458 216,227 209,323
2005T4 235,012 226,216 209,460
2006T1 192,072 188,602 213,090
2006T2 201,567 211,511 215,028
2006T3 231,412 234,538 226,925
2006T4 271,249 261,649 241,256

SHëNIME

* Punoi: Elona Dushku, Departamenti i Kërkimeve, Banka e Shqipërisë.
1 kemi përdorur vlerësimin paraprak të FMN-së për shifrën vjetore të vitit 2006.

Tabelë 1. Vlerat tremujore 
të PBB-së (milionë lekë) 

derivuar nga M� dhe vëllimi 
total i shitjeve.

BaNKa E SHQIPërISë Në HarKUN KOHOr 
TETOr-DHjETOr 2007

Në datat 17- 23 tetor 2007 një delegacion i Bankës së Shqipërisë, 
i kryesuar nga z. ardian Fullani, guvernator i Bankës dhe njëkohësisht 
guvernator i Shqipërisë pranë Fondit Monetar Ndërkombëtar mori pjesë në 
Mbledhjet vjetore të FMN-së dhe të grupit të Bankës Botërore, të mbajtura 
në Washington D .C. të SHBa-së. 

Takimet e z. Fullani me përfaqësues të lartë të FMN-së, BB-së, si edhe me 
përfaqësues të bankave qendrore e tregtare prezantuan këta të fundit me 
gjendjen e përgjithshme të ekonomisë shqiptare, evidentimin e fushave për 
përmirësim dhe për sigurimin e asistencës nga ana e këtyre institucioneve. Në 
të shumtën e takimeve ishte i pranishëm edhe Ministri i Financave z. ridvan 
Bode. 

Më konkretisht në takimet e tij me përfaqësues të lartë të FMN-së, guvernatori 
i Bankës së Shqipërisë u përqendrua në çështje të lidhura me stabilitetin 
monetar dhe atë financiar, me faktorët që kanë rritur prirjet inflacioniste dhe 
me stabilitetin e sistemit bankar. ai gjithashtu, theksoi se monitorimi i cilësisë 
së portofolit të kredive mbetet një përparësi për Bankën e Shqipërisë. 

Nga ana e tyre, përfaqësuesit e lartë të FMN-së vlerësuan punën e mirë 
të Bankës së Shqipërisë, në drejtim të kontrollit të inflacionit dhe të rritjes së 
besueshmërisë në publik. ata u shprehën, se Banka e Shqipërisë përbën një 
shembull mjaft të mirë dhe pozitiv të menaxhimit të inflacionit. ata gjithashtu 
ofruan asistencë për Bankën e Shqipërisë dhe Ministrinë e Financave, me 
qëllim përshpejtimin e reformave strukturore, përmirësimin e procedurave për 
administrimin e borxhit të brendshëm, rritjen e eficiencës së tregut financiar 
dhe atij bankar etj.. 

Në takimet e zhvilluara me përfaqësuesit e lartë të Bankës Botërore, z. 
Fullani pasqyroi zhvillimet makroekonomike të Shqipërisë dhe masat që Banka 
e Shqipërisë ka marrë për ruajtjen e stabilitetit makroekonomik prej presioneve 
inflacioniste, që janë të pranishme në tregun shqiptar. gjithashtu, parashtroi 
synimet e Bankës së Shqipërisë për të konsoliduar arritjet e deritanishme, për 
të zhvilluar tregjet financiare dhe ato bankare, për të rritur eficiencën e tyre, 
si dhe për të zhvilluar sistemin e pagesave. 

Përfaqësuesit e Bankës Botërore shprehën mbështetjen për hapat e 
ndërmarrë nga Banka e Shqipërisë, si dhe ofruan asistencë në fusha tilla 
si infrastruktura financiare, ku një rëndësi të veçantë kanë institucionet e 
mikrofinancës, shoqëritë e kursim-kreditit dhe zhvillimi i tregjeve.

Mbledhjet Vjetore të Fondit 
Monetar Ndërkombëtar dhe 

Bankës Botërore

Forumi “Tendencat në 
administrimin e rezervës 
valutore ”, organizuar nga 
Banka e Shqipërisë në 
bashkëpunim me Bankën 
Botërore. 

Në datë 29 tetor 2007, Banka e Shqipërisë, në bashkëpunim me 
Departamentin e Thesarit të Bankës Botërore, organizoi në ambientet e 
hotel “Tirana International” forumin “Tendencat në administrimin e rezervës 
valutore”. Pjesëmarrës në këtë forum ishin ekspertë të fushës së investimeve 
në Bankën Botërore, përfaqësues të Bankës së Shqipërisë, si dhe të ftuar nga 
bankat qendrore të rajonit e më gjerë, puna e të cilëve lidhet drejtpërdrejt 
me administrimin e rezervës valutore dhe me investimin e saj. E ftuar në këtë 
forum, ishte dhe Drejtoresha për Shqipërinë në Bankën Botërore, zj. Camille 
Nuamah.

Ky forum, kishte për qëllim diskutimin e tendencave aktuale globale 
lidhur me mënyrën e administrimit të rezervës valutore nga ana e bankave 
qendrore. vitet e fundit, vihet re një rritje e ndjeshme e rezervave valutore që 
administrohen nga bankat qendrore në të gjithë botën. Ky fakt, dëshmohet 
dhe nga ecuria e këtyre rezervave, të cilat nga viti 2000 e deri në vitin 2006, 
janë dyfishuar duke arritur në 5.1 trilionë dollarë amerikanë. 

Në data 30-31 tetor 2007, Banka e Shqipërisë hapi ciklin e seminareve 
trajnuese me mësuesit e shkollave të mesme të Tiranës, në ambientet e hotel 
“Mondial”. Ky aktivitet, i cili do të zhvillohet katër herë në vit, me seanca 
dyditore është pjesë e programit edukues “Banka Qendrore në jetën e 
Përditshme”. Banka e Shqipërisë e zhvillon këtë seminar, me qëllim që të 
njohë mësuesit e shkollave të mesme të kryeqytetit me rolin dhe aktivitetin e 
Bankës Qendrore dhe politikës së saj monetare, çështjet kyçe të bankingut 
qendror dhe atij tregtar, si dhe konceptet bazë të ekonomisë. Në aktivitete 
si ky, Banka e Shqipërisë ka mundësinë “të diskutojë” me ta mbi këto tema, 
“të njihet” me kërkesat apo idetë e tyre mbi nevojat që shkollat e mesme të 
kryeqytetit kanë, në kuadër të edukimit ekonomiko-financiar të brezit të ri. 

gjatë dy ditëve të seminarit mësuesit dëgjuan prezantime dhe diskutuan 
me përfaqësuesit e Bankës së Shqipërisë mbi temat e mëposhtme: “Banka 
qendrore dhe objektivat e saj”; “Shtyllat institucionale të Bankës së Shqipërisë: 
Pavarësi – Përgjegjshmëri – Transparencë”; “Inflacioni: ç’duhet të dimë rreth 
tij. roli i Bankës së Shqipërisë në ruajtjen e stabilitetit të çmimeve.”; “Banka 
qendrore dhe inflacioni i shënjestruar.”. 

Në përfundim të seminarit, 40 mësuesit pjesëmarrës patën mundësinë të 
linin përshtypjet dhe sugjerimet e tyre në pyetësorët e përgatitur posaçërisht 
për këtë aktivitet. 

Një mision i Fondit Monetar Ndërkombëtar i kryesuar nga z.gewin Bell vizitoi 
Tiranën nga data 31 tetor–14 nëntor 2007, për të diskutuar me autoritetet 
shqiptare rishikimin e katërt nën programin e FMN-së dhe ndikimin fiskal, 
financiar dhe makroekonomik të krizës aktuale energjitike. Misioni u takua 
me Kryeministrin Berisha, Ministrin Bode dhe të tjerë ministra, guvernatorin 
Fullani dhe zyrtarë të tjerë të lartë si edhe përfaqësues të shoqërisë civile dhe 
të komunitetit ndërkombëtar.

Fillimi i ciklit të seminareve 
trajnuese me mësuesit 
e shkollave të mesme të 
kryeqytetit. 

Vizita e misionit të Fondit 
Monetar Ndërkombëtar në 
Shqipëri

gjatë takimeve u diskutuan çështje mbi: politikën monetare, inflacionin, 
normat e interesit, tregun e bonove të thesarit, sportelet e bonove të thesarit 
në Bankën e Shqipërisë, tregun ndërbankar, likuiditetin e sistemit bankar, 
rezervën valutore, të dhënat e disponueshme mbi bilancin e pagesave të 
tremujori të parë deri tek ai i tretë, për vitin 2007 dhe pritshmëritë për vitin 
2008, planet për zhvillim e sistemit të pagesave për tregtimin e bonove 
të thesarit, mbarëvajtjen e sistemit rTgS (aIPS) dhe sistemit të shlyerjes së 
pagesave në vlerë të madhe (aECH), si dhe problemet ekzistuese, pranimin e 
sistemit nga përdoruesit, dhe përmirësimet e nevojshme në sistem, zhvillimet 
në ekonomi gjatë vitit 2006 në kuadër të rritjes ekonomike dhe inflacionit, 
parashikimet e rishikuara makroekonomike, krijimin në Shqipëri të një byroje 
për informacion mbi kreditin, prirjet e taksave mbi të ardhurat, ndikimin 
strukturor në administrimin e taksave, normat e reja të mbikëqyrjes, si gjendja 
e sistemit bankar, rritja e kreditimit, çështjet ligjore dhe përparësitë e Bankës 
së Shqipërisë (duke përfshirë legjislacionin për përmirësimin e ekzekutimit të 
kolateralit, si dhe mbështetjen juridike për regjistrin e Kredive), problemet e 
të dhënave monetare, dhe diskutimet për rekomandimet e misionit të fundit 
MCMTa për auditin e brendshëm. 

Në deklaratën zyrtare për shtyp, përfaqësuesit e Misionit të FMN-së në 
Shqipëri u shprehën se: “Politika monetare, e cila ka qenë e mirëmenaxhuar 
në një klimë sfiduese që sa vjen e rritet, duhet të mbetet politika kryesore 
kundër kërcënimeve afatshkurtra ndaj stabilitetit të çmimeve, por ankorimi i 
pritshmërive inflacioniste kërkon gjithashtu që aktorë të tjerë të luajnë rolin e 
tyre. “ 

Përfaqësuesit e Misionit të FMN-së në Shqipëri kanë shprehur gjithashtu 
mbështetje për sa i përket përpjekjeve të Bankës së Shqipërisë për të rritur 
mbrojtjen e stabilitetit financiar. Përfshihet këtu hartimi i një Memorandumi 
Mirëkuptimi midis Bankës së Shqipërisë dhe drejtorëve të bankave të huaja 
në vendet e origjinës me degë përfaqësuese në Shqipëri, si dhe masa për të 
përmirësuar aftësinë e bankave për të ekzekutuar kolateralin.

Duke filluar prej datës 8 nëntor 2007, Banka e Shqipërisë nisi një turne 
vizitash në shkollat e mesme të kryeqytetit. Në këto vizita punonjës të Bankës 
së Shqipërisë mbajnë një orë mësimi me nxënësit e viteve të treta, të shkollave 
të mesme të kryeqytetit. Në këto takimet ata prezantojnë shkurtimisht rolin 
dhe funksionet e Bankës së Shqipërisë dhe rëndësinë që ky institucion ka në 
jetën e gjithë qytetarëve shqiptarë. gjatë vizitave, nxënësit mund të dëgjojnë 
dhe të diskutojnë edhe mbi çështje të buxhetit personal, produkteve kryesore 
bankare dhe përhapjes e përdorimit të parasë elektronike, apo argumenteve 
me karakter ekonomiko-financiar që janë me më shumë interes për ta. 
Deri tani janë vizituar 10 shkolla të mesme, ku janë shpërndarë rreth 6000 
broshura edukative dhe rreth 350 pyetësorë. Nëpërmjet informacionit të 
përftuar nga pyetësorët, vihet re se gjimnazistët e kryeqytetit jo vetëm që i 
vlerësojnë prezantimet e këtij lloji por janë të interesuar të dinë më shumë 
për rolin e Bankës Qendrore në ekonomi dhe në jetën e përditshme të 
gjithsecilit. 

Në datat �1 tetor - 1 nëntor 
përfaqësues të misionit 

zhvilluan takime me drejtues 
dhe specialist të Bankës së 

Shqipërisë. 

Takim i punonjësve të 
Bankës së Shqipërisë me 

nxënësit e shkollave të 
mesme të kryeqytetit

vizitat e punonjësve të Bankës së Shqipërisë në shkollat e mesme të 
kryeqytetit janë pjesë e programit edukues “Banka Qendrore në jetën e 
Përditshme ”, të ideuar nga Banka e Shqipërisë në vitin 2007. Programi më 
i ri edukues i Bankës Qendrore synon të pasurojë dhe përmirësojë traditën e 
re të edukimit dhe të transparencës ndaj publikut të gjerë. Krahas organizimit 
të vizitave dhe shpërndarjes së broshurave në shkollat e mesme të kryeqytetit, 
në këtë program përfshihen edhe aktivitete të tjera, si organizimi i seminareve 
trajnuese për mësuesit e shkollave të mesme, dhe organizimi i konkursit “vlera 
e vërtetë e parasë” për nxënësit e shkollave të mesme të kryeqytetit. 

Në datat 15 dhe 16 nëntor, Banka e Shqipërisë organizoi në ambientet e 
hotel “Tirana International” takimin e punës me temë “Kërkimet ekonomike 
në Evropën juglindore”. Të ftuar në këtë aktivitet ishin përfaqësues të 
departamenteve të kërkimeve të bankave qendrore të rajonit, si dhe përfaqësues 
nga bankat qendrore të austrisë, Hungarisë, Turqisë dhe rumanisë. E 
pranishme në këtë takim pune ishte edhe Dr. rebecca Newmann, profesore 
në Universitetin e Wisconsin-Milwaukee. Në këtë takim u prezantuan dhe u 
diskutuan 16 materiale studimore me fokus politikën monetare, sektorin e 
jashtëm të ekonomisë dhe çështje të përgjithshme të saj. aktiviteti kishte për 
qëllim inkurajimin e bashkëpunimit dhe të dialogut ndërmjet studiuesve dhe 
specialistëve të fushës kërkimore ekonomike, të departamenteve përkatëse 
të bankave qendrore të Evropës juglindore; nxitjen e frymës së debatit rreth 
çështjeve ekonomike të rëndësishme që ndikojnë në procesin e vendimmarrjes 
në këto vende; shkëmbimin e përvojave në fushën e studimeve empirike; si 
dhe forcimin e etikës dhe të standardeve në fushën e kërkimeve.

 
Në datat 3-7 dhjetor 2007 në hotel “Tirana International”, Departamenti 

i Mbikëqyrjes Bankare në bashkëpunim me FSvC, organizoi një seminar 
mbi standardet ndërkombëtare të kontabilitetit (IaS), të njohura tashmë si 
“Standardet raportuese Ndërkombëtare Financiare” (IFrS). Kalimi nga 
IaS drejt IFrS, përbën një nga zhvillimet më të rëndësishme në fushën e 
kontabilitetit. IFrS është një set prej 41 standardesh raportuese financiare të 
lidhura kryesisht me fushën bankare, financiare si dhe me fusha të tjera të 
ekonomisë. Komisioni Evropian ka imponuar zbatimin e detyrueshëm të këtyre 
standardeve duke filluar që nga viti financiar 2005, për të 7000 bizneset e 
sektorit publik të BE-së. Shtetet joanëtare të BE-së, përfshirë dhe vendi ynë, janë 
ende në fazat fillestare të kuptimit dhe të implementimit të këtyre standardeve.  
Nisur nga rëndësia e tyre si dhe bazuar në risitë që implementimi i tyre do të sjellë 
në zbatimin e parimeve të kontabilitetit në vendin tonë, familjarizimi i shpejtë me 
këto standarde është jo vetëm një kërkesë e ngutshme, por mbi të gjitha një sfidë 
për inspektorët e Departamentit të Mbikëqyrjes të Bankës së Shqipërisë.

Në datat 6 dhe 7 dhjetor 2007, në ambientet e hotel “Tirana International”, 
Banka e Shqipërisë zhvilloi Konferencën vII vjetore me temë “Strategjitë e 
politikës monetare për ekonomitë e vogla”. Konferenca e radhës u konceptua 
si një ndërthurje e konferencave tradicionale vjetore të Bankës së Shqipërisë 

Takim pune organizuar nga 
Banka e Shqipërisë me temë 
: “Kërkimet ekonomike në 
Evropën Juglindore”.

Seminar mbi standardet 
ndërkombëtare të 
kontabilitetit, organizuar 
nga Banka e Shqipërisë në 
bashkëpunim me FSVC.

Konferenca VII vjetore 
e Bankës së Shqipërisë 
“Strategjitë e politikës 
monetare për ekonomitë e 
vogla”. 

dhe tryezave të rrumbullakëta, të cilat trajtojnë tema të lidhura me ardhmërinë 
e politikës monetare në Shqipëri. 

 Siç është bërë tashmë traditë, dy ditët e konferencës u karakterizuan nga 
debate dhe opinione të frytshme mbi temën kryesore, lidhur me funksionin 
klasik të bankës qendrore: “politikën monetare”, kuadrin institucional, 
vendimet e saj dhe efektivitetin e transmetimit të tyre. Po kështu, në diskutimet 
e folësve zunë vend edhe çështje të lidhura me tregjet financiare, gjendjen 
dhe rolin e tyre, stabilitetin makroekonomik dhe atë financiar. 

gjatë ditës së parë, prezantimet u mbajtën prej ekspertëve dhe akademikëve 
ndërkombëtarë të fushës së bankingut qendror. Ligjëruesit diskutuan mbi përvojën 
ndërkombëtare lidhur me hartimin dhe zbatimin e politikës monetare për ekonomitë 
e vogla dhe ndanë me të pranishmit aspektet praktike të këtyre përvojave. 

Dita e dytë e konferencës u hap me ceremoninë e dhënies së çmimit, që 
guvernatori i Bankës së Shqipërisë jep çdo vit për tre diplomat më të mira, të 
paraqitura në konkursin “Çmimi i guvernatorit për diplomën më të mirë”. 

 Diskutimet e kësaj dite iu përkushtuan tërësisht progresit të bërë nga Banka 
e Shqipërisë lidhur me adoptimin e regjimit të ri të politikës monetare në të 
ardhmen. Punonjës të Bankës së Shqipërisë prezantuan rreth kësaj teme dhe 
diskutuan me pjesëmarrësit mbi përfundimet e arritura në punimet e tyre. 

Në konferencë morën pjesë ekspertë të bankave qendrore dhe të 
institucioneve financiare ndërkombëtare, akademikë të njohur, përfaqësues 
të sistemit bankar dhe të institucioneve të tjera në vend, si dhe shumë 
personalitete të tjera të vendit dhe të huaja.

Në datë 7 dhjetor, gjatë hapjes së ditës së dytë të punimeve të Konferencës 
vII vjetore të Bankës së Shqipërisë u ndanë çmimet për konkursin “Çmimi 
i guvernatorit për diplomën më të mirë”. Mbështetur në përvojën e më të 
mirëve por edhe duke u këshilluar me aktorë të tjerë të rëndësishëm në jetën 
ekonomike dhe politike, Banka e Shqipërisë e ka kthyer në një traditë të 
përvitshme organizimin e këtij konkursi. Kjo nismë e Bankës Qendrore nuk 
paraqet vetëm një nxitje për studentët që ndërmarrin studime të thelluara në 
fushën e bankingut qendror dhe të ekonomisë në përgjithësi por edhe një 
përpjekje për të ndërgjegjësuar më tepër opinionin publik mbi rëndësinë e 
thithjes së elementeve më premtues, brenda dhe jashtë vendit. 

Duke organizuar aktivitete të këtij lloji Banka e Shqipërisë synon të jetë një 
institucion që qëndron në krye të listës së institucioneve edhe profesionalisht, 
duke thithur elemente të reja që aspirojnë zhvillim dhe karrierë. 

Komisioni i vlerësimit në Bankën e Shqipërisë, pasi shqyrtoi aplikimet e 
shumta të ardhura nga studentë të diplomuar brenda dhe jashtë vendit, në 
universitetet më të njohura shqiptare dhe evropiane, ka vendosur të akordojë 
çmimet e mëposhtme:

“Çmimi i Guvernatorit për 
diplomën më të mirë”.

• Çmimi i parë, z. Drini Imami dhe z. Endrit Lami, studentë në Masterin 
Shkenca Ekonomike Evropiane, Universiteti i Tiranës dhe Universiteti 
i Bambergut, për temën “Kërkimi për një cikël politik të biznesit në 
Shqipëri”.

• Çmimi i dytë, zj. Ersida Doçaj, studente në London Metropolitan 
University, për temën “Cili ka qenë impakti i sistemit bankar në zhvillimin 
ekonomik të Shqipërisë në vitet 1992-2006?”

• Çmimi i tretë, z. afrim Laçi, student në Universitetin e Shkodrës për temën 
“Turizmi dhe potencialet e tij në diversifikimin e ekonomisë në zonën e 
Pukës”. 

Në datën 13 dhjetor, në ambientet e shkollës së mesme të përgjithshme 
“Qemal Stafa” të Tiranës, u nënshkrua Memorandumi i Bashkëpunimit midis 
Bankës së Shqipërisë dhe Ministrisë së arsimit dhe Shkencës. Me nënshkrimin 
e këtij memorandumi, dy institucionet kanë përcaktuar mënyra bashkëpunimi 
mbi zhvillimin e aktiviteteve në fushën e edukimit të publikut, mbi çështje të 
ekonomisë në përgjithësi dhe të Bankës Qendrore, në veçanti. grupi kryesor i 
interesit, i synuar nga ky bashkëpunim është brezi i ri, më konkretisht nxënësit 
e shkollave nëntëvjeçare dhe të mesme si dhe studentët universitarë. 

gjatë këtij evenimenti guvernatori i Bankës së Shqipërisë, z. ardian 
Fullani, zhvilloi një takim me nxënësit dhe mësuesit e shkollës së mesme 
“Qemal Stafa”. ai i prezantoi shkurtimisht dëgjuesit me rolin dhe funksionet 
e institucionit që ai drejton. gjatë takimit, z. Fullani prezantoi gjithashtu 
edhe programin e ri të edukimit “Banka Qendrore në jetën e Përditshme”, 
program ky i cili i kushtohet çështjeve të edukimit të brezit të ri, kryesisht 
nxënësve të shkollave të mesme. Në përfundim të fjalës së tij z. Fullani ka 
mirëpritur çdo ide, kërkesë apo koment të nxënësve dhe mësuesve, të cilat 
mund ta bënin punën e mëtejshme në fushën e edukimit me publikun edhe 
më dobiprurëse.

Në vijim të seminarit trajnues drejtuar mësueseve të shkollave të mesme 
Banka e Shqipërisë organizoi pjesën e dytë të tij,të enjten dhe të premten, më 
13-14 dhjetor, në ambientet e hotel “President” në Tiranë. Banka e Shqipërisë 
e zhvillon këtë seminar dyditor, i cili do të mbahet katër herë në vit, në kuadër 
të programit të edukimit “Banka Qendrore në jetën e Përditshme”. 

Fjala përshëndetëse në seminarin e radhës u mbajt nga Ministri i arsimit 
dhe Shkencës, z. genc Pollo dhe guvernatori i Bankës së Shqipërisë, z. ardian 
Fullani. Ministri Pollo i vlerësoi aktivitetet e Bankës Qendrore si frytdhënëse 
dhe të përgatitura nga një personel i kualifikuar, ndërsa publikimet edukative 
të shkruara në mënyrë të qartë dhe të kuptueshme nga një publik të gjerë. 
guvernatori Fullani nga ana e tij, u shpreh se gjatë dy viteve të fundit Banka 
e Shqipërisë i ka kushtuar edukimit të publikut një vëmendje të veçantë, duke 
synuar të vendosë marrëdhënie të qëndrueshme me të.

Memorandum i 
bashkëpunimit midis Bankës 
së Shqipërisë dhe Ministrisë 
së Arsimit.

Pjesa e dytë e ciklit 
të seminarit trajnues 
organizuar nga Banka e 
Shqipërisë për mësuesit 
e shkollave të mesme të 
kryeqytetit. 

Ndërsa në pjesën e parë të seminarit mësuesit e shkollave të mesme publike 
dhe jopublike dëgjuan dhe diskutuan mbi Bankën e Shqipërisë dhe rolin e 
saj, në pjesën e dytë u trajtuan tematika të lidhura me sistemin bankar dhe 
stabilitetin financiar.

Në këtë aktivitet, morën pjesë rreth 40 mësues, të cilët patën rastin të 
dëgjonin dhe të diskutonin mbi tema si “Sistemi bankar shqiptar dhe mbikëqyrja 
e tij” dhe “Stabiliteti financiar dhe roli i Bankës së Shqipërisë në ruajtjen 
e tij”. Në përgjigje të reflektimeve të ardhura nga mësuesit pjesëmarrës, 
prezantuesit diskutuan edhe mbi çështje të tjera të lidhura me aktivitetin e 
Bankës Qendrore.

NgjarjET jUrIDIKE, TETOr-DHjETOr 2007

MBIKëQyrja BaNKarE

Në datën 15.10.2007, Këshilli Mbikëqyrës i Bankës së Shqipërisë miratoi 
me vendimin nr. 57, rregulloren “Për administrimin e rrezikut në veprimtarinë 
e degëve të bankave të huaja”. Qëllimi i saj është të përcaktojë instrumentet 
që sigurojnë ushtrimin e sigurt dhe të qëndrueshëm të veprimtarisë së degës 
së bankës së huaj; të vendosë kufizimet maksimale të ekspozimit ndaj disa 
prej rreziqeve në ushtrimin e veprimtarisë së degës së bankës së huaj; si dhe 
të përcaktojë kërkesat dhe detyrimet mbi raportimet dhe dokumentacionin 
verifikues për zbatimin e kësaj rregulloreje.

Në datën 15.10.2007, Këshilli Mbikëqyrës i Bankës së Shqipërisë miratoi 
me vendimin nr. 58, Sistemin raportues të Unifikuar – SrU për degët e bankave 
të huaja. SrU përbën sistemin e vetëm raportues të bankave të nivelit të dytë, 
për qëllime të mbikëqyrjes bankare dhe të statistikave monetare dhe është 
kompetencë e Këshillit Mbikëqyrës të Bankës së Shqipërisë të bëjë ndryshime 
të tij. Këto raportime përbëjnë burimin më të rëndësishëm për hartimin e 
statistikave monetare dhe të një pjese të mirë të atyre të sektorit të jashtëm, si 
edhe bazën e gjykimeve për vlerësimin e ecurisë së bankave.

Në datën 27.11.2007, Këshilli Mbikëqyrës i Bankës së Shqipërisë miratoi me 
vendimin nr. 70, disa shtesa dhe ndryshime në rregulloren “Për funksionimin 
e regjistrit të Kredive në Bankën e Shqipërisë”, të miratuar me vendimin nr. 
38, datë 18.07.2007 të Këshillit Mbikëqyrës.

Në datën 27.11.2007, Këshilli Mbikëqyrës i Bankës së Shqipërisë miratoi 
me vendimin nr. 71, udhëzimin “Për procedurën e nxjerrjes së raportit mbi 
kredimarrësin dhe rishikimin e të dhënave që mbahen në regjistrin e Kredive”. 
Qëllimi i këtij udhëzimi është të përcaktojë procedurat për kërkesën, pranimin 
dhe nxjerrjen e raportit mbi kredimarrësin, si dhe procedurën për rishikimin e 
të dhënave që mbahen në regjistrin e Kredive.

Në datën 27.11.2007, Këshilli Mbikëqyrës i Bankës së Shqipërisë miratoi 
vendimin nr. 72, për “Miratimin e tarifave të përdorimit të informacionit që 
mbahet në regjistrin e Kredive të Bankës së Shqipërisë”. Sipas këtij vendimi, 
tarifa për kërkesë nga bankat do të jetë 110 lekë, e pagueshme çdo muaj, 
ndërsa tarifa për kërkesë nga subjekti i regjistrimit do të jetë 500 lekë, e 
pagueshme në momentin e pranimit të kërkesës.

Në datën 27.11.2007, Këshilli Mbikëqyrës i Bankës së Shqipërisë 
miratoi me vendimin nr. 73, disa ndryshime në rregulloren “Për licencimin, 

organizimin, veprimtarinë dhe mbikëqyrjen e zyrave të këmbimit valutor”, 
miratuar me vendimin nr. 31, datë 06.06.2007, të Këshillit Mbikëqyrës të 
Bankës së Shqipërisë.

Në datën 12.12.2007, Këshilli Mbikëqyrës i Bankës së Shqipërisë miratoi 
me vendimin nr. 77 “Transferimin e zotërimit të tërthortë në masën 70 për 
qind të kapitalit aksioner të Bankës raiffeisen sh.a., nga raiffeisen Zentralbank 
Osterreich ag, tek Shoqëria Cembra Beteiligungs gmbH, austri”. Me 
miratimin e ndryshimit të pjesëmarrjes influencuese, ndryshon vetëm struktura 
e aksionerëve me zotërim të tërthortë të të drejtës së pronësisë mbi aksionet e 
raiffeisen Bank sh.a. Shqipëri.

Në datën 12.12.2007, Këshilli Mbikëqyrës i Bankës së Shqipërisë miratoi 
me vendimin nr. 78 “Bashkimin me përthithje të Bankës Italo Shqiptare Sh.a 
në Bankën amerikane të Shqipërisë Sh.a.”. Me miratimin e këtij bashkimi, 
struktura e kapitalit aksioner të Bankës amerikane të Shqipërisë do të zotërohet 
nga aksionerët në këto raporte: Intesa Sanpaolo S.p.a. 78.49 për qind; Fondi 
Shqiptaro amerikan i Ndërmarrjeve 12.22 për qind; Banka Evropiane për 
rindërtim dhe Zhvillim 7.78 për qind; dhe Shoqëria Italiane për Ndërmarrjet 
e Huaja S.p.a. 1.51 për qind.

SISTEMET E PagESavE

Në datën 15.10.2007, Këshilli Mbikëqyrës i Bankës së Shqipërisë miratoi 
me vendimin nr. 61 “Pranimin e shoqërisë “vISa”, si pjesëmarrëse e tërthortë 
për shlyerje në sistemin aIPS”.

Në datën 14.11.2007, Këshilli Mbikëqyrës i Bankës së Shqipërisë miratoi 
me vendimin nr. 66, rregulloren “Mbi funksionimin e sistemit kontabël dhe 
të administrimit të thesarit (aTM)”. Kjo rregullore ka për qëllim të sigurojë 
mirëfunksionimin e sistemit kontabël dhe të administrimit të thesarit (aTM), i 
cili është bashkësia e tërë sistemeve operacionale, e bazës së të dhënave, e 
instruksioneve dhe e manualeve të përdorimit të sistemeve të informacionit të 
realizuar si pjesë e projektit aTM, të cilat do të jenë subjekt i përmirësimeve 
dhe i ndryshimeve të vazhdueshme.

POLITIKa MONETarE

Në datën 31.10.2007, Këshilli Mbikëqyrës i Bankës së Shqipërisë miratoi me 
vendimin nr. 63, opinionin e Bankës së Shqipërisë “Mbi gjendjen e ekonomisë 
në tremujorin e tretë të vitit 2007”. Sipas kësaj deklarate, ekonomia shqiptare 
gjatë nëntë muajve të parë të vitit 2007 ka shënuar ritme pozitive rritjeje 
vjetore, ndërkohë që inflacioni i çmimeve të konsumit ka qenë në nivele të 
ulëta për pjesën më të madhe të periudhës.

Në datën 27.11.2007, Këshilli Mbikëqyrës i Bankës së Shqipërisë miratoi 
me vendimin nr. 69, rritjen me 0.25 pikë përqindjeje të normës së interesit 

të marrëveshjeve të riblerjes dhe të anasjellta të riblerjes (repo dhe repo të 
anasjellta javore). Me hyrjen në fuqi të këtij vendimi, norma e interesit të 
marrëveshjeve të riblerjes dhe të anasjellta të riblerjes rritet nga 6.00 për 
qind, në 6.25 për qind.

Në datën 27.12.2007, Këshilli Mbikëqyrës i Bankës së Shqipërisë miratoi 
me vendimin nr. 85 “Dokumentin e Politikës Monetare për vitin 2008”. Në 
këtë dokument detajohen të gjitha elementet konkrete të politikës monetare 
për vitin 2008, veçanërisht në fushën e objektivave të politikës monetare 
dhe të kuadrit operacional të saj. Më konkretisht, gjatë vitit 2008 Banka e 
Shqipërisë do të punojë për rritjen e aftësive të saj analitike; për zgjerimin e 
gamës së informacionit të përdorur për vendimmarrje; për rritjen e efektivitetit 
të kanaleve të transmetimit; dhe për rritjen sasiore dhe cilësore të komunikimit 
të saj me publikun.

POLITIKa EKONOMIKE

Në datën 03.10.2007, Këshilli i Ministrave, miratoi vendimin nr. 628 “Për 
miratimin e Modelit Shqiptar të Tregut të Energjisë Elektrike”. Ky model synon 
të krijojë kushte të përshtatshme për të shkuar drejt një tregu të konsoliduar, 
të sigurojë flukse fondesh e llogarish transparente dhe eficiente dhe të lejojë 
tregtim të energjisë elektrike, të orientuar nga tregu, duke ruajtur përfitimet 
për klientët. Struktura e tij parashikon zhvillimin mbi baza të konsoliduara të 
tregut të energjisë elektrike, në përputhje me direktivat e Bashkimit Evropian.

Në datën 10.10.2007, Këshilli i Ministrave, me vendimin nr. 860, miratoi 
rregulloren e krijimit dhe të funksionimit të zonave ekonomike. Kjo rregullore 
ka për qëllim përcaktimin e rregullave të krijimit dhe të funksionimit të zonave 
ekonomike, si dhe procedurat për mbikëqyrjen dhe kontrollin e tyre.

Në datën 22.10.2007, Kuvendi i republikës së Shqipërisë, me vendimin 
nr. 9817, miratoi ligjin “Për bujqësinë dhe zhvillimin rural”. Ky ligj përcakton 
objektivat, masat dhe programimin e politikave bujqësore e të zhvillimit rural, 
të shërbimeve publike bujqësore, të kërkimit e të trajnimit profesional, si dhe 
bazën e të dhënave dhe informacionin për politikat në sektorët e bujqësisë 
dhe të zhvillimit rural.

Në datën 25.10.2007, Kuvendi i republikës së Shqipërisë, me vendimin nr. 
9820 ratifikoi “Memorandumin e mirëkuptimit për zhvillimin e bashkërenduar 
të autostradës unazë të Detit të Zi”. autostrada do të përbëjë një rrugë 
ndërkombëtare përqark Detit të Zi me gjatësi prej afërsisht 7000 km, që do 
të lidhë 12 shtete, duke ofruar shërbime të një cilësie të mjaftueshme për 
trafikun modern dhe në këtë mënyrë, do të ndihmojë në zhvillimin ekonomik 
dhe social në interes të të gjithë Kontinentit Evropian.

Në datën 29.10.2007, Kuvendi i republikës së Shqipërisë, me ligjin 
nr. 9821, ratifikoi “Marrëveshjen kuadër të huasë ndërmjet republikës së 
Shqipërisë, përfaqësuar nga Këshilli i Ministrave dhe Bankës për Zhvillim të 

Këshillit të Evropës për projektin “Ndërtimi i banesave me qëllim social””. 
Sipas kësaj marrëveshjeje, Banka për Zhvillim e Këshillit të Evropës i akordon 
Këshillit të Ministrave një hua prej 15 milionë eurosh për financimin e pjesshëm 
të strehimit për qëllime sociale. Periudha e shlyerjes së kësaj huaje do të jetë 
deri në 20 vjet nga data e disbursimit.

Në datën 07.11.2007, Këshilli i Ministrave, me vendimin nr. 736, miratoi 
në parim, kontratën financiare ndërmjet republikës së Shqipërisë dhe Bankës 
Evropiane të Investimeve (BEI), për financimin e projektit të rrugës Levan – 
vlorë. Sipas këtij vendimi, BEI do të marrë pjesë në financimin e projektit të 
rrugës Levan – vlorë, në shumën prej 23 milionë eurosh.

Në datën 07.11.2007, Këshilli i Ministrave, me vendimin nr. 737, miratoi në 
parim, marrëveshjen e huasë, ndërmjet republikës së Shqipërisë dhe Bankës 
Evropiane për rindërtim dhe Zhvillim (BErZH), për financimin e projektit të 
rrugës Levan – vlorë. Sipas këtij vendimi, BErZH do të marrë pjesë në financimin 
e projektit të rrugës Levan – vlorë, në shumën prej 22 milionë eurosh.

Në datën 12.11.2007, Kuvendi i republikës së Shqipërisë, me vendimin 
nr. 9830, ratifikoi “Marrëveshjen Istisna’a ndërmjet Këshillit të Ministrave 
të republikës së Shqipërisë dhe Bankës Islamike për Zhvillim, për ndërtimin 
e seksionit rrugor Kalimash - rexhepaj, pjesë e projektit rrugor Durrës – 
Morinë” dhe “Marrëveshjen e agjencisë ndërmjet Këshillit të Ministrave të 
republikës së Shqipërisë dhe Bankës Islamike për Zhvillim për këtë projekt, 
që i bashkëlidhet Marrëveshjes Istisna’a”. Sipas marrëveshjes së mësipërme, 
BIZH do të mundësojë për Qeverinë Shqiptare një shumë që nuk e kalon 6.66 
milionë ID (përafërsisht e barabartë me 10 milionë usd), për një periudhë prej 
25 vjetësh, përfshirë këtu një periudhë shtyrjeje (pa interesa) prej 7 vjetësh, për 
pjesëmarrjen në financimin e projektit të ndërtimit të projektit rrugor Durrës 
– Morinë (Segmenti Kalimash – rexhepaj).

Në datën 10.12.2007, Kuvendi i republikës së Shqipërisë, me vendimin 
nr. 9842, ratifikoi “Marrëveshjen e kredisë ndërmjet Këshillit të Ministrave 
të republikës së Shqipërisë dhe Bankës Holandeze “INg Bank N.v.”, për 
financimin e projektit “rehabilitimi i infrastrukturës së ujit në vlorë””. Kredia e 
dhënë nga Banka Holandeze “INg Bank N.v.” për këtë financim, kap shifrën 
12 milionë e katërqind e dyzeteshtatëmijë e pesëqind e njëzet e katër euro, 
me një afat maturimi prej 12 vjetësh, përfshirë 3 vjet periudhë grace, pa 
pagesë principali dhe interesi.

Në datën 12.12.2007, Komisioni i Ndihmës Shtetërore, me vendimin nr. 23 
miratoi udhëzimin “Për disa kategori të ndihmave horizontale”. Qëllimi i këtij 
udhëzimi është lehtësimi i punës së dhënësve të ndihmës shtetërore, në nivel 
qendror dhe vendor, nëpërmjet trajtimit më gjerësisht të koncepteve, kritereve 
dhe procedurave që zbatohen për disa kategori ndihmash horizontale. 
Ndihma shtetërore shihet si një nga mekanizmat e ndërhyrjes së shtetit për të 
rregulluar dështimet e tregut, me parimin kryesor të funksionimit normal të një 
ekonomie tregu, duke ruajtur një balancë me politikat e tjera për zhvillimin 
ekonomik e shoqëror të rajoneve të veçanta e të vendit në tërësi.

Në datën 19.12.2007, Këshilli i Ministrave miratoi vendimin nr. 171 
“Për miratimin e strategjisë ndërsektoriale për mbrojtjen e konsumatorit dhe 
mbikëqyrjen e tregut, për periudhën 2007 – 2013”. vizioni i Strategjisë është 
që konsumatorët shqiptarë të kenë një pozicion të mirë në vlerësimin e situatës 
së tregut, që rrjedh nga mbikëqyrja bashkëkohore dhe transparenca efektive 
e tregut. Ndër objektivat kryesorë të saj janë, garantimi i një niveli të lartë 
mbrojtjeje për konsumatorët në treg në gjithë vendin, garantimi i vendosjes 
apo qarkullimit në treg vetëm të produkteve apo shërbimeve të sigurta, sigurimi 
i zbatimit në praktikë të legjislacionit mbi konsumatorët dhe mbikëqyrjen e 
tregut, dhe vendosja në të gjithë vendin e një sistemi operacional dhe eficient 
të mbikëqyrjes së tregut.

DrEjTIMI I BaNKëS Së SHQIPërISë
31 DHjETOr 2007

KëSHILLI MBIKëQyrëS
ArDIAN FULLANI   Kryetar 
FATOS IBrAHIMI   Zëvendëskryetar 
TEFTA ÇUÇI    Anëtare 
LIMOS MALAJ    Anëtar 
KSENOFON KrISAFI   Anëtar 
ADrIAN CIVICI    Anëtar 
ArJAN KADArEJA  Anëtar 
HALIT XHAFA    Anëtar

gUvErNaTOrI

ArDIAN FULLANI 

KaBINETI I gUvErNaTOrIT

GENC MAMANI

ZëvENDëSgUvErNaTOrëT

FATOS IBrAHIMI   Zëvendësguvernator i Parë 

INSPEKTOrI I PërgjITHSHëM

TEUTA BALETA 

DEParTaMENTET DHE NjëSITë E TjEra 
DEPArTAMENTI I BUrIMEVE NJErëZOrE   Dashmir Halilaj
DEPArTAMENTI I POLITIKëS MONETArE   Gramoz Kolasi
DEPArTAMENTI I KërKIMEVE    Altin Tanku* 
DEPArTAMENTI I OPErACIONEVE MONETArE  Marjan Gjermeni
DEPArTAMENTI I MBIKëQYrJES    Indrit Banka
DEPArTAMENTI I STABILITETIT FINANCIAr   Klodion Shehu
DEPArTAMENTI I TEKNOLOGJISë Së INFOrMACIONIT Xhilda Kanini
DEPArTAMENTI I STATISTIKëS    Kliti Ceca
DEPArTAMENTI I EMISIONIT    Valer Miho
DEPArTAMENTI I KONTABILITETIT DHE FINANCëS  Artan Toro
DEPArTAMENTI I SISTEMEVE Të PAGESAVE  Marseda Dumani
DEPArTAMENTI JUrIDIK     Toni Gogu
DEPArTAMENTI I KONTrOLLIT    Teuta Baleta
DEPArTAMENTI I MArrëDHëNIEVE ME JASHTë, 
INTEGrIMIT EVrOPIAN DHE I KOMUNIKIMIT  Ina Kraja
DEPArTAMENTI I ADMINISTrIMIT    Agron Skënderaga
DEPArTAMENTI I SIGUrIMIT DHE MBrOJTJES  -
SHTYPSHKrONJA     Alfons Theka

DEgëT 
Shkodër   Ermira Istrefi 
Elbasan    Valentina Dedja 
Gjirokastër   Anila Thomaj
Korçë    Liljana Zjarri 
Lushnje    Shpresa Meço

* emëruar në nëntor 2007.

LISTa E SUBjEKTEvE Të LICENCUara Nga BaNKa E 
SHQIPërISë*

* Deri në �1 dhjetor, 2007.
1 Në proces revokimi të licencës si rezultat i bashkimit me përthithje me Bankën Amerikane të 
Shqipërisë.

BaNKa DHE DEgë Të BaNKavE Të HUaja

1. BANKA ITALO – SHQIPTArE SH.A.1

Licenca nr.1/1996, datë 17.07.1998.
Miratuar me vendimin e Këshillit Mbikëqyrës të Bankës së Shqipërisë nr. 89, datë 
18.06.1998. Certifikata nr. 1 “Për sigurimin e depozitave”.
Drejtori:  Luigi MASTrAPASQUA
Adresa:  rruga “Barrikadave”, Nr.70, Tiranë.
Tel:  2�� 965; 2�5 697; 2�5 698; 226 262.
Faks:  2�� 0�4.

2. BANKA rAIFFEISEN SH.A.
Licenca nr.2/1998, datë 11.01.1999.
Miratuar me vendimin e Këshillit Mbikëqyrës të Bankës së Shqipërisë nr. 16�, datë 
11.12.1998. Certifikata nr. 2 “Për sigurimin e depozitave”.
Drejtori:  Steven GrUNErUD
Adresa:  Bulevardi “Bajram Curri”, Qendra Tregtare Evropiane, Tiranë.
Tel:   226 699; 224 540; 222 669; 225 416.
Faks:   275 599; 22� 587; 22� 695; 224 051.

�. BANKA E BASHKUAr E SHQIPërISë SH.A.
Licenca nr.�/1998, datë 11.01.1999.
Miratuar me vendimin e Këshillit Mbikëqyrës të Bankës së Shqipërisë nr. 165, datë 
11.12.1998. Certifikata nr.� “Për sigurimin e depozitave”.
Drejtori:  Abdul Waheed ALAVI 
Adresa:  Bulevardi “Dëshmorët e Kombit”, Nr.8, Tiranë.
Tel:  228 460; 22� 87�; 227 408.
Faks:  228 460; 228 �87.

4. BANKA ITALIANE E ZHVILLIMIT SH.A. 
Licenca nr. 5/1998, datë 11.01.1999.
Miratuar me vendimin e Këshillit Mbikëqyrës të Bankës së Shqipërisë nr. 164, datë 
11.12.1998. Certifikata nr.4 “Për sigurimin e depozitave”.
Drejtori:  Libero CATALANO
Adresa:   Bulevardi “Dëshmorët e Kombit”, Ndërtesa “Kullat Binjake”, Tiranë.
Tel:  280 �51 / 2 / � / 4 / 5. 
Faks:  280 �56.

5. BANKA KOMBëTArE TrEGTArE SH.A
Licenca nr.6/1998, datë 11.01.1999.
Miratuar me vendimin e Këshillit Mbikëqyrës të Bankës së Shqipërisë nr. 162, datë 
11.01.1999. Certifikata nr.5 “Për sigurimin e depozitave”.
Drejtori:  Seyhan PENCAPLIGIL
Adresa:  Bulevardi “Zhan D’Ark”, Tiranë. 
Tel:  250 955. 
Faks:  250 956.

6. BANKA TIrANA SH.A.
Licenca nr.7, datë 12.09.1996.
Miratuar me vendimin e Këshillit Mbikëqyrës të Bankës së Shqipërisë nr. 9, datë 
12.09.1996. Certifikata nr.6 “Për sigurimin e depozitave”.
Drejtori:  Dimitrios FrANGETIS 
Adresa:  rruga “Dëshmorët e 4 Shkurtit”, Tiranë.
Tel:  269 616 / 7 / 8; 2�� 441/42/4�/44/45/46/47. 
Faks:  2�� 417.

7. DEGA E BANKëS KOMBëTArE Të GrEQISë TIrANë
Licenca nr. 8, datë 25.11.1996.
Miratuar me vendimin e Këshillit Mbikëqyrës të Bankës së Shqipërisë nr. 4, datë 
14.0�.1996. Certifikata nr.7 “Për sigurimin e depozitave”.
Drejtori:  Ioannis LEIVADITIS 
Adresa:  rruga “Durrësit”, Godina “Comfort”, Tiranë.
Tel:  27 48 02; 27 48 22.
Faks:  2� �6 1�.

8. BANKA NDërKOMBëTArE TrEGTArE SH.A
Licenca nr. 9, datë 20.02.1997.
Miratuar me vendimin e Këshillit Mbikëqyrës të Bankës së Shqipërisë nr.9, datë 
�0.04.1996. Certifikata nr.8 “Për sigurimin e depozitave”.
Drejtori:  Mahendra Sing rAWAT
Adresa:  Qendra e Biznesit, rruga “Murat Toptani”, Tiranë.
Tel:  254 �72; 256 254.
Faks:  254 �68. 

9. ALPHA BANK - ALBANIA
Licenca nr.10, datë 07.01.1998.
Miratuar me vendimin e Këshillit Mbikëqyrës të Bankës së Shqipërisë nr. 01/0�/96, 
datë 27.12.1997. Certifikata nr. 9 “Për sigurimin e depozitave”.
Drejtori:  Andrea GALATOULAS 
Adresa:   Bulevardi “Zogu I”, Nr.47, Tiranë.
Tel:  2�� 5�2; 2�� �59; �40 476/77. 
Faks:  2�2 102.

10. BANKA AMErIKANE E SHQIPërISë SH.A.
Licenca nr. 11, datë 10.08.1998.
Miratuar me vendimin e Këshillit Mbikëqyrës të Bankës së Shqipërisë nr. 105, datë 
10.08.1998. Certifikata nr.10 “Për sigurimin e depozitave”.
Drejtori:  Lorenzo rONCArI
Adresa:   rruga “Ismail Qemali” Nr.27, P.O. Box 8�19, Tiranë.
Tel:  248 75�/ 4/ 5/ 6.
Faks:  248 762.

11. BANKA PrOCrEDIT SH.A.
Licenca nr. 12, datë 15.0�.1999.
Miratuar me vendimin e Këshillit Mbikëqyrës të Bankës së Shqipërisë nr. 22, datë 
0�.0�.1999. Certifikata nr. 11 “Për sigurimin e depozitave”.
Drejtori:  Frieder WOEHrMANN
Adresa:   rruga “Sami Frashëri”, Tirana e re, P.O. Box. 2�95, Tiranë.
Tel:  271 272/ �/ 4/ 5.
Faks:   271 276.

12. DEGA Në TIrANë E BANKëS Së PArë Të INVESTIMEVE SH.A .2 
Licenca nr. 1�, datë 16.04.1999.
Miratuar me vendimin e Këshillit Mbikëqyrës të Bankës së Shqipërisë nr. 45, datë 
1�.04.1999. Certifikata nr. 12 “Për sigurimin e depozitave”.
Zëvendësdrejtori: Svetoslav MILANOV
Adresa:   Bulevardi “Zogu I”, Nr. 64, Tiranë.
Tel:  256 42�; 256 424.
Faks:  256 422.

1�. BANKA EMPOrIKI – SHQIPërI SH.A.
Licenca nr. 14, datë 28.10.1999.
Miratuar me vendimin e Këshillit Mbikëqyrës të Bankës së Shqipërisë nr. 105, datë 
19.10.1999. Certifikata nr. 1� “Për sigurimin e depozitave”.
Drejtori:  George CArACOSTAS
Adresa:   rruga “Kavajës”, “Tirana Tower”, Tiranë.
Tel:  25 87 55/56/57/58/59/60.
Faks:  258 752.

14. BANKA E KrEDITIT Të SHQIPërISë SH.A.
Licenca nr. 15, datë 28.08.2002.
Miratuar me vendimin e Këshillit Mbikëqyrës të Bankës së Shqipërisë nr.66, datë 
28.08.2002. Certifikata nr. 14 “Për sigurimin e depozitave”.
Drejtori:  Kamal Abdel MONEIM
Adresa: rruga “Perlat rexhepi”, Al-Kharafi Group Administration Building, Kati 1&2, 
Tiranë.
Tel:  272 168; 272 162.
Faks:   272 162. 

15. BANKA CrEDINS SH.A. 
Licenca nr. 16, datë �1.0�.200�.
Miratuar me vendimin e Këshillit Mbikëqyrës të Bankës së Shqipërisë nr.22, datë 
26.0�.200�. Certifikata nr. 15 “Për sigurimin e depozitave”.
Drejtori:  Artan SANTO 
Adresa:  rruga ‘’Ismail Qemali’’, Nr.21 Tiranë.
Tel:   22 29 16; 2� 40 96.

16. BANKA POPULLOrE SH.A.
Licenca nr. 17, datë 16.02.2004.
Miratuar me vendimin e Këshillit Mbikëqyrës të Bankës së Shqipërisë nr. 06, datë 
11.02.2004. Certifikata nr.16 “Për sigurimin e depozitave”.
Drejtori:  Henri Maus de rOLLEY 
Adresa:  Bulevardi “Dëshmorët e Kombit’’, Kullat Binjake, Kulla 1, Kati 9, 
Tiranë.
Tel:   27 27 88/89/90/91.
Faks:  27 27 81.

17. BANKA UNION SH.A, TIrANë. 
Licenca nr. 18, datë 09.01.2006.
Miratuar me vendimin e Këshillit Mbikëqyrës të Bankës së Shqipërisë nr. 101, datë 
28.12.2005. Certifikata nr.17 “Për sigurimin e depozitave”.
Drejtori:  Gazmend Kadriu
Adresa:   Bulevardi “Zogu I”, Pallati 1�-katësh, përballë Stacionit të Trenit, 
Tiranë.
Tel:   250 65�.
Faks:   250 654.
2 Në proces revokimi të licencës si rezultat i transformimit në filial, që është licenca nr. 19 më 
poshtë.

18. BANKA E PArë E INVESTIMEVE, ALBANIA SH.A. 
Licenca nr. 19, datë 06.07.2007.
Miratuar me vendimin e Këshillit Mbikëqyrës të Bankës së Shqipërisë nr. �5, datë 
27.06.2007. Certifikata nr. 12 “Për sigurimin e depozitave”, datë 18.07.2007.
Zëvendësdrejtori: Svetoslav MILANOV
Adresa:   Bulevardi “Dëshmorët e Kombit”, Kullat Binjake, Kulla 2, Kati 14, 
Tiranë.
Tel:  256 42� /4; 280 210.
Faks:  256 422.

Përveç bankave dhe degëve të bankave të huaja, Banka e Shqipërisë ka licencuar 
deri më �1 dhjetor 2007 edhe subjektet e mëposhtme:

Nr Subjekte

6 SUBjEKTE jOBaNKa

113 Zyra Të KëMBIMIT vaLUTOr

2 UNIONE Të SHOQërIvE Të KUrSIM-KrEDITIT

131 SHOQërI Të KUrSIM-KrEDITIT

1 Zyrë E PërFaQëSIMIT Të BaNKavE Të HUaja

